
कृतज्ञता  
प्रस्तुत ‘जलवायुमैत्री कृषि तालिम–पुस्तिका’ जलवायु तथा ज्ञान विकास सञ्जाल (सी.डी.के.एन) अन्तर्गत इक्ली दक्षिण एसियाका साथै 
जलवायु परिवर्तन, कृषि तथा खाद्य सुरक्षा (सीक्याफ) को आर थ्िक एवं प्राविधिक सहयोगमा सञ्चालित ‘वातावरणमैत्री नमुना कृषि गाउँ 
सहयोग परियोजना’ मार्फ त तयार गरिएको हो । 

यस परियोजनालाई सफल रुपमा कार्यान्वयन गर्नाका लागि हामीलाई सहयोग पुर्याउनुहुने भूमि व्यवस्था, कृषि तथा सहकारी मन्त्रालय, 
गण्डकी प्रदेश र कृषि व्यवसाय प्रवर्द्धन सहयोग तथा तालिम केन्द्र, पोखरालाई विशेष धन्यवाद दिन्छौं ।

यस पुस्तिका तयार गर्ने क्रममा हामीलाई सहयोग पुर्याउनुहुने श्री सबनम शिवाकोटी, श्री नारायण प्रसाद पाठक (भूमि व्यवस्था, कृषि 
तथा सहकारी मन्त्रालय, गण्डकी प्रदेश) तथा श्री विष्णुप्रसाद घिमिरे (कृषि व्यवसाय प्रवर्द्धन सहयोग तथा तालिम केन्द्र, पोखरा) प्रति 
हामी कृतज्ञ छौ ं। त्यसै गरी यस पुस्तिका तयार गर्ने क्रममा निरन्तर रूपमा सहयोग पुर्याउनुहुने डा.बलराम थापा र श्री पीताम्बर श्रेष्ठ 
(ली–बर्ड) प्रति हामी कृतज्ञ छौं ै। 

यस पुस्तिकालार्इ  डिजाइन गरी प्रकाशनयाेग्य बनाउनुहुने ग्रेाइनोभाका श्री महेश श्रेष्ठ र नेपाली भाषासम्पादक श्री शोभाकान्त गौतमलाई 
हृदयतः  आभार प्रकट गर्दछौ ं। अन्तमा यस तालिम–पुस्तिका तयार गर्ने क्रममा प्रत्यक्ष वा अप्रत्यक्ष रूपमा योगदान पुर्याउनुहुने सबैप्रति 
हार्दिक कृतज्ञता प्रकट गर्दछौ ं।

–तयारकर्ता

मन्तव्य 
जलवायु परिवर्तनका प्रतिकूल असरहरूको जोखिम उच्च रहेका राष्ट्र हरूमध्ये नेपाल पनि एक रहेको छ । नेपालले सन् १९९४ मा 
जलवायु परिवर्तनसम्बन्धी संयुक्त राष्ट्र सङ्घीय संरचना महासन्धि (United Nations Framework Convention on Climate 
Change-UNFCCC) को पक्ष राष्ट्र  भएदेखि नै जलवायु परिवर्तन व्यवस्थापनसँग सम्बन्धित कार्यहरू सक्रियतापूर्वक सम्पादन गर्दै  
आएको छ । यसक्रममा वि.सं. २०६५ मा राष्ट्रि य अनुकूलन कार्यक्रम (National Adaptation Programme of Action-NAPA) 
तयार गरी उक्त कार्यक्रमले पहिचान गरेका जलवायु अनुकूलन परियोजनाहरू सञ्चालन हुँदै आएका छन् । जलवायु परिवर्तनलाई 
स्थानीय विकास योजनामा एकीकृत गर्ने उद्देश्यले वि.सं. २०६७ मा स्थानीय अनुकूलन कार्ययोजना (Local Adaptation Plan of 
Action-LAPA) तयार गरी कार्यक्रमहरू अगाडि बढाइएका छन् । साथै नेपाल सरकारले राष्ट्रि य जलवायु परिवर्तन नीति, २०७६ लागू 
गरेको छ । त्यसै गरी राष्ट्रि य कृषि नीति,२०६१, कृषि विकास रणनीति (ADS), पन्ध्रांै पञ्चवर्षीय योजनाले पनि जलवायु परिवर्तनका 
मुद्दालाई नीतिगत रूपमा सम्बोधन गरेको छ । 

जलवायु परिवर्तन र सोबाट सृजित समस्या तथा चुनौतीका कारण कृषि क्षेत्र पनि अत्यधिक प्रभावित भएको छ । तसर्थ जलवायु 
परिवर्तनकाे असर न्यूनीकरण गर्न विद्यमान कृषिप्रणालीमा अनुकूलता ल्याउनपर्ने मुख्य चुनौती रहेको छ । यसका लागि प्रविधिहरूको 
निरन्तर विकास तथा विस्तार, कृषकहरूको क्षमता अभिवृद्धि, प्रविधिहरू अनुसरण गर्न प्राविधिक सहयोगका साथै कृषकको 
जीवनस्तर सुधार गरी लक्षित कार्यक्रमहरू सञ्चालन गर्न आवश्यक देखिन्छ । 

भौगोलिक रूपमा तराईदेखि हिमालसम्म फैलिएको गण्डकी प्रदेशमा कृषिको प्रचुर सम्भावना हुनाका साथै जलवायु परिवर्तनका 
असरको जोखिम पनि उत्तिकै छ । यस विषयलाई मध्यनजर गर्दै  गण्डकी प्रदेश सरकारले जलवायु परिवर्तनका असरलाई न्यूनीकरण 
गर्दै  कृषि–उत्पादन तथा उत्पादकत्व वृद्धि गरी खाद्यसुरक्षालाई सुरक्षित गर्ने उद्देश्यले वि.सं. २०७५ देखि मुख्यमन्त्री जलवायुमैत्री नमुना 
कृषि गाउँ कार्यक्रमको सुरुवात गरी यस आ.व.०७७।७८ सम्म आउँदा ८५ पालिकाका ८७ गाउँमा कार्यक्रम कार्यान्वयन गरिएकाे      
छ । यी क्षेत्रहरूमा जलवायु परिवर्तनका नकारात्मक असरलाई कम गरी अनुकूलनका उपायहरू अपनाउनाका लागि जलवायुमैत्री 
कृषि प्रविधि तथा असल अभ्यासहरूको प्रवर्धन  गर्न विभिन्न क्रियाकलाप संचालित छन् । यसै सन्दर्भमा भूमि व्यवस्था, कृषि तथा 
सहकारी मन्त्रालय, गण्डकी प्रदेश र जैविक विविधता, अनुसन्धान तथा विकासका लागि स्थानीय पहल (ली-बर्ड) बीच जलावायुमैत्री 
कृषिसम्बन्धी कार्यक्रम साझेदारीमा सञ्चालनका लागि समझदारी भई तीनवटा गाउंँमा  ली–बर्डले प्रविधि हस्तान्तरणका साथै कृषकका 
लागि संयुक्त रूपमा तालिमहरू पनि सञ्चालन गर्दै  आएको छ । यस किसिमका तालिमसम्बन्धी कार्यक्रमहरूलाई प्रभावकारी रूपमा 
सञ्चालन गर्न विषयवस्तु तथा तालिम सञ्चालन विधिसहितको दस्तावेजकाे आवश्यकता महसुस गरिएकोले पांँच दिनको तालिम 
सञ्चालन गर्न भूमि व्यवस्था, कृषि तथा सहकारी मन्त्रालय र ली–बर्डको संयुक्त पहलमा ‘जलवायुमैत्री कृषि तालिम–पुस्तिका’ प्रकाशन 
गरिएको छ । यस प्रकाशनबाट फिल्डस्तरमा काम गर्ने कृषि प्रसारकर्तालाई पाँच दिनको प्रभावकारी तालिम सञ्चालन गराउन मद्दत 
पुग्नेछ । तालिममार्फ त जलवायु परिवर्तन, यसको असर, कृषि तथा पशुपन्छीपालनका लागि उपयुक्त जलवायुमैत्री प्रविधि, अनुकूलन र 
न्यूनीकरणका उपायलगायतका विषयमा राम्रो जानकारी उपलब्ध भई कृषक स्तरमा व्यावहारिक रूपमा लागू गर्न यसले सहयोग 
पुर्याउनेछ भन्ने आशा राखेको छु । यस प्रकाशनलाई आगामी दिनमा थप परिमार्जन र परिष्कृ त गर्न यहाँहरूको अमूल्य सुझाउको 
अपेक्षा गरेको छु ।

अन्तमा यो पुस्तिक तयार गर्ने सिलसिलामा प्रत्यक्ष र अप्रत्यक्ष रूपमा संलग्न सबै महानुभावहरू, ली–बर्ड र मन्त्रालयको टिमप्रति 
हार्दिक कृतज्ञता व्यक्त्त गर्दछ । 

सबनम शिवाकाेटी												          
प्रदेश सचिव 
भूमि व्यवस्था, कृषि तथा सहकारी मन्त्रालय, गण्डकी प्रदेश

सम्मति  
जलवायु परिवर्तनले धेरै नकारात्मक असर पारिरहेको छ । यसले कृषि क्षेत्रमा उत्पादन तथा उत्पादकत्व घटाउँदै खाद्य असुरक्षा 
निम्त्याइरहेको छ ।  साना कृषकहरूको अनुकूलन क्षमता पनि कम हुने भएकाले यस्ता असरबाट उनीहरू झनै प्रभावित छन् । कृषि 
क्षेत्रमा आबद्ध विभिन्न सरोकारवालाहरूको जलवायुमैत्री कृषि र अभ्यासहरूसम्बन्धी ज्ञान तथा अनुभवलाई एकत्रित गरी 
सराकोरवालाको क्षमता अभिवृद्धिमा विभिन्न तहमा तालिम सञ्चालनका लागि सन्दर्भसामग्रीका रूपमा यो तालिमपुस्तिका तयार 
पारिएको छ । 

जैविक विविधता, अनुसन्धान तथा विकासका लागि स्थानीय पहल (ली–बर्ड) ले ‘वातावरणमैत्री नमुना कृषि गाउँ सहयोग परियोजना’ 
अन्तर्गत भूमि व्यवस्था, कृषि तथा सहकारी मन्त्रालय, गण्डकी प्रदेश र कृषि व्यवसाय प्रवर्द्धन सहयोग तथा तालिम केन्द्र, पोखराको 
सहकार्यमा यो पुस्तिका तयार गरेको हो । यो कार्य जलवायु परिवर्तन, कृषि तथा खाद्यसुरक्षा (सीक्याफ), जलवायु तथा ज्ञान विकास 
सञ्जाल (सी.डी.केन) मार्फ त इक्ली, दक्षिण एसिया को आर थ्िक तथा प्राविधिक सहयोगमा तयार गरिएको हो । यस तालिम–पुस्तिकाले 
कृषि विकासका विभिन्न प्रयोगकर्ता, प्रसारकर्ता, अनुसन्धानकर्ता र शिक्षाविद्हरूका लागि सन्दर्भसामग्रीका रूपमा काम गर्नेछ भन्ने 
विश्वास गरिएको छ । 

प्रस्तुत पुस्तिका तयार गर्ने सन्दर्भमा सहकार्य तथा समन्वयका लागि भूमि व्यवस्था, कृषि तथा सहकारी मन्त्रालय, गण्डकी प्रदेश र कृषि 
व्यवसाय प्रवर्द्धन सहयोग तथा तालिम केन्द्र, पोखराप्रति विशेष आभार व्यक्त गर्दछ । त्यसै गरी, यस पुस्तिकामा आफ्नो अमूल्य 
सल्लाह तथा सुझाउ दिनुहुने समीक्षकहरू तथा अथक परिश्रमद्वारा यो पुस्तिका निर्माण गर्नुहुने लेखकहरू धेरै–धेरै बधाईका हकदार 
हुनुहुन्छ ।

विभिन्न क्षेत्रका व्यक्तित्वहरूलाई यो पुस्तिका उपयोगी हुने कुरामा म विश्वस्त छु । यस तालिम–पुस्तिकालाई अगामी दिनमा थप सुधार 
गर्नका लागि आवश्यक सुझाउको अपेक्षा गर्दछ ।  

डा. बलराम थापा 
कार्यकारी निर्देशक, ली–बर्ड

परिचय 
जलवायु परिवर्तनले कृषिमा नकारात्मक असर पारेको छ । विकासशील राष्ट्र हरूका हकमा, सम्पूर्ण आर थ्िक क्षतिमध्ये विभिन्न मझौला 
र ठूला प्रकोप तथा जोखिमहरूबाट कृषि क्षेत्रले पारेको प्रभाव २२ प्रतिशत देखिन्छ (FAO, 2018) । वातावरणीय विविधताले भरिपूर्ण 
कृषिप्रधान देश नेपालले हरितगृह ग्यास उत्सर्जनमा ०.०२७ प्रतिशत (MoPE, 2016)  मात्र योगदान गरे तापनि जलवायु सङ्कटासन्नताका 
आधारमा १३ औ ँस्थानमा रहेको छ (The climate change risk atlas, 2012) । जलवायु परिवर्तनबाट सिर्जित प्रकोपका कारण 
कृषि–उत्पादन, जैविक विविधतामा क्षति र पर्यावरणीय क्षेत्रमा आएको गिरावटले देशको वार्षिक कुल गार्हृस्थ उत्पादनमा १.५–२ 
प्रतिशतले क्षति भएको पाइएको छ (NDC, 2016) । तसर्थ, जलवायु परिवर्तनका नकारात्मक असरलाई न्यूनीकरण गर्नका लागि 
अनुकूलन क्षमतावृद्धि गर्नुबाहेक अर्को विकल्प छैन । 

बढ्दो कृषिपद्धति र प्राकृतिक स्रोतको चापसँग जुध्नका लागि दिगो कृषि, पर्यावरणीय कृषि र जीविकोपार्जन उत्थानशीलतालाई 
रणनीतिकका रूपमा प्रयोग गरेर हरितगृह ग्यासको उत्सर्जनलाई कम गर्न जलवायुमैत्री कृषि प्रविधिलाई व्यापक रूपमा प्रर्वद्धन 
गरिएको छ ।

यस तालिम–पुस्तिकाले जलवायुमैत्री कृषिको अवधारणा र विभिन्न भौगोलिक क्षेत्रका लागि उपयुक्त हुने जलवायुमैत्री कृषि प्रविधि र 
अभ्यासहरूका बारेमा बुझ्न मद्दत गर्दछ । यसका साथै कृषि र जलवायु सम्बन्धी लैङ्गिक समानता, महिलामैत्री प्रविधि र जलवायुमैत्री 
कृषिनीति, कार्यक्रम र योजनाका महत्त्वका बारेमा पनि यसमा सङ्िक्षप्त व्याख्या गरिएको छ ।

तालिम–पुस्तिकाको उद्देश्य
यस तालिम–पुस्तिकाले स्थानीय सरकारमा रहेका कृषि प्रसारका कर्मचारी र जलवायु तथा जीविकोपार्जनसम्बन्धी कार्यक्रम र 
परियोजना निर्माणमा संलग्न सङ्घ, प्रदेश तथा स्थानीय तहका सम्बन्धित कर्मचारीहरूलाई फाइदा पुर्याउनेछ । यो तालिम–पुस्तिका 
कृषिविज्ञ, अनुसन्धानकर्ता, शिक्षाविद्, अनुसन्धानकर्ता र विद्यार्थीहरूका लागि पनि उत्तिकै महत्त्वपूर्ण छ । यसले जलवायुमैत्री कृषि र 
यससगँ सम्बन्धित ज्ञान तथा सीप विकास गरेर जलवायु उत्थानशील कृषिप्रणालीको विकास गरी समुदायको विकासमा सहयोग  
गर्नेछ । 

यस तालिम–पुस्तिकाले विशेष गरी सहभागीहरूलाई निम्नानुसार सहयोग गर्नेछ: 

•	 जलवायुमैत्री कृषि र यसका विभिन्न अवधारणाका बारेमा बुझाउन; 

•	 नेपालका विभिन्न भौगोलिक क्षेत्रका लागि उपयुक्त जलवायुमैत्री कृषि प्रविधि, अभ्यास र समाधानहरूसँग परिचित हुन;

•	 नेपालका सन्दर्भमा जलवायुमैत्री कृषिको निर्माण, कार्यान्वयन तथा अनुगमनमा लैङ्गिक समानता, समावेशीकरण र यसको 
महत्त्वबारे जानकारी गराउन ।  

ªजलवायुमैत्री कृषि तालिम–पुस्तिका

तालिमको ढाँचा
जलवायुमैत्री कृषि तालिम जम्मा पाँच दिनको हुनेछ । यसले  जलवायुमैत्री कृषिसम्बन्धी विभिन्न विषय जस्तै,  जलवायु, जलवायु परिवर्तन 
र कृषि क्षेत्रमा यसले पारेका प्रभावहरूका बारेमा जानकारी दिनेछ । यस पुस्तिकाले लैङ्गिक समानता र सामाजिक समावेशीकरणसँग 
सम्बन्धित जानकारीहरू पनि उपलब्ध गराउनेछ । यस  पुस्तिकामा पाँचवटा खण्डहरू छन् । यिनको जानकारी छोटकरीमा तल 
दिइएको छः

समय
पहिलाे दिन दाेस्रेा दिन तेस्रेा दिन चाैथाे दिन पाँचाै दिन

खण्ड एक खण्ड दुर्इ खण्ड तीन खण्ड चार खण्ड पाँच

८ः ३० देखि  
१०ः ०० 

पहिलो सत्र   
सहभागीहरूको 

परिचय, तालिमको 
उद्देश्य तथा  

अपेक्षासङ्कलन

पहिलो सत्र  
जलवायुमैत्री कृषिको 

परिचय 

पहिलो सत्र 
नेपालमा अपनाइएका 
विभिन्न जलवायुमैत्री 

कृषि प्रविधि र अभ्यास

पहिलो सत्र    
नेपालको कृषि 

प्रणालीमा लैंङ्गिकताको 
सम्बन्ध र महत्त्व

पहिलो सत्र    
फिल्ड अवलोकन 
तथा योजनानिर्माण

१०ः ०० 
देखि 
११ः ३०

दोस्रो सत्र        
जलवायु परिवर्तनका 
बारेमा परिचय तथा 

मुख्य शब्दावली

दोस्रो सत्र  
जलवायुमैत्री कृषि 

प्रविधिको वर्गीकरण 

दोस्रो सत्र         
हिमाल, पहाड र 

तराईका लागि बालीमा 
आधारित जलवायुमैत्री 
कृषि प्रविधि र अभ्यास

दोस्रो सत्र   
महिलामैत्री प्रविधि, 

अाैजार र अभ्यासकाे 
मूल्याङ्कन

माथिको सत्रकाे 
निरन्तरता

११ः ३० 
देखि १ः ००

तेस्रो सत्र         
जलवायु परिवर्तनको 
जोखिम र यसले कृषि 

तथा खाद्यसुरक्षामा 
पारेको प्रभाव

तेस्रो सत्र 
जलवायुमैत्री कृषिको 

उत्थानशीलतामा 
भूमिका

माथिको सत्रकाे 
निरन्तरता

तेस्रो सत्र         
लैङ्गिक उत्तरदायी 
जलवायुमैत्री कृषि 

योजना, कार्यान्वयन र 
अनुगमन

माथिको सत्रकाे 
निरन्तरता

२ः ०० देखि 
३ः ३०

चौथो सत्र        
जलवायु परिवर्तनसँग 
सम्बन्धित अनुकूलन 
तथा न्यूनीकरणको 

रणनीतिहरू

चौथो सत्र   
जलवायुमैत्री 

कृषि प्रविधि तथा 
अभ्यासहरूको 

अध्ययन 

तेस्रो सत्र        
नेपालका हिमाल, 

पहाड र तराई क्षेत्रका 
लागि कुखुरा र 

पशुपालनका लागि 
उपयुक्त जलवायुमैत्री 
प्रविधि र अभ्यासहरू

चौथो सत्र   
महिलाप्रति उत्तरदायी 

बजेट र कोड 

दोस्रो सत्र 
सहभागीको अनुभव 
तथा सहजकर्ताको 
पृष्ठपोषण–सङ्कलन

३ः ३० देखि 
५ः ००

     माथिको सत्रकाे 
निरन्तरता

पाँचाै ंसत्र        
जलवायु जोखिम 

आँकलन र जोखिममा 
आधारित योजना 

तर्जुमा

माथिको सत्रकाे 
निरन्तरता

पाँचाै ंसत्र    
महिलाप्रति उत्तरदायी 
नीतिहरू, रणनीति, 

संयन्त्र र यसको महत्त्व

तेस्रो सत्र   
प्रमाणपत्र वितरण 

तथा समापन 

माैसम, जलवायु र जलवायु परिवर्तन
समय एक दिन

अावश्यक सामग्री मार्क र, मास्किङ टेप, मेटाकार्ड

											         
पृष्ठभूमि
यस खण्डमा जलवायु परिवर्तनसँग सम्बन्धित विभिन्न शब्दावलीमा प्रकाश पार्नाका साथै जलवायु तथा मौसमसगँ सम्बन्धीत जानकारीहरू 
रहनेछन् । यस खण्डको मुख्य उद्देश्य भनेको सहभागीहरूलाई जलवायु परिवर्तन, यसका मुख्य कारण र असरहरूका बारेमा 
जानकारी दिने हो । यस खण्डले जलवायु परिवर्तनको कृषि तथा कृषिपर्यावरणमा कसरी असर गर्दछ भन्ने विषयमा पनि जानकारी 
दिन्छ र खाद्य पोषणमा तथा आय सुरक्षामा कसरी असर गरेको छ भन्ने कुरामा पनि प्रकाश पार्दछ । 

उद्देश्यहरु 
यस खण्डका अन्त्यमा सहभागीहरू निम्न कार्य गर्न सक्षम हुनेछन् :  

•	 जलवायु सम्बन्धीत शब्दावलीसँग परिचित भएर मौसम र जलवायुबीचको भिन्नतामा प्रस्ट हुन;

•	 विश्व उष्णीकरण र हरितगृह असरमा आधारित भएर जलवायु परिवर्तनको व्याख्या गर्न;  

•	 जलवायु परिवर्तनका मुख्य कारक तत्वहरूको ेपहिचान गर्न;

•	 कृषि (बाली र पशु), कृषि पर्यावरण, खाद्य र पोषण तथा आर थ्िक सुरक्षामा समग्र जलवायु परिवर्तनको असरबारे उदाहरण सहित 
परिचित हुन । 

खण्ड एक

 त
स्वि

रः 
ल

ी-
बर

्ड फ
ाेट

ाे ब
ैंक

  



2 जलवायुमैत्री कृषि तालिम–पुस्तिका

पहिलाे सत्र : सहभागीकाे परिचय तथा तालिमकाे उद्देश्यमा प्रकाश 

सहभागीहरूको परिचय  

परिचयात्मक कार्यक्रम दुई जनाको जोडीमा गरिनेछ । जोडीहरूले एक अापसमा आफ्नो नाम, ठेगाना र व्यक्तिगत रुचिका बारेमा 
छलफल गर्नेछन् र तत्  पश्चात जोडीले पालै–पालो एकले अर्काको परिचय अन्य सहभागीहरू माझ गराउनेछन् ।

तालिमको उद्देश्य

सहजकर्ताले तालिमको समग्र उद्देश्यका बारेमा प्रकाश पार्नेछन् ।  

अपेक्षासङ्कलन 

हरेक सहभागीलाई मेटाकार्ड र मार्क र उपलब्ध गराई तालिमकाे अन्तिममा के कुराहरूको अपेक्षा छ त्यसमा टाढाबाट नै प्रस्ट बुझिने 
गरी एउटा मेटाकार्डमा एउटामात्र अपेक्षा लेख्न लगाइनेछ । तालिम सहजकर्ताबाट ती मेटाकार्डहरूको सङ्कलन गरेर विषयगत विभाजन 
गरी सबै सहभागीले सम्पूर्ण अपेक्षाहरू सजिलै पढ्न सक्ने गरी पाटीमा टाँसिनेछ । 

तालिममा सहभागीको मूल्याङ्कन   

तालिमको प्रभावकारिता र मूल्याङ्कनका लागि तालिमपूर्व र पश्चात् केही प्रश्नावलीमा सहभगीहरूलाई सामेल गराइनेछ ।

दाेस्रेा सत्र : जलवायु परिवर्तनका बारेमा परिचय तथा मुख्य शब्दावली
जलवायु परिवर्तन के हो र कसरी हुन्छ ?
जलवायु परिवर्तन भनेको जलवायुका मापकहरू जस्तै तापक्रम, वर्षा, सापेक्षिक आर्द्रता, र समयसँगै वायुमा आउने परिवर्तन हो । 
वायुमण्डलमा हरितगृह ग्यास जस्तै, कार्बन डाइअक्साइड, मिथन, नाइट्र स अक्साइडको बढ्दो मात्राले प्राकृतिक रूपमा नै जलवायुमा 
परिवर्तन भइरहेको छ । यसमा मानिसहरूका   क्रियाकलापले झनै बढावा दिइरहेका छन् । वायुमण्डलमा हरितगृह ग्यास उत्सर्जनमा 
मानव गतिविधि  मुख्य कारक रहेको छ र यसको नतिजा भनेको पृथ्वीको सतहको तापक्रम बढदै गएर जलवायु परिवर्तन हुनु हो ।  
जीवाश्म तथा इन्धनको जलन, वनजङ्गलको विनाश तथा डढेलो, भू–उपयोगमा परिवर्तन, कृषिमा बढ्दो रासायानिक पदार्थको प्रयोग, 
यातायत, बत्ती र अव्यवस्थित शहरीकरण र फोहोर  कार्बन उत्सर्जनका मुख्य कारण हुन् । नेपालमा हरितगृह ग्यास उत्सर्जनको मुख्य 
स्रोत कृषि हो र यसले देशमा हरितगृह ग्यास उत्सर्जनको ५०.१ प्रतिशत हिस्सा ओगटदछ भने त्यसपछि ऊर्जा, भू–उपयोग र वनजङ्गल, 
औद्योगिक क्षेत्र र फोहोरकाे योगदान क्रमशः  रहेको छ (USAID, 2019) ।

चित्र १ः  जलवायु परिवर्तन प्रक्रिया

प्राकृतिक वा मानवसिर्जित कारणले समयसँगै जलवायुमा अाउने परिवर्तनलार्इ   जलवायु परिवर्तन भनिन्छ ।

माथिका अनुच्छे दमा छलफल गरिएका जलवायु परिवर्तनका कारणहरू तलका हरफहरूमा विस्तार गरिएको छः

जीवाश्म इन्धनको जलनः  जीवाश्म इन्धन जस्तै, कोइला, ग्यास तथा तेलको जलनले कार्बनडाइअक्साइड र नाईट्र स अक्साइडजस्ता 
ग्यासहरूको उत्पादन हुन्छ र यस्ता ग्यासहरू वायुमण्डलमा पाइने मुख्य हरितगृह ग्यासहरू हुन् ।

कृषि अभ्यासः  बाली-उत्पादनका समयमा जथाभावी रासायनिक मलको प्रयोगले विभिन्न हरितगृह ग्यास उत्सर्जनमा सहयोग  
पुर्याउँदछ । लामो समयसम्म धानखेतमा पानी जमाइराख्दा माटामा मिथन ग्यासको उत्पादन हुन जान्छ ।

आधुनिक पशुपालनः जनावरहरू जस्तै, गाई तथा भेडँाहरूले पाचनप्रक्रियाका क्रमामा अत्यधिक मिथन ग्यास उत्पादन गर्दछन् । यी 
जनावरहरूको मल पनि हरितगृह ग्यासहरू जस्तै मिथन र नाइट्र स अक्साइडको स्रोत भएकाले यसको व्यवस्थापन गर्नु महत्त्वपूर्ण  
हुन्छ ।

वन विनाशः  रूखहरूले वायुमण्डलमा रहेको कार्बन डाइअक्साइड लिने गर्दछन् । वन जब मासिदै जान्छ, तब रूखहरूले सञ्चित 
गरेर राखेको कार्बन वायुमण्डलमा पुग्दछ  र हरितगृह ग्यास उत्सर्जन बढेर जान्छ ।

मुख्य शब्दावलीहरु
अनुकूलन क्षमताः  समुदाय तथा पद्धतिको जलवायुबाट सिर्जित विपतको सम्मुखताका बेलामा  जुध्न सक्ने क्षमताको मापकलाई 
अनुकूलन क्षमता भनिन्छ ।

उत्थानशीलताः  कुनै पनि जलवायु परिवर्तनको नकारात्कामक असरले गर्दा प्रभावित भएको प्रणालीलाई पुनः  पुरानै अवस्थामा पुर्याउने  
क्षमतालाई उत्थानशीलता भनिन्छ । कृषि समुदायमा उत्थानशीलतासम्म पुग्नका लागि प्रभावकारी अनुकूलनका लागि उत्कृष्ट  रणनीतिक 
योजनाको आवश्यकता पर्दछ । उदाहरणका लागि वृक्षारोपण गर्नाले कृषि गर्ने समुदायमा बढी र अनावश्यक रूपमा पानी बगेर  हुने 
बाढीपहिरोका समस्याबाट उत्थानशीलतातर्फ  जान सकिन्छ ।

कृषि पर्यावरणः कृषि पर्यावरण भन्नाले कुनै पर्यावरणको कृषि क्षेत्रभित्र रहेका जीव र वातावरण भन्ने बुझिन्छ । कृषि पर्यावरण 
कृषिप्रणालीको (बाली, फार्म र सम्पूर्ण अर्थव्यवस्था) वैचारिक नमुना हो । यसले यसका लागि आवश्यक सामग्री र उत्पादनसँग सम्बन्ध 
राख्दछ ।

खाद्यसुरक्षाः  वस्तुको उपलब्धता, सदुपयोग र पँहुचलाई खाद्य-सुरक्षा भनिन्छ । अर्थात् पोषणयुक्त खाना पर्याप्त रूपमा भरपर्दो र 
सहज पहुचँमा पाइएको अवस्थालाई खाद्य-सुरक्षा भनिन्छ । 

•	 खाद्य–उपलब्धताः  खाद्य–उपलब्धता भन्नाले गुणस्तरीय खाद्यन्नको उपयुक्त र आवश्यकतानुसार पर्याप्त आपूर्ति भन्ने  बुझिन्छ ।

•	 खाद्य–पहुँचः  व्यक्तिलाई कसरी गुणस्तरीय खाना उपलब्ध हुन्छ भनेर जोडिन आउने सामाजिक र आर थ्िक पक्षलाई खाद्य–पहुँच   
भनिन्छ । यसले व्यक्तिको आय र खाद्यान्नको लागत र उपलब्धतामा असर गर्दछ ।

•	 खाद्य–उपयोगिताः  व्यक्तिको उपलब्ध खाद्यन्नलाई उपभोग गर्ने क्षमतालाई खाद्य–उपयोगिता भनिन्छ ।

जलवायुः  लामो समय (३० वर्षभन्दा बढी) मा हुने वायुमण्डलको तापक्रम, वर्षा, तथा हावाको गतिको अवस्थालाई जलवायु (हावापानी) 
भनिन्छ । अर्थात् यो लामो समयको मौसमको औसत हो ।

जलवायु परिवर्तन अनुकूलनः  जलवायुको परिवर्तित अवस्थाअनुसार तालमेल हुने गरी आफ्ना क्रियाकलापहरूलाई परिवर्तन गर्नुलाई 
नै जलवायु परिवर्तन अनुकूलन भनिन्छ । जस्तैः   गर्मी बढ्दा शीतलमा बस्नु, बाढी आउँछ भनेर घरको जग अग्लो बनाउनु, खडेरीबाट 
बच्न आकाशे पानी सङ्कलन गर्नु, नदीकटान तथा बाढी आउन सक्ने ठाउँमा तटबन्धन निर्माण गर्नु आदि । 

जलवायु परिवर्तन न्यूनीकरणः  वायुमण्डलमा रहेका हरितगृह ग्यासहरूको शोषण गरेर यिनको ेमात्रा घटाउन गरिने प्रयास न्यूनीकरण 
हो । जलवायु परिवर्तन न्यूनीकरणका लागि विभिन्न उपायहरू अवलम्बन गर्न सकिन्छ जस्तै, खाली जमिनमा वृक्षारोपण, जथाभावी 
वनविनाश र आगलागीमा नियन्त्रण आदि ।

जोखिमः  कुनै पनि प्रकोप घटनाको सम्भाव्यता र त्यसका नकारात्मक परिणामहरूको समग्र अवस्था नै जोखिम हो ।

मौसमः  एक निश्चित ठाउँमा समयअनुसार वा दिन–दिनको हावा र पानीको अवस्थालाई मौसम भनिन्छ । अर्थात् छोटो समय (एक दिन, 
एक हप्ता तथा तीन महिना) मा हुने वायुमण्डलको तापक्रम, वर्षा, तथा हावाको गतिको अवस्थालाई मौसम भनिन्छ ।

विश्वउष्णीकरणः  हरितगृह ग्यासहरूको उत्सर्जनमा वृद्धि भएका कारणले गर्दा पृथ्वीको वायुमण्डलीय तापक्रममा वृद्धि भएर जानुलाई 
विश्वउष्णीकरण भनिन्छ । 

सङ्कटासन्नता मूल्याङ्कनः  सङ्कटासन्नता भन्नाले कुनै पनि पद्धति जलवायु परिवर्तनको असरबाट प्रभावित हुनका लागि कति नजिक छ 
र यसका नकरात्मक असरहरूसँग जुध्न सक्दैन भन्ने बुझिन्छ । यो प्रकोपप्रभावित क्षेत्रबाट आधारभूत सूचना सङ्कलन गर्न प्रभावकारी 
रहन्छ । कुनै पनि स्थानको सङ्कटासन्नता पत्ता लगाउनका लागि विभिन्न प्रक्रिया र उपकरणहरूको प्रयोग गर्नुपर्दछ । कुनै पनि कृषि 
समुदायको सङ्कटासन्नता उनीहरूको संवेदनशीलता र अनुकूलन क्षमताका आधारमा गर्न सकिन्छ ।

सम्मुखताः  सम्मुखता भन्नाले प्रकोप क्षेत्रमा अवस्थित वस्तु वा अन्य तत्त्वहरू र प्रकोपबीचको अवस्थाका साथै प्रकोपको प्रभाव र 
सम्भावित क्षति बेहोर्नुपर्ने अवस्था जनाउँदछ ।

संवेदनशीलताः  संवेदनशीलता भन्नाले कसरी एउटा पद्धति र समुदायले जलवायुका कारणले  सिर्जित विपतसँग प्रतिक्रिया दिन 
सक्दछ भन्ने बुझिन्छ ।

सङ्कटासन्नताः  सङ्कटासन्नता भन्नाले जलवायु परिवर्तनबाट सिर्जित संवेदनशीलतासँग समुदाय तथा प्रणाली कति सम्मुख छ भन्ने कुरा 
बुझिन्छ ।

हरितगृह ग्यासः  वायुमण्डलमा अति नै न्यून मात्रामा रहेकाे सौर्य तापलाई सोस्न सक्ने क्षमता भएका ग्यासहरूलाई हरितगृह ग्यास 
भनिन्छ । पृथ्वीको वायुमण्डलमा पाइने हरितगृह ग्यासहरूमा   कार्बनडाइ अक्साइड, मिथन, नाइट्र स अक्साइड, ओजोन, क्लोरोफ्लोरो 
कार्बन पर्दछन् । 

हरितगृह प्रभावः  हरितगृह प्रभाव एउटा प्रक्रिया हो ।  यस प्रक्रियामा सूर्यका किरणहरू वायुमण्डलमा प्रवेश गरेर पृथ्वीको सतहको 

तापक्रममा वृद्धि गर्दछन । हरितगृह ग्यासहरूका कारण पृथ्वीमा हरितगृह प्रभाव बढी पर्न जान्छ जसले विश्वउष्णीकरणलाई 
निम्त्याउँदछ ।

तेस्रेा सत्रः  जलवायु परिवर्तनको जोखिम र यसले कृषि तथा खाद्यसुरक्षामा पारेको 
प्रभाव 
नेपालको कृषि आकाशे पानीमा भर पर्छ  । नेपालका विभिन्न भौगोलिक क्षेत्रमा बसोबास गर्ने किसानहरू धेरैजसो साना किसान छन् र 
उनीहरू नै जलवायु परिवर्तनका नकारात्मक असर र जोखिमको चपेटामा परेका छन् ।  बढ्दो बाढी, खडेरी, पहिरोजस्ता विभिन्न 
प्राकृतिक विपत्तिले मानिसको धनजनको क्षति भएको छ । फलस्वरूप यसले बालीनालीको उत्पादन र उत्पादकत्वमा कमी ल्याइरहेकाे 
छ । बढ्दो तापक्रम, लामो समयसम्म सुक्खा रहिरहनु र अनियन्त्रित  वर्षाका कारण नेपालको कृषि क्षेत्रमा ठूलो असर परेको छ । 
नेपालको खेतीयोग्य जमिनको लगभग ६४ प्रतिशत भू–भाग मनसुनमा निर्भर छ । तथ्याङ्कलाई हेर्दा खेतीयोग्य जमिन सबैभन्दा बढी 
सुक्खाले ३८.८५ प्रतिशत र त्यसपछि क्रमशः  बाढीले २३.२५ प्रतिशत, असिनाले १३.८६ प्रतिशत, वर्षाले ६.४७ प्रतिशत, हावाले २.४७ 
प्रतिशत र चिसाले २.५७ प्रतिशत नाश गरेको छ । मध्यपहाडी र उच्च पहाडी क्षेत्रमा बारम्बार सुक्खा पर्ने समस्या सामान्य छ भने  
धेरैजसो तराईका स्थानमा बाढीले असर गरेको पाइन्छ । जीविकोपार्जनका लागि कृषि पेशामा आबद्ध रहेका किसान जलवायुजन्य 
खडेरी, बाढी, पहिरोजस्ता जोखिम भोगिरहेका छन् भने यसको नतिजा भनेको बालीको न्यून–उत्पादन र उत्पादकत्वमा ह्रास तथा खाद्य 
असुरक्षा हो । नेपालको कृषिप्रणालीमा जलवायु परिवर्तनका प्रभावहरू रहेका छन् । यस्ता केही प्रभावहरू तल सूचीकृत गरिएका   
छन् :

•	 जमिनको माथिल्लो भागको माटो बगेर जाँदा माटाको उत्पादकत्वमा ह्रास आउनु;

•	 बाढीपहिरो तथा बगेर आएको बालुवा थुप्रिदिनाले खेतीयोग्य जमिनको क्षति हुनु;

•	 बालीमा बारम्बार नयाँ रोग तथा कीराहरूको सङ्क्र मण बढ्नु;

•	 स्थानीय क्षेत्रमा रहेका जैविक विविधताको क्षति हुनु;

•	 आक्रमक वनस्पति तथा झारपात अत्यधिक बढ्नाले स्थानीय विविधतामा ह्रास आउनु;

•	 लामो समयसम्म र बारम्बार सुक्खाको समस्या र छोटो बर्सातकाे समयका कारणले आवश्यक समयमा बिरुवामा पानीको 
अभाव हुनु;

•	 विभिन्न वनस्पति तथा पन्छीहरू लोप हुँदै जानु;

•	 मौसम तथा बर्सातका समयमा परिवर्तन आउनु;

•	 लामो समयसम्मको तापक्रमको  वृद्धिले बालीविकास र उत्पादनमा कमी आउनु;

•	 पानीको उपलब्धता घटेर खाने पानी तथा सिचाइका लागि पानीको अभाव हुनु;

•	 तापक्रमको वृद्धिले उत्पादन क्षेत्रमा परिवर्तन भएर माथि सर्दै  जानाका कारणले हिमरेखा पनि माथि सर्दै  जानु । 

तसर्थ जलवायु अनुकूलन प्रविधि र अभ्यासहरूको प्रवर्धन गरेर जलवायु परिवर्तनका नकरात्मक असरहरूको न्यूनीकरण  गर्नु निकै 
महत्त्वपूर्ण छ ।

चाैथाे सत्र : जलवायु परिवर्तनसँग सम्बन्धित अनुकूलन तथा न्यूनीकरणका 
रणनीतिहरू 
अनुकूलनअन्तर्गत कुनै पनि प्राकृतिक तथा मानवीय प्रणालीलार्ई सहज बनाएर जोखिम र सङ्कटासन्नतालाई न्यूनीकरण गरिने कार्य 
पर्दछ । यो ठाउँअनुसार उक्त ठाउँमा जलवायुबाट सिर्जित सङ्कटासन्नताअनुसार फरक–फरक हुन सक्छ । अनुकूलनले भनेको कुनै 
पनि व्यक्तिले जलवायु परिवर्तनको नकारात्मक असरसँग जुध्नका लागि बनाउने रणनीति हो । अनुकूलनले विशेषतः  जोखिम र 
सङ्कटासन्नतालाई कम गरी जलवायु परिवर्तनका नकारात्मक असरसँग आफूलाई बचाउने गर्दछ । जुन समुदाय जलवायु जोखिमका 
हिसाबले अगाडि छ, त्यस समुदायमा अनुकूलनका उपायहरू अपनाउनुपर्दछ । यस्ता अनुकूलन र न्यूनीकरणका केही प्रविधि र 
अभ्यासहरू निम्नानुसार छन्ः

तालिका १ः  अनुकूलन तथा न्यूनीकरणका विभिन्न रणनीतिहरु

अनुकूलनका रणनीति न्यूनीकरणका रणनीति

•	 खेतीप्रणालीमा बाली विविधीकरण;
•	 बालीप्रणालीमा सुधार, र बालीचक्रमा परिवर्तन;
•	 जलवायमुैत्री प्रविधि तथा अभ्यासहरूको प्रवर्द्धन;
•	 पानी मैत्री प्रविधिको प्रवर्द्धन;
•	 सिचँाइको सुविधा तथा व्यवस्थापन; 
•	स्थानीय स्तरमा स्थानीय अनुकूलन; 
•	 जलवायमुैत्री प्रविधि अर्थात ्बाढी तथा खडेरी सहन सक्ने , रोग–कीरा सहन सक्ने 
जातको प्रवर्द्धन;

•	 जलवाय ुपरिवर्तनको नकारात्मक असरबारे शिक्षा र सूचनाका माध्ययमबाट 
जनचेतना फैलाउने;

•	 समुदायको संस्थागत क्षमताविकास गर्ने;
•	स्थानीय ज्ञान र अभ्यासहरूको प्रवर्धन गर्ने;
•	 समुदायलाई आर्थिक रूपमा सशक्तिकरण गर्ने ।

•	 रासायनिक विषादीको प्रयागे कम गरी अर्गानिक र पर्यावरणीय कृषिको 
प्रवर्द्धन गर्ने;

•	 वनफँडानी रोक्ने तथा वकृ्षारोपण गर्ने;
•	 बालीप्रणालीका ेपरिवर्तनका साथ ैसिचाइँको प्रयोग गर्ने र विद्युतीय 
प्रणालीलाई प्रवर्द्धन गर्ने ।

 

अभ्यासः कृषिमा जलवायु जोखिम तथा तिनको अनुकूलनका उपायहरु 
•	 सहभागीहरूलाई चार जनाको समूह बनाई विभिन्न भागमा बाँड्ने;

•	 सहभागीहरूलाई आफ्नो गाउँठाउँमा आउने जलवायुजन्य प्रकाेपका बारेमा टिप्न लगाउने र तिनले पुर्याएका असरका बारेमा 
लेख्न लगाउने;

•	 अन्तिममा समूहगत रूपमा छलफल गरी प्रस्तुति गर्न लगाउने;

•	 प्रस्तुतिमा सहजकर्ताले सल्लाह–सुझाउ दिने ।

जलवायुमैत्री कृषि र यसका प्रक्रियाहरु
समय एक दिन

अावश्यक सामग्री प्राजेक्टर, मार्क र, पाटी, ब्राउन पेपर

पृष्ठभूमि
यस खण्डमा जलवायुमैत्री कृषि र त्यसका अवधारणा, विशेषता र उदाहरणहरूका बारेमा जानकारी दिइन्छ  । यस सत्रबाट 
सहभागीहरूलाई जलवायुमैत्री कृषिका तीनवटा स्तम्भहरू (अनुकूलन, न्यूनीकरण र खाद्यसुरक्षा) लाई व्याख्या गरी यसका 
मोडेलहरूका बारेमा जानकारी गराइन्छ । त्यसै गरी सहभागीले आफ्नो ठाउँमा भएका जलवायुमैत्री कृषि प्रविधि तथा अभ्यासहरूका 
बारेमा पनि जानकारी गराई आफ्नो ेक्षेत्रका लागि उपयुक्त हुने अरू थप प्रविधि तथा अभ्यासहरूको खोजी गर्न सक्छन् । 

उद्देश्यहरु
यस खण्डका अन्त्यमा सहभागीहरू निम्न कुरामा सक्षम हुनेछन्ः

•	 जलवायुमैत्री कृषिको अवधारणा र यसका अभ्यासहरूबारे ज्ञान प्राप्त गर्न ;

•	 जलवायुमैत्री कृषिका प्रविधिहरू तथा मैत्रीका आधारमा विभिन्न प्रविधिलाई छुट्याउन;

•	 भौगोलिक क्षेत्रका आधारमा उपयुक्त प्रविधि र अभ्यासहरूको पहिचान गरी हिमाल, पहाड र तराई क्षेत्रका लागि विभिन्न 
उपयुक्त प्रवििधबारे बताउन । 

�वना खनजोत 
लसनु उउादन  ट

पहिलाे सत्रः  जलवायुमैत्री कृषिको परिचय 
जलवायुमैत्री कृषि प्रविधि भनेको यस्तो कृषिप्रणाली हो जसले जलवायु परिवर्तनका प्रभावहरूसँग अनुकूलन भई, हरितगृह ग्यासको 
उत्सर्जनलाई कम (अथवा कम्तीमा पनि नबढाई) कृषि–उत्पादनमा वृद्धि गरी कृषक तथा समाजको खाद्यसुरक्षा सुनिश्चित गर्न मद्दत 
गर्दछ । 

जलवायुमैत्री कृषिको शुरुवात खाद्य तथा कृषि सङ्गठनको सन् २०१० मा नेदरल्याण्डमा भएको खाद्यसुरक्षा तथा जलवायु परिवर्तनकाे 
सम्मेलनबाट भएको हो । त्यस लगत्तै सन् २०१३ मा जलवायुमैत्री कृषिको अवधारणाका खाका,त्यससँग सम्बन्धित नीति तथा पद्धति 
एवम् जलवायुमैत्री कृषिका विभिन्न क्रियाकलापहरू कार्यान्वयन भए । जलवायुमैत्री कृषिका तीन उद्देश्यहरू छन् :   
१) कृषिमा उत्पादन तथा आम्दानी बढाउने र खाद्य सुरक्षित समाज र राष्ट्र को निर्माण गर्ने;   
२) हरितगृह ग्यास उत्सर्जनमा कमी ल्याउने र  
३) जलवायु परिवर्तनका अनुकूलन योजना निर्माण गर्ने ।

नेपालका सन्दर्भमा विभिन्न सरकारी तथा गैरसरकारी संस्थाहरूले जलवायुमैत्री कृषि प्रविधि तथा अभ्यासहरू कार्यान्वयन गरिरहेका 
छन् । जसमध्ये , कृषि मन्त्रालय, इसिमोड, ली–बर्ड, सिप्रेडआदि रहेका छन् । जलवायुमैत्री कृषिमा विभिन्न कार्य गरिएता पनि 
जलवायुमैत्री कृषिमा अनुसन्धान तथा विकासका लागि पर्याप्त क्षमता विकास नभएकोले यसको विस्तारमा समस्या देखा परेको             
छ । 

जलवायुमैत्री कृषिका तीन खम्बाहरु  
जलवायुमैत्री कृषिका तीन खम्बाहरूलाई तल व्याख्या गरिएको छः

 

4l[j fdjTsbfkTp

चित्र २ः  जलवायुमैत्री कृषिका खम्बाहरू

अनुकूलनः अनुकूलन भनेको वातावरणसँग मिल्दो जीवनशैली (काम गर्ने ) अथवा परिवर्तित जलवायुको प्रभावलाई बुझेर सोही अनुरूप 
आफूलाई ढाल्ने भन्ने हो । यसलाई जलवायु परिवर्तनको असरबाट पर्न आउने विपतको सङ्कटासन्नता घटाउनका लागि संवेदनशीलतालाई 
कम गरेर अनुकूलन क्षतामा वृद्धि गर्ने भनेर पनि बुझ्न सकिन्छ । 

उदाहरण 

•	 यदि कुनै ठाउँमा खडेरीको समस्या छ भने त्यस ठाउँमा खडेरी सहन सक्ने बाली वा जात (जस्तै सुक्खा २, सुक्खा ५, सुक्खा ६ 
आदि) लगाई अनुकूलनका उपाय लगाउन सकिन्छ भने अर्को उपायका रूपमा विभिन्न पानीमैत्री प्रविधि जस्तै, सौर्य सिचाइको 
प्रयोग गर्न सकिन्छ ।  

•	 त्यसै गरी पानी जम्ने समस्या भएका ठाउँमा कृषकहरूले उठेको ब्याडको निर्माण गरेर बिरुवाहरूलाई बचाउन सक्दछन् भने 
रासायानिक मल र रासायानिक विषादीका विकल्पमा जैविक मल र जैविक विषादीको प्रयोग गर्न सक्दछन् ।  

न्यूनीकरणः  न्यूनूीकरण भन्नाले हरितगृह ग्यासको उत्सर्जनलाई कम गर्ने र लामो समयसम्म कार्बन सञ्चितीकृत गर्ने भन्ने बुझिन्छ । 

उदाहरण 

•	 शून्य खनजोत वा न्यूनतम खनजोत गरी हरितगृह ग्यासको उत्सर्जन कम गर्न सकिन्छ ।

•	 एकीकृत खाद्यतत्त्व व्यवस्थापनले रासायनिक मलको अत्यधिक प्रयोगमा कमी ल्याएर हरितगृह ग्यास उत्सर्जनमा कमी ल्यार्इ  
यसबाट हुने क्षतिबाट बचाउन सकिन्छ र नाइट्रो जन प्रयोगको उचित व्यवस्थापन गर्न मद्दत गर्दछ ।

•	 लिफ कलर चार्टको प्रयोगले बिरुवामा नाइट्रो जन कति प्रयोग गर्ने भन्ने जानकारी हुन्छ र यसले गर्दा रासायनिक मलको लागि 
चाहिने खर्च र स्रोतको खपत हुन्छ । 

•	 छापाेबाली र बालीका अवशेषको प्रयोगले बालीको अभ्यासमा गरिने लगानीलाई कम गर्न मद्दत गर्नाका साथै माटामा 
खाद्यतत्त्वको व्यवस्थापन गर्न मद्दत पुग्दछ । 

•	 सौर्य ऊर्जामा आधारित सिचाइ कार्यक्रमबाट डिजेल पम्पलाई हटाउन मद्दत पुग्दछ र हरितगृह ग्यासको उत्सर्जनमा कमी 
ल्याउँदछ ।

 
खाद्यसुरक्षाः  खाद्यसुरक्षा भन्नाले कृषि क्षेत्रमा बालीको उत्पादन तथा आम्दानी बढाउँदै हरेक व्यक्तिलाई अावश्यक पर्ने पोषणयुक्त 
खाना सहज रूपमा उपलब्ध हुने प्रक्रिया बुझिन्छ । 

दाेस्रेा सत्र : जलवायुमैत्री कृषि प्रविधिको मैत्रीअनुसार वर्गीकरण 
जलवायु परिवर्तन, कृषि तथा खाद्यसुरक्षा (सीक्याफ)ले जलवायुमैत्री प्रविधिको ढाँचा (जस्तै, पानीमैत्री, खाद्यतत्त्वमैत्री, कार्बनमैत्री, बीउ/
जातमैत्री आदि) बनाएको छ र विभिन्न जलवायुमैत्री प्रविधिहरू यी मैत्री ढाँचा भित्र पर्दछन । त्यसमा एउटा प्रविधिले दुईवटा एकभन्दा 
बढी मैत्री ढाँचाहरूलाई पनि सम्बोधन गर्न सक्दछन । जस्तै, सुक्खा सहन सक्ने जातलाई पानीमैत्रीमा राखिन्छ  र यो मौसममैत्री प्रविधि 
पनि हो । त्यसै गरी सौर्य ऊर्जामा आधारित सिचाइलाई पानीमैत्री भन्न सकिन्छ जुन कार्बनमैत्री प्रविधि पनि हो जसले हरितगृह ग्यासको 
उत्सर्जन न्यूनीकरणमा टेवा पुर्याउँदछ । जलवायुमैत्री कृषि प्रविधि तथा अभ्यासहरूका ठाउँ निश्चित हुन्छन् । जस्त,ै पहाडी क्षेत्रको लागि 
उपयुक्त केही प्रविधिहरू तथा अभ्यासहरू तराईका लागि उपयुक्त नहुन सक्दछन् । त्यसकारणले स्थानीय स्तरमा उपयुक्त हुने 
खालका त्यस्ता प्रविधिलाई छनोट गर्न अति आवश्यक हुन्छ यही नै जलवायुमैत्री कृषिको उद्देश्य हो ।

जलवायुमैत्री प्रविधि तथा अभ्यासहरूका प्रकार

माैसम तथा ज्ञानमैत्री पानीमैत्री बीउ/जातमैत्री कार्बन/खाद्यतत्त्वमैत्री बजार/संस्थामैत्री

सम्पूर्ण जलवायुमैत्री विकल्पहरूरूले जलवायुमैत्री कृषिका तीनवटै स्तम्भहरूमा चित्रमा देखाइए जसरी योगदान पुर्याउँदछन् ।

ffI/'; Bfv gn's'gc f0/sLg"oG

Lq}dtfh÷pLaLq}dtfh÷pLa

Lq}dLgfk Lq}djŒtBfv÷g{afs

Lq}dLgfkLq}d/fha÷fy:+;

कुनै पनि कृषि जलवायुमैत्री हुनका लागि, जलवायु परिवर्तनसँग अनुकूल भर्इ त्यसकाे नकरात्मक असरलार्इ न्यूनीकरण गरी 
खाद्यसुरक्षाको प्रत्याभुति गराउने हुनुपर्दछ । जलवायुमैत्री कृषि प्रविधि तथा अभ्यासहरूलाई विषयगत रूपमा जस्तै, मौसममैत्री, 
पानीमैत्री, खाद्यतत्व/कार्बनमैत्री, बीउ/जातमैत्री, संस्था/बजारमैत्री आदि (CCAFS, 2018) मैत्रीमा विभाजन गरी विभिन्न भौगोलिक 
क्षेत्रको उपयुक्तताका आधारमा प्रयोग गर्न सकिन्छ । 

माथि उल्लिखित पाँच मैत्रीका आधारमा जलवायुमैत्री कृषि प्रविधिहरूको वर्गीकरण निम्नानुसार गरिएकाे छः

पानीमैत्रीः जलवायु परिवर्तनका असरहरू मध्येको एक असर भनेको पानी पर्ने समयमा तलमाथि भइराख्नु हो जसले सुक्का र 
खडेरीजस्ता समस्याहरू निम्त्याउँदछ । अनावृष्टि र खण्डवृष्टिले कृषिउत्पादन तथा उत्पादकत्वमा ह्रास ल्याउँछ । त्यसकारणले पानीको 
सदुपयोग तथा उचित प्रयोग गर्न मद्दत गर्ने पानीमैत्री प्रविधि तथा अभ्यासहरू नै समस्यासमाधानका विकल्पका रूपमा रहन         
सक्दछन् । यी प्रविधिहरूले लामो समयसम्म हुने खडेरीसँग जुध्न मद्दत गरी उत्पादन वृद्धिमा टेवा पुर्याउँदछ ।  
उदाहरण ः  वर्षाको पानी सङ्कलन गर्ने, थोपा सिचाइ, सौर्य ऊर्जामा आधारित सिचाइ, पानी सङ्कलन ट्याङ्की, माटो सिमेन्ट पोखरी, 
पानीसङ्कलन पोखरी, आकासे पानी सङ्कलन, ढल व्यवस्थापन, छापो बाली, मचिल्ङ, खडेरी सहन सक्ने बाली/जात, बाढी सहन सक्ने 
जात, छरुवा बाली, फोहोरा सिचाइ इत्यादि ।

		थ  ाेपा िसचाँइ प्रविधि 				     एसअारअार्इकाे प्रयाेग गरी धान राेपिदै 

मौसम तथा ज्ञानमैत्रीः  मौसम परिवर्तनशील छ र यो फरक पर्दै  
जान्छ । त्यसकारणले बदलिदो मौसममा हामीले अनुकूलन गर्ने 
उपायहरूको खोजी गर्न सिक्नुपर्दछ । जलवायु परिवर्तनले गर्दा 
वर्षाको पानीमा घटबढ भइरहेको छ र यसले कृषिउत्पादनमा 
नराम्रो असर गरिरहेकाे छ । त्यसकारणले मौसमसम्बन्धी जानकारी 
धेरै नै महत्त्वपूर्ण हुन्छ । 

पानी पर्ने समय र मात्रामा परिवर्तन भएका कारणले गर्दा बर्सातको 
पानीमा निर्भर रहने कृषि क्षेत्रको उत्पादन  घट्न पुगेको छ । 
मौसममा आइरहने परिवर्तनले गर्दा कृषि क्षेत्र र यसबाट हुने 
नाफामा जोखिम निम्त्याइरहेको छ र कृषि क्षेत्रमा थप चुनाैतीहरू 
देखिन थालेका छन् । 

किसानहरूमा मौसम र जलवायुसम्बन्धी पूर्वानुमानका सूचनाहरू सम्प्रेषण गर्न सकेमा कृषिकर्महरूका योजना बनाउन कृषकहरूलाई 
सहयोग पुग्दछ । । यसका साथसाथै रोग तथा कीरासँग सम्बन्धित सूचनाहरू पनि कृषकहरूमाझ पुर्याउन सकेमा समयमा नै यसको 
व्यवस्थापन गरी यसबाट हुने क्षतिको न्यूनीकरण गर्न सकिन्छ । विभिन्न मौसममैत्री प्रविधि र मोबाइल, टेलिभिजन, एफ. एम., रेडियोबाट 
सम्प्रेषण हुने कृषि सल्लाह सेवाले बालीलाई क्षतिबाट बचाउन योगदान गरिरहेका छन् । हरेक व्यक्तिले मोबाइलमा आधारित विभिन्न 
एप्लिकेशनहरू (जस्तैः  हाम्रो कृषि, हाम्रो बीउ, नार्क  कृषि आदि) डाउनलोड गरेर प्रयोग गर्न सक्दछन् । 

माैसम पूर्वानुमान सेवा

 त
स्वि

रः 
अ

ास्
था भ

ुसा
ल

, ल
ी–

बर
्ड 



11जलवायुमैत्री कृषि तालिम–पुस्तिका

सिजिआइएआरअन्तर्गत जलवायु परिवर्तन, कृषि र खाद्यसुरक्षा (सिसि.ए.एफ.एस)को आर थ्िक तथा प्राविधिक सहयोगमा ली–बर्डले 
जलवायुमैत्री गाउँको पाइलटिङ र बिस्तारकार्य सञ्चालन गरिरहेको छ । यस कार्यक्रमअन्तर्गत नवलपरासी र दाङ जिल्लाका 
कृषकहरूलाई एस.एम.एस. मार्फ त हरेक तीन दिनको मौसमसम्बन्धी जानकारी गराइएको छ । यसबाट कृषकहरूले समयमा धानको 
उत्पादन लिन सकेका छन, बालीमा उचित मात्रामा रासायनिक मलको प्रयोग भएको छ र यसको जथाभावी प्रयोगमा नियन्त्रण भएको 
छ । त्यसै गरी केयर नेपालको आर थ्िक सहयोगमा सञ्चालनमा रहेको सामर्थ्य परियोजनाअन्तर्गत कृषि सल्लाह सेवा नामक मोडलको 
विकास गरी मौसम तथा कृषिसम्बन्धी सूचनाहरू सिराहा, उदयपुर र बाँके जिल्लाका किसानसम्म पुर्याइरहेका छन् । 

त्यसै गरी कृषि व्यवस्थापन सूचनाप्रणालीले पनि कृषि विभाग, नार्क  र जल तथा मौसम विभागसँगको सहकार्यमा  
www.namis.gov.np विकास गरेर कृषि र मौसम सम्बन्धी सूचनाहरू उपलब्ध गराइरहेको छ ।  यस वेबबाट कृषि, मौसम, रोगकीरा 
व्यवस्थापन, पशुपक्षी तथा माछा, बालीबीमासम्बन्धी जानकारी लिन सकिन्छ । 

कार्बनमैत्री/ खाद्यतत्वमैत्रीः  जीवाश्म इन्धनलार्इ जलाउने, 
रासायनिक मलको प्रयोग र कृषिमा अनियन्त्रित  
आधुनिकीकरणले गर्दा हरितगृह ग्यासको उत्सर्जन भएर 
विश्वउष्णीकरणका समस्याबाट हामी प्रभावित भइरहेका छौ ँ। 
यसले जलवायु परिवर्तनमा योगदान गरिरहेको छ । हरितगृह 
ग्यास उत्सर्जनमा कमी ल्याएर कार्बन सञ्चितीकरणमा सहयोग 
गरी माटाको उर्वराशक्ति र स्वस्थ वातावरणको व्यवस्थापन 
गर्ने ती प्रविधि र अभ्यासहरूको अवलम्बन गर्न जरुरी छ । 
माटाको उर्वराशक्तिमा कमी आउनाले विश्वखाद्य उत्पादनमा 
आगामी २५ वर्षमा १२ % कमी आउन सक्ने अनुमान गरिएको 
छ जसको कारण खाद्यन्नको भाउ ३० % ले वृद्धि हुने देखिन्छ ।

नेपालमा माटाको उर्वराशक्तिमा कमी आउनाको कारण 
भनेको भूक्षति, माटामा प्राङ्गारिक पदार्थको कमी र अव्यवस्थित 
रासायनिक मलको प्रयोग हो । किसानहरू उत्पादनवृद्धि गर्ने 
सोचमा जथाभावी रासायनिक मल र विषादी प्रयोग गर्दछन् । रासायनिक मलको धेरै र अवैज्ञानिक प्रयोगले माटाको गुणस्तर घटाउँदछ 
। यसको नतिजा भनेको घट्दो बालीउत्पादन र बढ्दो हरितगृह ग्यासको उत्सर्जन  हो । यसका साथै तराईका क्षेत्रमा जीवाश्म ईन्धन र 
बाली अवशेषको जलन, आगाको लागि गँुइठाको प्रयोग तथा कम उत्पादन दिने पशुहरूको पालन र तिनीहरूको कमजोर व्यवस्थापनले 
पनि हरितगृह ग्यास उत्सर्जनमा योगदान गरिरहेको छ ।

विभिन्न खाद्यतत्त्वमैत्री प्रविधिको प्रयोग गरेर हरितगृह ग्यास उत्सर्जन कम गर्नु जरुरी छ । प्राङ्गारिक पदार्थको प्रयोग,  कोसे बालीको 
प्रयोग, ठाँउविशेष खाद्यतत्त्व व्यवस्थापन, लीफ कलर चार्टको प्रयोग, गोबरमलको व्यवस्थापन र प्रयोग, शून्य खनजोत प्रविधिजस्ता 
प्रविधिहरूको प्रयोग गरेर माटामा खाद्यतत्त्वको व्यवस्थापन गर्नु खाद्यतत्त्वमैत्री प्रविधिका उदाहरणहरू हुन् ।

बीउ/जातमैत्रीः  स्थानीय स्तरमा अनुकूल गुणस्तरीय बीउ वा 
उन्नत जातका वस्तुहरूको प्रयोग कृषिउत्पादनमा अति 
आवश्यक र अपरिहार्य हुन्छ । जलवायु परिवर्तनका असरले 
प्रभाव पारेको जस्तै बाढी र खडेरी भएका ठाउँमा विभिन्न 
किसिमका बाढी सहन सक्ने जात वा खडेरी सहन सक्ने 
जातलाई प्रयोग गरी अनुकूलनका उपायहरू अपनाउन 
सकिन्छ । त्यसै गरी विभिन्न रोगकीरा लाग्ने क्षेत्रमा रोगकीरा 
प्रतिरोधी जातहरू लगाउन सकिन्छ जसले गर्दा सोचेको जस्तो 
उत्पादन लिन सकिन्छ  र खाद्यसुरक्षामा टेवा पुग्छ । त्यसै गरी 
वस्तुमा पनि उन्नत जातका  वस्तुहरूका प्रयोग गर्न सकियो 

धानमा हासँ पालन 

डुबान सहन सक्ने जात (सेहराङ्ग सब १)

भने उत्पादन बढाउन सकिन्छ । नेपालमा प्रयोगमा रहेका बीउ/जातमैत्री प्रविधिहरूमा सामुदायिक बीउ बैकँ, सुक्खा, डुबान तथा 
रोगकीरा प्रतिरोधात्मक क्षमता भएका बाली तथा उन्नत  पशु जातको प्रयोग हुन् । तापक्रममा वृद्धि र मौसमको परिवर्तनले गर्दा 
रोगकीराको सङ्क्र मण बढिरहेका बेला बाली/जातहरूको 
प्रयोग गरेर सम्भावित क्षति कम गर्न आवश्यक छ । यसका 
साथै कम मल आवश्यक पर्ने जातका बाली लगाउँदा माटोमा 
रासायानिक मलको अत्यधिक प्रयोग कम गर्न सकिन्छ ।

संस्था/बजारमैत्री  कृषि र त्यसको समग्र विकासका लागि 
कृषक र संस्थागत रूपमा कार्य गर्न आवश्यक हुन्छ । विभिन्न 
क्षेत्रको समन्वय पनि उत्तिकै महत्त्वपूर्ण हुन्छ । कृषकले कृषि 
उपजकाे उत्पादनसँगै े त्यसको बजार व्यवस्थापन गर्नु एक 
अभिन्न अङ्ग हो । विभिन्न अन्तरक्षेत्रीय सम्बन्ध, वित्तीय सेवाहरू, 
बजार व्यवस्थापन आदि विभिन्न अभ्यासहरू यसअन्तर्गत 
पर्दछन् । यी अभ्यासहरूले कृषकहरूलाई स्रोत, सूचना र 
बजारसम्म पहुँच पुर्याउन सहयोग गर्दछन् भने लैङ्गिक विभेद 
अन्त्य गर्न पनि मद्दत गर्दछन् ।  

तेस्रेा सत्र : जलवायुमैत्री कृषिको उत्थानशीलतामा भूमिका 
नेपालको कृषि निर्वाहभुखी  छ र यसमा संलगन किसानहरू पनि धेरै साना किसानहरू रहेका छन् । थोरै मात्र किसानहरूले उच्च 
उत्पादन र सम्भावित क्षेत्रमा नयाँ प्रविधिको अवलम्बन गरेको पाइन्छ । न्यूनतम सामग्री र स्रोतको प्रयोग गरेर  कुल कृषि–उत्पादन 
वृद्धि गर्नका लागि जलवायुमैत्री कृषि एउटा राम्रो विकल्प हुन सक्दछ ।  जलवायुमैत्री कृषिले उत्पादनलागत कम गर्ने हुनाले यो साना 
किसानहरूका लागि उपयुक्त हुन्छ । जलवायुमैत्री कृषि प्रविधिले स्थानीय स्तरमा भइरहेका प्रविधि तथा अभ्यासहरूलाई प्राथमिकतामा 
राख्दछ । यस प्रविधिले दीर्घकालीन कृषिलाई टेवा पुर्याइ प्राकृतिक स्रोत जस्तै पानी, जमिन तथा अन्य स्रोतहरूको न्यायोचित  प्रयोग 
गरी खाद्यप्रणालीबाट धेरै भन्दा धेरे फाइदा प्रदान गर्दछ । 

तालिका २ः  हालको कृषि अभ्यास र जलवायुमैत्री कृषिमा भिन्नता

हालकाे कृषि अभ्यास जलवायुमैत्री कृषि

जमिन वनजङ्गलको विनाश गरी कृषि क्षेत्रको विस्तार र 
घाँँसे मैदानलाई खेतीयोग्य जमिन बनाउने । 

खेर गएको बाँझो असिञ्चित  जमिनलाई खेतीयोग्य 
जमिनका रुपमा प्रयोग (उदाहरण, सौर्य ऊर्जामा 
आधारित सिचाइको प्रयोगबाट) र धेरै खनजोतका 
कारण हुन आउने माटाको गुणस्तरमा गिरावटको 
नियन्त्रण (शून्य खनजोतको प्रयोग गरेर) ।

प्राकृतिक स्रोत दीर्घकालीन सोच नराखी प्राकृतिक स्रोत जस्तै, 
जमिन, पानी, वनजङ्गल, माटो आदिको लामो 
समयसम्म दोहन । 

प्राकृतिक स्रोतको दिगो संरक्षण गरी न्यायोचित 
उपभोग गर्ने ।

बीउ/जात धेरै उत्पादन दिने बीउ र वस्तुमा निर्भर हुने । धेरै 
उत्पादनका आशमा हाईब्रिड जातका बालीको 
खेती र पशुपालन ।

स्थानीय स्तरमा अनुकूलन हुन सक्ने परम्परागत र 
आधुनिक बाली तथा वस्तुका जात राखी उत्पादन 
बढाउने र जलवायु परिवर्तनमा स्थायित्व कायम राख्ने । 

कृषि उत्पादन सङ्कलन केन्द्र

हालकाे कृषि अभ्यास जलवायुमैत्री कृषि

स्रोत रासायनिक विषादी, कीटनाशक विषादी र 
झारनाशक विषादीको अत्यधिक प्रयोग । 

»» कृषिसँग सम्बन्धित विषादीको उचित प्रयोग । 

»» एकीकृत व्यस्थापनपद्धति अपनाएर रोगकीरा र 
झारपातको नियन्त्रण गर्ने । 

»» गोठे र हरियो मललाई प्राथमिकतामा राख्ने ।

»» बालीनालीलाई कोसेबाली सगँ लगाउँदा नाइट्रो जन 
स्थिरीकरण भई, रासायनिक विषादीको प्रयोग कम  
हुने ।

शक्ति जीवाश्म इन्धनमा निर्भर कृषि औजारको प्रयोग । 
जस्तै, ट्र याक्टर, डिजेल पम्प आदि । 

शक्तिको उचित प्रयोग हुने खालका प्रविधिको प्रयोग 
गर्ने जस्तै, सौर्य ऊर्जामा आधारित सिचाइ, बायो ग्यास 
आदि । 

उत्पादन तथा 
बजारीकरण 

उत्पादन तथा बजारीकरण मात्र केन्द्रित भई दक्षता 
बढाउने । 

उत्पादनलाई विविधीकरण गर्ने र बजारलाई  स्थायित्त्व 
गरी जोखिम कम गर्ने । 

 (Source: FAO, 2013a)

चाैथाे सत्र : जलवायुमैत्री कृषि प्रविधि तथा अभ्यासहरूको अध्ययन 
जलवायुमैत्री कृषि प्रविधि तथा अभ्यासहरूका बारेमा अध्ययन गर्न अत्यावश्यक पर्दछ । विभिन्न भौगोलिक क्षेत्रमा उपयुक्त हुने 
प्रविधिलाई चारवटा मापदण्डका आधारमा मूल्याङ्कन गर्न सकिन्छ । पहिलो– स्थानीय परिवेशमा प्राविधिक हिसाब सुहाउँदो , दोस्रो –
आर थ्िक रूपमा फाइदा दिने, तेस्रो– किसानको स्वीकृति, चोथौ–जलवायु संवेदनशीलता र विस्तारयोग्य (Bikash et al., 2017) । यस्ता 
प्रविधिहरूका बारेमा अध्ययनसामग्रीलाई पढी, सरोकारवालाहरूसगँ छलफल गरेर, विज्ञसँग परामर्श लिई, फिल्डमा प्रयोग गरेर 
सबैभन्दा उपयुक्त पहिचान गरी यी सबै कुराका आधारमा अन्तिम छनोट गर्न सकिन्छ ।

त्यसै गरी यी प्रविधिहरूलाई तीनवटा खम्बाका सूचकका आधारमा अध्ययन पनि गर्न सकिन्छ अनि ती सूचकहरूलाई पनि चार वटा 
समूहमा वर्गीकरण गर्न सकिन्छः  १ः  खेतीपातीका अभ्यासहरूमा फरक , २ः  ऊर्जा तथा पानीको उचित प्रयोग, ३ः  खेतीपातीका क्रममा 
सूचना तथा सञ्चार सेवामा जानकारीको विस्तार, ४ः  विभिन्न प्रक्रियाबाट जोखिम कम गर्न अथवा सार्न मिल्ने गरी खेतीपातीप्रणाली      
गर्ने । त्यसै गरी हरितगृह ग्यासको उत्सर्जनमा कमी र स्वच्छ ऊर्जालाई पनि सूचकका रूपमा राख्न सकिन्छ । यसै गरी जलवायुमैत्री 
कृषिसँग अन्तरसम्बन्ध राख्ने लैङ्गिक सहभागिता र सामाजिक समावेशीकरणलाई पनि  समयको बचत, काममा लाग्ने मिहिनेत, नेतृत्व 
र सीप विकासजस्ता सूचकका आधारमा अध्ययन गर्न सकिन्छ । तयार पारिएका सूचकहरूका आधारमा जलवायुमैत्री प्रविधि र 
अभ्यासहरूको प्रगति मापन गर्न र जलवायुमैत्री प्रविधि र अभ्यासहरूको विभिन्न भौगोलिक क्षेत्रमा उपयुक्तता अाकँलन गरी प्रयोग गर्न 
सकिन्छ । 

अभ्यासः जलवायुमैत्री कृषि प्रविधि तथा अभ्यासहरुलाई मैत्रीका आधारमा छनोट 
•	 सहभागीलाई एक समूहमा चार देखि पाँच जनासम्म रहने गरी समूहमा विभाजन गर्ने ; 

•	 सहभागीलाई जलवायुमैत्री कृषि अभ्यासहरूको विवरण दिने  ;

•	 सहभागीलाई मैत्रीका आधारमा जलवायुमैत्री कृषि प्रविधि तथा अभ्यासहरूलाई छुट्याउन लगाउने । 

														            
समूहगत कार्यबाट आएको प्रतिफललार्इ पुनः  सामूहिक छलफल गरी निष्कर्ष निकाल्ने ।

पाँचाै ंसत्र : जलवायु जोखिम आँकलन र जोखिममा आधारित योजना तर्जुमा
कृषि क्षेत्रमा जलवायुजन्य तथा अन्य विभिन्न जोखिमहरू हुन्छन् । जोखिमलाई कम गरी फाइदा बढाउनका लागि, हामीले जोखिमका 
बारेमा बुझ्नु आवश्यक हुन्छ । त्यसैले यसका लागि कुनै पनि निश्चित ठाउँ तथा बालीका विभिन्न चरणमा योजनागत रूपमा कार्यहरूको 
पहिचान गरी त्यसमा लाग्ने खर्चको अनुमान गर्नु अति आवश्यक हुन्छ । यस खण्डमा जलवायु जोखिमका बारेमा बुझी कृषिमा हुने 
जलवायु जोखिमको अध्ययन गरिन्छ । 

जलवायुजन्य जोखिममा योजना बनाउने क्रममा विभिन्न जोखिमको पहिचान गर्नेद�खि लिएर कार्यान्वयन गर्नेसम्म विभिन्न अभ्यासहरू 
अपनाउनुपर्छ  तथा अन्तमा त्यसलाई वर्तमान अवस्था सगँ दाँजेर मूल्याङ्कन गर्नुपर्दछ ।। यद्यपि जलवायु जोखिमलाई बुझ्नुभन्दा पहिले 
विभिन्न शब्दका बारेमा जानकारी लिनु आवश्यक हुन्छ । 

जलवायु प्रकोप  तथा जोखिमको बुझाइ र त्यसको नक्साङ्कन

१.१ ऐतिहासिक समयरेखा 

यस विधिमा विगत (२० देखि ३० वर्षको समय) मा जलवायु परिवर्तन तथा यसबाट उत्पन्न प्रकोपहरू र यसले पुर्याएको क्षतिका बारेमा 
अध्ययन गरिन्छ । यस विधिलाई प्रयोग गरेर जलवायु परिवर्तनबाट उत्पन्न प्रकोपहरू तथा बिपतका घटनाहरूले विगतमा कृषि क्षेत्रको 
उत्पादन तथा कृषक समुदायमा पारेका प्रभावहरूलाई वर्षअनुसार टिप्ने गरिन्छ । 

प्रक्रिया 

•	 वृद्धदेखि युवासम्मका सम्पूर्ण सहभागीलाई समेटेर सामूहिक छलफल गर्ने ताकि अहिलेको समय देखि विगत लामो 
समयसम्मको अवस्थाबारे उनीहरूको अनुभवको आधारमा जानकारी लिन सकियोस् ।

•	 अवस्था हेरेर पाँच वर्षको फरकमा घटेका घटनाहरूको सूचना सङ्कलन गर्न सकिन्छ । 

तालिका ३. ऐतिहासिक समयरेखाको नमुना

जलवायुसँग 
सम्बन्धीत मुख्य 
प्रकाेप/जाेखिम

समयकाे अन्तराल तथा त्यसकाे क्षतिकाे असर

वि.सं. 
२०४५–२०५०

वि.सं  
२०५०–२०५५

वि.सं  
२०५५–२०६०

वि.सं  
२०६०–२०६५

वि.सं  
२०६५–२०७०

वि.सं  
२०७०–२०७५

बाढी

वि.सं २०४६ 
सालमा बाढीले 
५० धरधुरी र १० 
हेक्टर  जमिन 
बगाएको 

खडेरी 

खडेरीले धान 
उत्पादनमा 
गिरावट 
ल्याएको

रोगकीरा

डढुवा रोगले २०५९ 
सालमा ५ हेक्टर 
आलु–उत्पादनमा 
असर गरेको 

पहिरो 
पहिराेले ५ हेक्टर 
धानखेत बगाएको 

१.२  प्रकोप तथा विपतको प्राथमिकीकरण 

यस प्रक्रियामा माथि ऐतिहासिक समयरेखामा आएका प्रकोपलाई  निश्चित क्षेत्रअनुसार वर्गीकरण गरिन्छ र निश्चित स्थान र समुदायमा 
उक्त प्रकोपले विभिन्न समयमा पारेको प्रभावका आधारमा प्रकोपको प्राथमिकीकरण गरिन्छ ।

प्रक्रिया 

•	 कुनै निश्चित क्षेत्रमा हुने प्रकोपहरूको टिपोट गर्ने ; 

•	 जलवायुजन्य प्रकोपहरूलाई तालिकाको पङक्ति (row) र स्तम्भमा (column) सूचिकृत गर्ने । पङक्ति र स्तम्भमा भएका 
प्रकोपहरूमध्ये त्यसले गर्ने क्षतिका आधारमा छनौट गर्ने ;

यसरी आएका प्रकोपहरूलाई नम्बर दिने  र अन्तिममा  कुनै निश्चित प्रकोप कति पटक दोहोरिन्छ जम्मा लेख्ने ।

तालिका ४ः  प्रकाेप तथा विपतकाे प्राथमिकीरणकाे नमूना

  पहिराे खडेरी बाढी असिना कीरा अागलागी राेग जम्मा

पहिराे   पहिराे बाढी पहिराे पहिराे पहिराे पहिराे ५

खडेरी     बाढी असिना कीरा अागलागी राेग 0

बाढी       बाढी बाढी बाढी बाढी ६

असिना         कीरा असिना राेग २

रोग           कीरा राेग ३

अागलागी राेग १

राेग ४

१.३ मौसमी पात्रो तयारी 

मौसमी पात्रो सामुदायकको जोखिमलाई मूल्याङ्कन गर्ने अर्को उपकरण हो । यसमा समुदायले भोगिरहेको जलवायुजन्य जोखिमलाई 
समयको अन्तराल, भूत र वर्तमानको परिप्रेक्ष्यमा टिपोट गरिन्छ । 

प्रक्रिया 

•	 ब्राउन पेपर अथवा चार्ट पेपरमा मौसमी पात्रको ढाँचा तयार गर्ने;

•	 हरेक पङ्क्ति को (row) पहिलो सतम्भमा (column) जलवायुजन्य प्रकोपहरू सूचिकृत गर्ने;

तत्पश्चात् हरेक स्तम्भमा भएका प्रकोपहरू बिगतको समयमा र अहिलेको समयमा कुन-कुन महिनामा देखा पर्दछन् छलफल गरेर 
मौसमी पात्रो भर्ने । 

तालिका ५ः  मौसमी पात्रो तयारी नमूना 

    वैशाख जेठ असार साउन भदाै असाेज कात्तिक मङ्सिर पुस माघ फागुन चैत

खडेरी 
पहिले                                                
अहिले                                                

बाढी
पहिले                                                
अहिले                                                

फाैजी कीरा
पहिले                                                
अहिले                                                

पात खन्ने 
कीरा

पहिले                                                
अहिले                                                

असिना 
पहिले                                                
अहिले                                                

 
१.४ बालीपात्राे-विश्लेषण

बालीपात्रो-विश्लेषण विधिको प्रयोग गर्ने तरिका मौसमी पात्रोको जस्तै हो । यस विधिमा समुदायले कृषि तथा पशुपालनसँग सम्बन्धि 
गर्दै  आएका विभिन्न विषयवस्तुहरूमा छलफल गरिन्छ ।  तसर्थ उक्त समुदायले कुन बालीलाई के-कस्तो समयमा लगाउने, गोडमेल 
गर्ने, सिचाइ दिने, बाली काट्ने, बाली भित्र्याउने र भण्डारण गर्ने काम गर्छ न् त्यसका बारेमा जानकारी लिइन्छ । त्यसैगरी पशुहरूसँग 
सम्बन्धित जानकारी जस्तै रोग, चरन र घासँको उपलब्धताको अवस्था र महिनाहरूका बारेमा पनि जानकारी लिने गरिन्छ । 

तालिका ६ः  बालीपात्रो-विश्लेषणकाे नमूना 
 

    वैशाख जेठ असार साउन भदाै असाेज कात्तिक मङ्सिर पुस माघ फागुन चैत

धान पहिले                                                
अहिले                                                

गहुँ
पहिले                                                
अहिले                                                

मकै
पहिले                                                
अहिले                                                

•	 प्रस्तुत विधिमा कार्य गरिसकेपछि समुदायमा जलवायु परिवर्तनका कारणले ल्याएको असर बारेमा छलफल गर्नुपर्दछ । 
समुदायले बाली लगाउने, गाडमेल गर्ने, सिचाइ गर्ने तथा बाली भित्र्याउने समयमा केही परिवर्तन आएको छ कि छैन भनेर 
विश्लेषण गर्नु आवश्यक हुन्छ । 

•	 यदि छलफलबाट त्यस्ता गतिविधिमा परिवर्तन गरेको पाइयो भने समूहगत छलफल गराई उनीहरूले के-कस्ता उपायहरू 
अपनाइरहेका छन् त्यसबारेमा पनि छलफल गर्नुपर्दछ । 

योजना-निर्माण 
 
जलवायुमैत्री कृषि प्रविधिका अभ्यासहरूको छनोट समुदायसहित विभिन्न सरोकारवालाहरूसँगको उपस्थितिमा गर्न सकिन्छ । त्यसमा 
समुदाय पनि पर्दछ । विगत लामो समयदेखि प्रविधिहरू अवलम्बन गरेका कृषकहरूले जलवायु जोखिमको व्यवस्थापनमा सहयोग 
पुर्याउँदछन् र योजना निर्माणमा अमूल्य सहयोग गर्न सक्छन् । यद्यपि नयाँ प्रविधि तथा अभ्यासहरूका लागि भने अनुसन्धानको 
आवश्यकता पर्दछ ताकि विभिन्न तथ्यहरूसहित त्यसलाई प्रमाणीकरण गर्न सकिन्छ । त्यसका लागि समुदायमा आधारित समूह 
छलफलमा स्थानीय समुदायको र विभिन्न अन्य सरोकारवालाहरूको, प्रविधिलाई प्राथमिकीरण गरी त्यसलाई छनोट गर्नमा अमूल्य 
भूमिका हुन्छ । त्यसमा सरोकारवालाको छलफल सबैभन्दा महत्त्वपूर्ण हुन्छ । 



17जलवायुमैत्री कृषि तालिम–पुस्तिका

विभिन्न सरोकावालाहरूको उपस्थिति तथा गोष्ठीमार्फ त प्रविधिहरूको पहिचान एवम् प्राथमिकीरण गर्न सकिन्छ । त्यसै गरी विभिन्न 
प्रविधिको महत्त्वका बारेमा विज्ञसंँगको छलफल गोष्ठीबाट पनि लिन सकिन्छ र सम्बन्धित स्थानका लागि उपयुक्त प्रविधि तथा 
अभ्यासहरूको पहिचान विज्ञहरूमार्फ त गर्न सकिन्छ । 

कार्यान्वयन 
पहिचान भएका प्रविधिलाई विभिन्न भौगोलिक क्षेत्रका आधारमा कार्यान्वयन गर्नु आवश्यक हुन्छ । यद्यपि निश्चित प्रविधिलाई प्रमाणीकरण 
चाहिनेछ भने त्यस्ता प्रविधि तथा अभ्यासलाई अनुसन्धानका आधारमा केही आवश्यक सूचना सङ्कलन गर्नुपर्दछ जसले उक्त प्रविधि 
निश्चित स्थानको जोखिमलाई न्यूनीकरण गर्न सुहाउँदो छ भन्ने जानकारी प्राप्त हुन्छ र यसबाट जोखिम कम गर्न सकिन्छ । 

अनुगमन 
जलवायुमैत्री प्रविधि तथा अभ्यासहरूले निश्चित क्षेत्रमा समुदायको उत्थानका लागि काम गरिरहेका छन् कि छैनन् भन्ने हेर्नु अति 
आवश्यक हुन्छ । त्यसका लागि आधारभूत सर्वेक्षण गर्दा सूचना-सङ्कलनका क्रममा विभिन्न किसिमका सूचकहरू राख्नुपर्दछ । त्यसै 
गरी संयुक्त तथा विभिन्न अन्तरालमा जलवायुमैत्रीसँग सम्बन्धित सरोकारवालाहरू (सरकारी, गैरसरकारी तथा निजी)को उपस्थितिमा 
अनुगमन गर्नुपर्दछ । 

जलवायुमैत्री कृषि प्रविधि, अभ्यास र नेपालका लागि उपयाेगी 
उपायहरु	

समय एक दिन

चाहिने सामग्री ब्राउन पेपर, प्रोजेक्टर, बोर्ड मार्क र, कलम, मास्किङ टेप

विधि प्रस्तुति, छलफल, समूह अभ्यास

पृष्ठभूमि 
यस खण्डले नेपालका विभिन्न भौगोलिक क्षेत्रका लागि उपयुक्त जलवायुमैत्री प्रविधि तथा अभ्यासहरू र जलवायुमैत्री कृषिका तीन 
आधार-स्तम्भहरूमा यी प्रविधि र अभ्यसहरूको योगदानलाई समेटद्छ । जलवायु परिवर्तनका कारण कृषिमा विभिन्न प्रभावहरू परे 
पनि यी प्रभाव सँग जुध्नका लागि धेरै सम्भावना पनि रहेका छन् । अनुसन्धान अनुसार यस्ता जलवायुमैत्री कृषि प्रविधि तथा अभ्यासहरू 
धेरै छन् । यी नेपालका लागि उपयुक्त छन् ।  

उद्देश्यहरू
यस खण्डका अन्त्यमा सहभागीहरू निम्न कुरामा सक्षम हुनेछन्ः

•	 नेपालकाे विभिन्न ठाउँका लागि उपयुक्त जलवायुमैत्री कृषि प्रविधि तथा अभ्यासहरूका बारेमा जानकारी प्राप्त गर्न ; 

•	 निश्चित भाैगाेलिक क्षेत्र जस्तै, हिमाल, पहाड तथा तरार्इका लािग उपयुक्त प्रविधि तथा अभ्यासहरूकाे वर्गीकरण गर्न । 

खण्ड तीन 

पहिलाे सत्र : नेपालमा अपनाइएका विभिन्न जलवायुमैत्री कृषि प्रविधि तथा 
अभ्यासहरू
नेपाल भौगोलिक विविधता भएको राष्ट्र  हाे । यसलार्इ हिमाल, पहाड (उच्च पहाड, मध्यपहाड, पहाड) र तराई (सिबालिक र मधेश) गरेर 
तीन पर्यावरणीय क्षेत्रमा विभाजन गरिएको छ । यी तिनै क्षेत्रले देशको कुल क्षेत्रफलको क्रमानुसार १५%, ६८% र १७% हिस्सा 
ओगट्दछन् । यहाँ एकै क्षेत्रमा पनि विभिन्न अद्वितीय र अलग मौसम रहेका कृषि पर्यावरणीय क्षेत्रहरू भेट्न सकिन्छ । तसर्थ कुनै एक 
क्षेत्रका लागि उपयुक्त प्रविधि तथा अभ्यास अर्को क्षेत्रको लागि उपयुक्त नहुन सक्छ भने कुनै प्रविधि र अभ्यास सबै क्षेत्रका लागि उत्तिकै 
महत्त्व राख्ने हुन सक्छ । यस सत्रअन्तर्गत विभिन्न कृषि पर्यावरणीय क्षेत्रका लागि उपयुक्त जलवायु समानुकूलन प्रविधि र अभ्यासहरूको 
चर्चा गरी उक्त प्रविधि र अभ्यासहरूलाई यिनबाट प्राप्त हुने फाइदाका आधारमा वर्गीकरण गरिनेछ ।

तालिका ७ः  उच्च पहाड, मध्यपहाड र तराईका लागि जलवायुमैत्री कृषि प्रविधि तथा अभ्यासहरू निम्न छन्ः

जलवायुमैत्री कृषि विकल्प
उच्च पहाड/ 

हिमाल
मध्य 
पहाड

तरार्इ मैत्रीत्वका अाधारमा वर्गीकरण 

जलवायु उत्थानशील बाली जात ü ü ü बीउ/जातमैत्री

जलवायु उत्थानशील घरबगैचँा ü ü ü मौसममैत्री तथा ज्ञानमैत्री

मिश्रित खेती (कोसे बाली) ü ü ü खाद्यतत्त्वमैत्री

सामुदायिक बीउ बैकँ ü ü ü बीउ/जातमैत्री

साना हाते औजार, यन्त्र ü ü ü महिला मैत्री तथा श्रम/उर्जा मैत्री

कृषि तथा पशुपन्छी बीमा ü ü मौसममैत्री

सूचना तथा सञ्चार प्रविधिमा आधारित कृषि 
सल्लाह सेवा

ü ü ü मौसममैत्री तथा ज्ञानमैत्री

गोठ तथा भकारो सुधार ü ü खाद्यतत्त्व तथा कार्बनमैत्री

प्लास्टिकपोखरी, प्लास्टिकघर, थोपा सिचाइ र 
गोठ तथा भकारो सुधार प्याकेज

ü ü मौसममैत्री

कृषि वन ü ü कार्बनमैत्री

प्लास्टिकघर ü ü मौसममैत्री तथा ऊर्जा मैत्री

प्लास्टिकपोखरी ü पानीमैत्री

पानी जम्मा गर्ने पोखरी तथा पानीको स्रोत 
संरक्षण र बहुप्रयोग

ü पानीमैत्री

थोपा सिचाइ ü ü ü पानीमैत्री

सौर्य ऊर्जामा आधारित सिचाइ ü पानीमैत्री तथा ऊर्जा मैत्री
संरक्षित कृषि (कम जोताइ अथवा नजोती 
गरिने कृषिबालीका अवशेषहरूलाई खेत 
बारीमै कुहिन दिने)

ü पानीमैत्री, कार्बनमैत्री, खाद्यतत्त्व मैत्री

सघन धानखेती (एस.आर.आई.)	 ü पानीमैत्री, कार्बनमैत्री

जम्मा ११ १३ १०
 
नाटेः Adapted from Paudel et al. (2017) with modification 



20 जलवायुमैत्री कृषि तालिम–पुस्तिका

दाेस्रेा सत्र : हिमाल, पहाड र तराईका लागि बालीमा आधारित जलवायुमैत्री कृषि 
प्रविधि र अभ्यास
क. मौसम तथा ज्ञानमैत्री प्रविधि र अभ्यासहरू

१) कृषि मौसम सल्लाह सेवा
स्थानः  तराई, पहाड र हिमाल

तापक्रम र बर्सातमा परिवर्तनसँगै सुक्खा, बाढी र रोग तथा कीराहरूको सङ्क्र मण वृद्धि जलवायु परिवर्तनका मुख्य असर हुन् । मौसम 
सम्बन्धी सूचना र कृषिमा जलवायु परिवर्तनका नकरात्मक असरका बारेमा ज्ञान नहुनाले किसानहरूले विभिन्न चुनौतीहरू झेल्नु 
परिरहेको छ । कृषि मौसम सल्लाह सेवा एउटा महत्त्वपूर्ण अभ्यास हो जसले किसानहरूलाई मौसमको अवस्था, बाली अभ्यास, 
सम्भावित रोग तथा कीराहरूको सङ्क्र मणलगायत कृषिसँग सम्बन्धित विभिन्न समस्याहरूको समाधानमा सहयोग पुर्याउँछ । सँगसँगै 
यस सेवाले किसानहरूमा बजारको सूचना मुख्यत तरकारीसम्बन्धी सूचना पनि सम्प्रेषण गर्दछ जस्ले किसानहरूलाई उत्पादन लिने 
समयको योजना बनाउन पनि मद्दत गर्दछ । किसानहरूमा मौसम तथा कृषिसम्बन्धी सूचना सम्प्रेषण गर्न सूचना तथा सञ्चार प्रविधिका 
अन्य माध्यमहरू जस्तै नार्क द्वारा प्रकाशित कृषि मौसम बुलेटिनलाई किसानहरूमा वितरण गरेर, रेडियो, एफ. एम., टेलिभिजनबाट 
सम्प्रेषण गरेर र मोबाइल फोनबाट एस.एम.एस पठाएर पनि प्रयोग गर्न सकिन्छ । यो कृषि मौसम सल्लाह सेवा देशभरका सम्पूर्ण 
क्षेत्रमा लागू गर्न सकिन्छ । 

ली–बर्डद्वारा सामर्थ्य परियोजना अन्तर्गत प्रवर्धन गरिएको कृषि–मौसम सल्लाह सेवा
साना किसानहरूमा कृषिसम्बन्धी सूचनाहरू सम्प्रेषण गर्नाका लागि ली–बर्डले सामर्थ्य परियोजनाअन्तर्गत जलवाय ुउत्थानशील मोडलको रूपमा 
कृषि–मौसम सल्लाह सेवा सञ्चालन गरेको छ । यस मोडलमा कृषि ज्ञान केन्द्रलगायतका अन्य सरोकारवालाहरूको सहभागिता रहन्छ र यसको 
नेततृ्व स्थानीय सरकारले गर्ने गरेको छ भने ली–बर्डले मोडल विकासको प्रारम्भिक समयमा प्राविधिक सहयोग गर्दछ । यस मोडलअन्तर्गत नेपाल 
कृषि अनुसन्धान परिषद ्(नार्क ) ले तयार पारेको कृषि मौसम बलेुटिनलाई www.namis.gov.np  वेभसाइटबाट डाउनलोड गरेर काटछाटँ गरी 
आवश्यक सूचनाहरू समावेश गरेर लाभग्राहीहरूको माझमा पुर्याइन्छ । यसमा विभिन्न सञ्चार तथा सूचना  प्रविधिबाट सङ्कलन गरिएका कृषिका 
समाचारहरू पनि समावेश गरिन्छन ्जसबाट कृषकहरूले धरैेभन्दा धरैे कृषिसम्बन्धी ज्ञान प्राप्त गर्न सक्दछन ्। यसको सञ्चालनका लागि  पालिका, 
कृषि विभागका कर्माचारी र स्थानीय कृषि स्रोत व्यक्तिहरूलाई बलेुटिनबाट सूचना सङ्कलन गर्न र विभिन्न कृषिसम्बन्धी जानकारी दि ने मोबाइल 
एप्लिकेसनहरू चलाउने तालिम प्रदान गरिन्छ । स्थानीय कृषि स्रोत व्यक्तिहरूले हरेक हप्ता समूहहरूमा पुगेर सङ्कलन गरेका कृषिका सूचना र 
समाचार कृषकहरूसम्म पुर्याउँदछन ्। छलफलका क्रममा कुनै नया ँकृषकका समस्यहरू आएमा समाधानका लागि तरुुन्तै पालिका, कृषि शाखा र 
ज्ञान केन्द्र र ली‍–बर्डका प्राविधिकसम्म पुर्याइन्छ । यससँगै गाउँमा रहकेा सब ैव्यक्तिहरूलाई पायक पर्ने गरी कृषि–मौसम सल्लाह सूचनापाटी पनि 
जडान गरिन्छ र त्यसमा बलेुटिन र अन्य सूचानहरू टासँ्ने काम गरिन्छ । यसअन्तर्गत कृषकका सुझाउहरू सङ्कलन गर्ने व्यवस्था पनि रहकेो छ । 
सङ्कलन गरिएका सुझाउहरूलाई पालिकामा पुर्याएर मोडलमा आवश्यक सुधार पनि गर्दै लैजान सकिन्छ ।

माेबाइल फाेनमार्फ त माैसम तथा 
बजारसम्बन्धी जानकारी

अनुकूलन न्यूनीकरण खाद्यसुरक्षा
•	 किसानहरूले समयमा नै 

मौसमसम्बन्धी सूचना प्राप्त 
गर्न सक्छन् । यसबाट 
उनीहरूले आइपर्न सक्ने 
प्रकोपको पूर्व तयारी गर्न 
सक्दछन् ।

•	 किसानहरूले यसबाट 
उत्कृष्ट  कृषि अभ्यासबारे 
जानकारी पाउँछन् । 
यसबाट उनीहरूले आफ्नो 
ठाउँ क्षेत्रानुसार जलवायु 
परिवर्तनसँग जुध्न उपयुक्त 
अभ्यास अवलम्बन गर्न 
सक्दछन् ।

•	 सल्लाह 
सेवाको सुझाउ 
अनुसारका 
प्रविधि र 
अभ्यासहरूको 
प्रयोग गरेर 
हरितगृह ग्यास 
उत्सर्जनमा 
कमी ल्याउन 
सकिन्छ ।

•	 समयमै मौसमसम्बन्धी 
जानकारी प्राप्त गरेपछि 
खराब मौसमबाट 
हुने क्षतिबाट आफ्नो 
बालीनालीलाई जोगाउन 
सक्दछन् ।

•	 बुलेटिनमा सुझाएअनुसार 
बालीका जात र प्रविधिहरू 
अपनाएर किसानहरूले 
उत्पादनमा वृद्धि गर्न 
सक्दछन् ।

२) बाली तथा पशुधन बीमा
स्थानः  तराई, पहाड र हिमाल

कृषिमा जलवायु परिवर्तनका विभिन्न नकारात्मक असरहरू रहेका छन् । मौसममा भएको चरम परिवर्तनसँगै पर्न आउने लामो सुक्खा 
तथा बाढी ेसमस्याका कारण सम्पूर्ण बालीको क्षति भएको हुन आउँदछ भने नयाँ–नयाँ रोग तथा कीराहरूको सङ्क्र मणले बाली क्षति 
हुने सम्भावना पनि हुन्छ । कृषिमा मात्र नभएर जलवायु परिवर्तनका कारण पशुधनमा पनि क्षति पुग्न सक्दछ । जलवायु परिवर्तनका 
कारण भोग्नुपर्ने यस्ता बाली तथा पशुधनका विभिन्न समस्याहरूको समाधानका लागि बाली तथा पशुधन बीमा एउटा माध्यम हो । नेपाल 
सरकारले पनि बीमा ऐन २०४९ भित्र रहेर बाली तथा पशुपन्छी नीति २०६९ लागू गरी सञ्चालनमा ल्याएको छ । नेपालमा बाली तथा 
पशुधन बीमाका लागि दर्ता गरिएका विभिन्न बीमा कम्पनीहरू छन् जसले किसान तथा कृषि उद्यमीहरूलाई सेवा पुर्याइरहेका छन् 
(तालिका ८) । 

नेपालमा बाली तथा पशुपन्छी बीमाका योजना तथा प्रावधानहरू
»» अहिलेको  बीमा-नीति अनुसार बीमाको कुल रकमको ५ % रकम (पशुधन) र ६ % रकम (पोल्ट्री)  प्रिमि यमकम रूपमा भुक्तानी गर्नुपर्ने 	
हुन्छ ।

»» नेपाल सरकारले बाली तथा पशुपन्छी बीमामा अनुदानको व्यवस्था गरेको छ । नेपाल सरकारले १०,००,०००/– सम्मको बीमा रकमको 
प्रिमियममा ७५ % अनुदान उपलब्ध गराउँदछ भने बाकँी २५% कृषकले भुक्तानी गर्नुपर्दछ ।

»» बीमाको प्रावधानअनुसार बीमा कम्पनीले पशुधनको मृत्यु भएको अवस्थामा बीमित रकमको ९० % रकम क्षतिपूर्तिका रूपमा भुक्तानी गर्दछ 
भने घाइत ेतथा अपाङ्ग भएको अवस्थामा ५० % रकम क्षतिपूर्तिको रूपमा भुक्तानी गर्दछ ।

»» उक्त बालीको बीउ तथा मल खरिद, बालीको उत्पादन भि त्र्याउँदासम्मको कामदार ज्यालालगायतको सम्पूर्ण उत्पादन लागतखर्च बराबरको 	
हुन्छ । 

»» यदि बीमित बाली, पशु तथा पन्छीको जीवन अवधि एक वर्षभन्दा कम छ भने त्यसको उत्पादन चक्रका आधारमा प्रिमियमको रकम निर्धारण 
गरिन्छ ।

»» क्षति भएको ३० दिनभित्रमा बीमा रकम दाबी प्रक्रिया पूरा गरिसक्नु पर्दछ ।

तालिका ८ः  नेपालमा बाली तथा पशुपन्छी बीमा कम्पनीहरूकाे नामावली 

क्र.सं. बीमा कम्पनीका नामहरू क्र.सं. बीमा कम्पनीका नामहरू

१. अजोड इन्स्युरेन्स कम्पनी लि. ११. ओरिन्टल इन्स्युरेन्स कम्पनी लि.
२. एभरेस्ट इन्स्युरेन्स कम्पनी लि. १२. प्रभु इन्स्युरेन्स कम्पनी लि.
३. जेनेरल इन्स्युरेन्स कम्पनी लि. १३. प्रिमियर इन्स्युरेन्स कम्पनी (नेपाल) लि.
४. आई एम. ई जेनेरल इन्स्युरेन्स कम्पनी लि. १४. प्रुडन्सियल इन्स्युरेन्स कम्पनी लि.
५. हिमालयन जेनेरल इन्स्युरेन्स कम्पनी लि. १५. राष्ट्रि य बीमा कम्पनी लि.
६. लुम्बिनी जेनरल इन्स्युरेन्स कम्पनी लि. १६. सगरमाथा इन्स्युरेन्स कम्पनी लि.
७. नेस्नल इन्स्युरेन्स कम्पनी लि. १७. सानिमा जेनेरल इन्स्युरेन्स कम्पनी लि.
८. नेको इन्स्युरेन्स कम्पनी लि. १८. शिखर इन्स्युरेन्स कम्पनी लि.
९. नेपाल इन्स्युरेन्स कम्पनी लि. १९. सिद्धार्थ इन्स्युरेन्स कम्पनी लि.
१०. एन एल जी इन्स्युरेन्स कम्पनी लि. २०. युनाइटेड इन्स्युरेन्स कम्पनी (नेपाल) लि.

स्राते: http://nib.gov.np/non-life-insurance/

बाली तथा पशुधन बीमाले जलवायुमैत्री कृषिमा निम्नानुसारको योगदान पुर्याउँदछः

अनुकूलन न्यूनीकरण खाद्य सुरक्षा

बाली तथा पशुधन बीमाको व्यवस्था भएपछि 
किसानहरूले बाली लगाउने र पशुधन 
पालनमा जोखिम उठाउन सक्दछन् । 

खराब मौसम तथा अन्य कारण बाली तथा पशुधनमा 
क्षति भएमा किसानहरूले विमा कम्पनीहरूबाट 
क्षतिपुर्ती प्राप्त गर्दछन् ।

३) प्लास्टिकघर

स्थानः  पहाड र हिमाल

वर्षाको मात्रा र समयमा परिवर्तन हुनु जलवायु परिवर्तनको मुख्य 
असर हो जसले लामो समयसम्म खडेरी, बाढी तथा डुबानको 
समस्या निम्त्याएर बालीको उत्पादनमा समेत असर गर्दछ । 
अनावश्यक समयमा अत्यधिक वर्षा हुनाले उच्च मूल्य दिने बाली 
उत्पादनमा कठिनाइ हुन्छ । यस्तो समस्याको सामधानका लागि 
विशेष गरेर मध्यपहाड र पहाडी क्षेत्रका लागि प्लास्टिकघर उपयुक्त 
प्रविधि हुन सक्दछ । प्लास्टिकघर ग्रीन हाउस जस्तै संरचना हो । 
जसमा उच्च मूल्य दिने बालीहरूलाई अर्धनियन्त्रित अवस्थामा 
उपयुक्त वातावरणको सिर्जना गरेर उत्पादन गरिन्छ । प्लास्टिकघरले  
बिरुवालाई  तुसारो र चिसोबाट बचाउने भएकाले नेपालको मध्य पहाड र उच्च पहाडी क्षेत्रका लागि यो प्रविधि परिचित र क्षमतावान्  
मानिन्छ । बाहिर खुलामा उत्पादन गरिएको भन्दा प्लास्टिकघरमा उत्पादन गरिएका बिरुवाहरूमा रोगकीराको सङ्क्र मण कम 
हुनेभएकाले उत्पादनमा वृद्धि हुनाका साथै गुणस्तरमा समेत वृद्धि भएको पाइएको छ । प्लास्टिकघरमा थोपा सिचाइ पनि जडान गर्दा 
यो सुक्खा ठाउँमा समेत बाली लगाउनका लागि प्रभावकारी हुन सक्दछ । सामान्यतया उच्च मूल्य दिने बालीहरू र बेमौसमी तरकारीहरू 
जस्तैः  टमाटर, र काउली जातका बालीहरू, लहरे बालीहरू प्लास्टिकघरमा उत्पादन गरिन्छन् । यसमा वर्षभरि नै बाली लगाउन 
सकिने हुँदा किसानहरूले यस प्रविधिको अवलम्बन गरी फाइदा लिएका छन् ।

प्लास्टिकघर

थोपा सिचाइसहितको प्लास्टिकघरले जलवायुमैत्री कृषिका आधारस्तम्भहरूमा निम्नानुसारले योगदान पुर्याउँदछ ।

अनुकूलन न्यूनीकरण खाद्य सुरक्षा

•	 कृषकहरूले वर्षैभरि बाली लगाउन सक्ने;

•	 थोपा सिचाइ पानीमैत्री प्रविधि हो जसले पानीको 
उपलब्धता बढाउन मद्दत  
गर्दछ ।

•	 परम्परागत खेतीभन्दा फरक प्लास्टिकघरमा 
खेती गर्दा उत्पादन बढी हुने, र वषैभरि  उच्च 
मूल्य दिने बाली लगाउन सकिने हुन्छ ।

४) जलवायु उत्थानशील घरबगैचँा

स्थानः  तराई, पहाड र हिमाल

घरबगैचँा एकीकृत खेती तरिका हो । यसअन्तर्गत घरनजिकैको 
सानो जग्गामा घरपरिवारको दैनिक आवश्यकता परिपुर्ति 
गर्नका लागि तरकारी, फलफूल, घाँसे बाली, औषधीय गुण 
भएका बोटबिरुवा र अन्य बालीहरू लगाइन्छन् । बाली मात्र 
नभएर यसमा पशुपालन पनि समावेश गरिन्छ । ली–बर्ड 
नेपालमा घरबगैचँाको अनुसन्धान र विकास गर्ने एक संस्था   
हो । यसलाई नेपाल सरकारले पनि आफ्नो कार्यक्रममा 
समावेश गरेको छ । घरबगैचँामा हुने बाली विविधता, गहन 
ज्ञानको आवश्यकता र विभिन्न जलवायुमैत्री प्रविधि र अभ्यासहरूको प्रयोग हुने भएकाले यसलाई जलवायु उत्थानशील अभ्यासका 
रूपमा पनि लिइन्छ । यसलाई घरपरिवारका सदस्यहरूबाटै व्यवस्थापन गरिने भएकाले  यसमा महिलाहरूको प्रमुख सहभागिता पनि 
रहन्छ । यसबाट दैिनक रूपमा प्रयोग गर्नका लागि  स्वस्थ तथा ताजा तरकारी उपलब्ध हुनाका साथै घरधुरीहरूले घरमा आवश्यक 
पर्ने भन्दा बढी उत्पादन गरी केही आम्दानी पनि लिन सक्दछन् । घरबगैचँा हिमाल, पहाड र तराई गरी तीनवटै कृषि पर्यवरणीय क्षेत्रमा 
स्थापना गर्न उपयुक्त हुन्छ तर क्षेत्रानुसार बाली छनोटमा ध्यान पुर्याउनुपर्दछ । घरबगैचँाको क्षेत्रफल जग्गाको उपलब्धताका आधारमा 
फरक पर्दछ । 

जलवायु उत्थानशील घरबगैचँाले जलवायुमैत्री कृषिमा निम्नानुसारको योगदान पुर्याउँदछः

अनुकूलन न्यूनीकरण खाद्य सुरक्षा

•	 ठाउँ, समय, विविधता, ज्ञान पद्धति र 
महिलामैत्री जलवायुमैत्री  कृषि प्रविधि र 
अभ्यासहरूको उच्चतम प्रयोग;

•	 घरबगैचँाका बाली विविधताले गर्दा 
विभिन्न जलवायुजन्य विपतको अवस्थामा 
पनि उत्पादनको सुनिश्चितता ।

•	 घरबगैचँामा प्रायः 
प्राङ्गारिक मल र 
प्राङ्गारिक विषादी 
नै प्रयोग गरिने हुँदा 
यसले हरितगृह 
ग्यास उत्सर्जनमा 
न्यूनीकरण गर्दछ ।

•	 कृषकहरूले घरबगैचँामा विभिन्न थरीका 
तरकारी उत्पादन गर्ने हुँदा यसले खाद्य तथा 
कुपोषण सुरक्षा सुनिश्चित गर्दछ ।

•	 कृषकले पारिवारिक खर्च बचाउनाका साथै 
बढी भएको उत्पादन बिक्री गरेर आम्दानी गर्न 
सक्दछन् ।

ली–बर्डद्वारा सञ्चालित घरबगैचँा कार्यक्रमकाे उपलब्धी
•	 प्रारम्भिक तथ्याङ्कभन्दा बढी ६ प्रकारका खानेकुराहरू (तरकारी, फलफूल र पशुजन्य खाद्य उत्पादनहरू) काे वार्षिक 

प्रयाेगमा वृद्धि;

•	 अार थ्िक बचत (बाहिबाट तरकारी नल्याउँदा भएकाे बचत) अाैसत बचत/घरधुरी/वर्ष ५,०७७ रूपैयाँ;

•	 बढी भएका उत्पादनहरू बिक्रीबाट भएकाे अाैसत अाम्दानी/घरधुरी/वर्ष ९,२१८ रूपैयाँ ।  

एकीकृत घरबगैचँा

ख. पानीमैत्री प्रविधि तथा अभ्यासहरु

१. सौर्य ऊर्जामा आधारित सिँचाइप्रणाली

स्थानः  पहाड र तरार्इ

सौर्य ऊर्जामा आधारित सिचाइप्रणाली एक महत्त्वपूर्ण जलवायुमैत्री 
कृषि प्रविधि हो । यसले कृषक समुदायमा सुक्खा मौसमका समयमा 
पनि बाली सिचाइमा सहयोग पुर्याउँदछ । यो तराईका जिल्लाहरूमा 
जमिनमुनिको पानी तानेर सिचाइ गर्नका लागि उपयुक्त प्रविधि  
हो । यो प्रविधि पहाडका खोलाहरूबाट पानी तानेर सिचाइ गर्न वा 
अन्य प्रयोजनका लागि पनि प्रयोग गर्न सकिन्छ । ली–बर्डले विभिन्न 
परियोजनाअन्तर्गत यसलाई तराईका विभिन्न जिल्लाहरूमा प्रवर्धन 
गरिरहेको छ ।

सौर्य ऊर्जामा आधारित सिचँाइमा ली–बर्डको अनभुव
•	 विभिन्न परियोजनाहरूमार्फ त ली–बर्डले तराईका सात  जिल्लाहरू (उदयपुर, सिराहा, नवलपरासी, बर्दिया, कैलाली, दाङ 

र महाेत्तरी) मा २८ भन्दा बढी सौर्य ऊर्जामा आधारित सिचाइको प्रवर्धन गरेको छ । यस प्रणालीबाट करिब १२० हेक्टर 
जमिनको सिचाइमा सहयोग पुगेको छ भने ७०० साना किसानहरू लाभान्वित भएका छन् ।

•	 सौर्य ऊर्जाको प्रयोगबाट बालीको उत्पादन लिने सङ्ख्या मा २०० प्रतिशतले वृद्धि भएको छ (पहिले दुर्इ  बालीको तुलनामा 
अहिले चार बाली) भने  बाली–उत्पादनमा २–३ गुणा र आम्दानीमा २२२ % ले  वृद्धि भएको छ (प्रारम्भिक तथ्याङ्क १४,४८५  
रूपैंया हालको आम्दानी ३२,२९२ रूपैयाँ )

•	 सौर्य ऊर्जामा आधारित पानीको प्रयोग गर्ने समूहका महिलाको क्षमतावृद्धि भएको छ र यो प्रविधि भित्रिदा सिचाइको 
समस्या समाधान भई उनीहरूको कार्यबोझ पनि घटेको छ ।

यस सिचाइप्रणालीले अनुकूलन, न्यूनीकरण र खाद्यसुरक्षामा निम्नानुसारले योगदान पुर्याउँदछ :

अनुकूलन न्यूनीकरण खाद्यसुरक्षा
•	 वर्षभरि पानीको व्यवस्थाले 

कृषकहरू सजिलै धान तथा 
तरकारीबालीहरू उत्पादन गर्न 
सक्दछन् ।

•	 यसबाट हरितगृह ग्यास उत्सर्जन 
नहुनाका साथै यो सिचाइप्रणाली 
डिजेल पम्पको वैकल्पिक उपाय 
बनेर यसबाट हुने उत्सर्जनमा समेत 
कमी ल्याउँदछ ।

•	 खाद्यन्न बाली तथा  तरकारीबालीको 
उत्पादनमा वृद्धि गर्दछ ।

•	 बालीचक्रमा परिवर्तन ल्याएर प्रतिवर्ष 
एकल बालीचक्रबाट कृषकहरू बहुबाली 
उत्पादन गर्न सक्षम हुन्छन् ।

 
२) अाकासे पानी सङ्कलन

स्थानः  मध्यपहाड र उच्च पहाड 

अाकासे पानी सङ्कलन मध्यपहाडका जिल्लाहरूका लागि 
उपयुक्त अभ्यास हो जहाँ समुदायकै व्यवस्थापनमा ठूला–ठूला 
पोखरीहरूमा अथवा व्यक्तिगत रूपमा साना–साना 
पोखरीहरूमा आकासे पानी सङ्कलन गरिन्छ । समुदायको 
व्यवस्थापनमा पोखरीहरूमा पानी सङ्कलन गर्दा जमिनको 

सौर्य ऊर्जामा आधारित सिचाइप्रणाली 

अाकासे पानी सङ्कलन

सतहको माटो बगाएर लग्ने समस्या कम हुन्छ भने जम्मा गरेको पानी सुक्खा परेको समयमा सिचाइका लागि प्रयोग गर्न सकिन्छ । यस 
सँगसँगै बर्सातका समयमा छानाको पानी सङ्कलन गरेर ट्याङ्कीमा जम्मा गरी पछि आवश्यक परेका समयमा प्रयोग गर्नु नेपालको उच्च 
पहाड र मध्यपहाडका लागि उपयुक्त र पहिलेदेखि गरिँदै आएको असल अभ्यास हो । 

आकासे पानी सङ्कलन प्रविधिले अनुकूलन, न्यूनीकरण र उत्पादनमा (खाद्यसुरक्षा) निम्नानुसारले योगदान पुर्याउँदछः

अनुकूलन न्यूनीकरण खाद्यसुरक्षा

•	 पानीको उपलब्धतासँगै 
किसानहरू बढी प्रतिफल 
प्राप्त हुने तरकारीहरू 
उत्पादन गर्न सक्दछन् ।

•	 यसले भूक्षमा कमी ल्याउँछ ।

•	 सुक्खा समयमा सिचाइका 
लागि पानीको सुनिश्चितता 
गर्दछ ।

•	 वर्षैभरि बाली लगाउनाले कार्बन 
सञ्चितीकरणमा भूमिका निर्वाह गर्दछ ।

•	 पानी सङ्कलन गर्ने ठूला पोखरीको 
निर्माणबाट जलवायु परिवर्तनका कारण पर्न 
आउने सामाजिक र सांस्कृति क असर जस्तै 
बसाइँसराइ, सांस्कृति क दूरी आदिमा कमी 
ल्याउँदछ ।

•	 तरकारी बालीको उत्पादनमा वृद्धि 
गर्दछ ।

•	 कृषकहरूको आर थ्िक स्तरमा वृद्धि 
भई उनीहरूले आफ्नो खाद्य सुरक्षा 
कायम गर्न सक्दछन् ।

३) थाेपा सिँचाइ

स्थानः  मध्यपहाड र उच्च पहाड 

थोपा सिचाइ पानीको समुचित प्रयोगका लागि उपयुक्त प्रविधि हो । 
यसले जलवायु परिवर्तन समानुकूलनका लागि महत्त्वपूर्ण भूमिका 
निर्वाह गर्दछ । यो प्रविधि विशेष गरेर गण्डकी प्रदेश र मध्यपहाडका 
जिल्लाका लागि सिफारिस गरिएको छ तर यस प्रविधिलाई उच्च 
पहाड र तराईमा समेत उत्तिकै प्रयोगमा ल्याउन सकिन्छ । यो 
प्रविधि उच्च मूल्यका बाली–उत्पादनमा प्रयोग गर्न सकिन्छ र 
यसलाई प्लास्टिकघरमा प्रयोगमा ल्याउँदा निकै लाभदायक हुन्छ । 
थोपा सिचाइमार्फ त बालीबिरुवालाई समान रूपमा पानीसहित मल 
पनि उपलब्ध गराउन सकिन्छ । यसबाट सिधै बिरुवाका जरामा 
पानी पुग्ने हुनाले अन्य ठाउँमा पानीको अभाव हुँदा बालीमा अनावश्यक झारहरू आउने समस्या कम हुन्छ । यसबाट सम्पन्न गर्नुपर्ने 
बाली अभ्यासहरूमा कमी आउँछ । सिचाइ गरेको बाहेक अन्य ठाउँमा सुक्खा रहने हुँदा रोगको सङ्क्र मण पनि कम हुन्छ । यस 
प्रविधिलाई तराई, मध्यपहाड र उच्च पहाडमा उच्च मूल्य दिने तरकारी र फलफूल उत्पादनको लागि ग्रिन हाउस अथवा प्लास्टिकघरभित्र 
जडान गर्दा राम्रो नतिजा प्राप्त गर्न सकिन्छ । 

यस प्रविधिले जलवायुमैत्री कृषिका आधारस्तम्भमा निम्नानुसारको योगदान पुर्याउँदछः
अनुकूलन न्यूनीकरण खाद्यसुरक्षा

•	 यस प्रविधिबाट थोरै पानीबाट 
धेरै क्षेत्रफलमा सिचाइ गर्न 
सकिन्छ ।

•	 बारीमा अनावश्यक झारपातमा 
कमी आउँछ ।

•	 बारीमा झारपातको कमी हुँदा झारपातको 
नियन्त्रणमा प्रयोग हुने विषादीको 
प्रयोगमा कमी आउँछ जसले हरितगृह 
ग्यास उत्सर्जनमा कमी ल्याउँछ ।

•	 उच्च मूल्यका बाली (तरकारी) 
उत्पादनमा सहयोग पुग्ने हुँदा 
आम्दानीमा सुधार हुन्छ र खाद्यसुरक्षा 
कायम गर्न सकिन्छ ।

 
 

थाेपा सिचाइप्रणाली

४) ढल व्यवस्थापन

स्थानः  तराई र मध्य पहाड

समयमा पानी नपर्नु र परेको बेला ठूलो पानी पर्नु, लामो समयसम्म पानी पर्नु र त्यसबाट बाढी तथा लामो समयसम्म सुक्खा पर्नेजस्ता 
समस्याहरू आउन सक्ने भएकाले ढल व्यवस्थापन एउटा असल अभ्यास हो । यसले बर्सातका समयमा हुने बालीको क्षति र बाली लिने 
क्रममा हुन आउने क्षति कम गर्दछ । यो अभ्यास मुख्यतया तराई क्षेत्र र मध्यपहाडी क्षेत्रका लागि उपयुक्त छ । ढलको राम्रो व्यवस्था 
गर्न सकेमा बारीमा लगाइराखेका बालीहरूको संरक्षण गर्न सकिनाका साथै जमिनको माथिल्लो सतहको माटालाई बग्नबाट बचाउन 
सकिन्छ भने यसबाट जथाभावी पहिरो रोक्न मद्दत पुग्दछ । ढलको पानीलाई व्यवस्थित गरेर सङ्कलन गरी सुक्खाका समयमा 
बोटबिरुवामा सिचाइ गर्न सकिन्छ । 

यस अभ्यासले जलवायुमैत्री कृषिका आधार स्तम्भहरूमा निम्नानुसारले योगदान पुर्याउँदछ :

अनुकूलन न्यूनीकरण खाद्यसुरक्षा
•	 बाढीबाट हुने बालीको क्षतिमा 

कम गर्न सकिन्छ ।

•	 बर्सातको समयमा पनि उच्च 
मूल्य दिने बाली उत्पादन गर्न 
सकिन्छ ।

•	  बालीको उत्पादन वृद्धि गराउँदछ ।

४) सघन धानखेती प्रणाली (एस.अार.अार्इ)

स्थानः  तराई र मध्य पहाड 

सघन धानखेती प्रणाली  (एस आर आई) प्रविधि एक असल 
अभ्यास हाे । यसले धान उत्पादनमा वृद्धि गर्दछ । यो प्रविधि 
प्रयोग गर्दा थोरै पानीको प्रयोगबाट नै धान उत्पादन गर्न 
सकिन्छ । यस अन्तर्गत थोरै दिनका धानका बिरुवाहरू ( ८ 
देखि १२ दिन सम्म) प्रयोग गरिन्छन् ।  एस. आर. आई 
प्रविधिबाट धान रोप्दा एउटा बिरुवालाई २५*२५ अथवा 
३०*३० सेन्टिमिटरको दुरीमा लगाइन्छ । यसरी धान रोप्दा 
खेतमा झारको गोडमेल गर्न सजिलो हुन्छ र गोडमेलका लागि 
औजारको प्रयोग गर्न पनि सजिलो हुन्छ । यो प्रविधि धानउत्पादनका लागि महत्त्वपूर्ण अनुकूलन अभ्यास हो । यसमा पानीको 
आवश्यकता कम हुन्छ । यो प्रविधि नेपालको तराई क्षेत्रका लागि उपयुक्त मानिन्छ ।

यस अभ्यासले जलवायुमैत्री कृषिका आधार-स्तम्भहरूमा निम्नानुसारले योगदान पुर्याउँदछः

अनुकूलन न्यूनीकरण खाद्यसुरक्षा

•	 एस.आर.आई प्रविधिबाट धान 
रोप्दा साधारण तरिकाले धान 
रोपे भन्दा ३० – ४० % कम पानी 
लाग्दछ । 

•	 लामा जरासहित स्वस्थ र बलियो 
बिरुवा प्राप्त गर्न  
सकिन्छ ।

•	 बिरुवाको बायोमास बढ्ने भएकाले 
कार्बन भण्डारणमा वृद्धि हुन्छ ।

•	 रासायनिक मलको प्रयोगमा कमी 
ल्याउँदछ ।

•	 पानी जम्ने अवस्था नहुने हँदा २२ 
– ६४ % सम्म मिथन ग्यासको 
उत्सर्जनमा कमी  ल्याउँछ ।

•	 बालीको उत्पादकत्वमा वृद्धि गराउँदछ ।

•	 सिचाइको कम आवश्यकता हुने र 
उत्पादनसामग्री खर्च कम लाग्ने हुँदा 
उत्पादन लागत कम पर्न आउँछ । 

सघन धानखेती प्रणाली 

ग. कार्बन/खाद्यमैत्री

१) शून्य खनजोत र न्यूनतम खनजोत

स्थान : तराई

शून्य खनजोत अथवा न्यूनतम खनजोत एउटा कृषि 
अभ्यास हाे । यहाँ उत्पादन प्रक्रियामा माटालाई 
कमभन्दा कम हलचल पुर्याएर काम गरिन्छ । यो 
अभ्यास तराईका क्षेत्रहरूका लागि विशेष गरेर गहुँ तथा 
अन्य खाद्यन्न बाली उत्पादनका लागि उपयुक्त मानिन्छ 
। यसबाट कामदारको ज्यालाखर्च, बीउ तथा मलखर्च 
कम हुने तथा माटोमा चिस्यान लामो समयसम्म रहने 
हुनाले सिचाइ खर्च कम गर्न सकिन्छ ।  यस अभ्यासमा 
मेशिनका सहायताबाट बीउलाई लाइनमा लगाउन सकिन्छ  र सँगसँगै मल पनि एकैपटकमा दिन सकिन्छ । यसमा माटालाई सकेसम्म 
कम चलाइने हुँदा माटामा धेरैभन्दा धेरै मात्रामा कार्बन भण्डारण हुन्छ र कार्बन डाइअक्साइड उत्सर्जनमा कमी आउँछ । 

यस अभ्यासले जलवायुमैत्री कृषिका अाधार-स्तम्भहरूमा निम्नानुसारले योगदान पुर्याउँदछ :

अनुकूलन न्यूनीकरण खाद्यसुरक्षा
•	 उपयुक्त समयमा बाली लगाउन 

सकिन्छ जसबाट बालीमा जलवायु 
परिवर्तनको असर कम हुन्छ ।

•	 लामो समयसम्म माटामा चिस्यान 
कायम रहिरहन्छ ।

•	 माटामा कार्बन भण्डारणको वृद्धि 
हुनाका साथै र माटोमा प्राङ्गारिक 
पदार्थको वृद्धि गराउँदछ ।

•	 खनजाेतप्रक्रियामा लाग्ने इन्धनको 
प्रयोगमा कमी आउँदछ ।

•	 बीउ, मल र कामदारको सङ्ख्या  कम 
लाग्ने हुँदा उत्पादन लागत कम हुन 
आउँदछ ।

•	 नाफा र लागतको अनुपात बढी हुन्छ ।

२) छापो

स्थानः  तराई, पहाड र हिमाल

छापो दिनु भन्नाले माटाका सतहलाई पराल, कम्पोष्ट, 
पातपतिङ्गर अथवा छापो दिने प्लास्टिकले छोप्नु हो । 
छापो दिनाले माटामा वाष्पीकरण कम भएर पानीको 
मात्रा रहिरहन्छ भने पहिरोलगायतबाट हुने क्षतिमा 
न्यूनीकरण गर्दछ ।  यसबाट माटामा प्राङ्गारिक पदार्थ 
बढ्नाका साथै बाली लगाएका ठाउँमा आउने 
अनावश्यक झारहरू पनि रोक्दछ । यस अभ्यासबाट 
माटाबाट उत्सर्जन हुने कार्बनडाइअक्साइडका मात्रामा 
पनि न्यूनीकरण गर्दछ । मध्यपहाडका जिल्लाहरूमा यो 
अभ्यास बढी भएको पाइन्छ भने तराईका क्षेत्रमा पनि 
यो अभ्यास उपयुक्त हुने देखिन्छ । छापो दिनका लागि विकास भएको प्लास्टिकको छापो नयाँ प्रविधि हो । यसले माटामा पानीको मात्रा 
जोगाइराख्ने, माटाको सौर्य निर्मलीकरण गराउने र अनावश्यक झारपात नियन्त्रण गर्ने काम पनि गर्दछ । प्लास्टिकको छापो 
प्लास्टिकघरमा तरकारी उत्पादनका लागि प्रचलित छ । 

शून्य खनजाेतमार्फ त गहुँखेती गरिँदै

यस अभ्यासले जलवायुमैत्री कृषिका अाधार-स्तम्भहरूमा निम्नानुसारले योगदान पुर्याउँदछः

अनुकूलन न्यूनीकरण खाद्यसुरक्षा
•	 माटामा प्राङ्गारिक पदार्थको 

वृद्धि गराउँदछ ।

•	 माटामा पानीको मात्रा कायम 
राख्ने हुनाले पटकपटक सिचाइ 
गरिराख्नुपर्दैन  ।

•	 कार्बन उत्सर्जनमा कमी ल्याउँदछ ।

•	 झारनाशक विषादीको प्रयोगमा कमी  
ल्याउँदछ ।

•	 बाली–उत्पादनमा वृद्धि  
पुर्याउँदछ ।

३) कृषि वन

स्थानः मध्यपहाड र उच्च पहाड 

कृषि वन एक जलवायुमैत्री कृिष अभ्यास हो । यसमा कृषि 
तथा वनसँग सम्बन्धित कार्यहरूलाई एकै ठाउँमा समावेश 
गरेर जग्गाको समुचित प्रयोगका साथै धेरै बाली-उत्पादन 
गर्न सकिन्छ । यो समुदायको जलवायु परिवर्तनमा 
उत्थानशीलता विकास गर्न समुदायमा आधारित अनुकूलन 
अभ्यास हो । यसले हरितगृह ग्यास उत्सर्जनमा पनि कमी 
गराउँदछ । साथै यस अभ्यासले भिराला जग्गाहरूमा पहिरो 
रोकथाममा पनि सकारात्मक भुमिका निर्वाह गर्दछ, यसमा 
प्रयोग हुने बिरुवाका जराहरू माटाका फरक–फरक गहिराइमा रहने हुनाले माटामा रहेको खाद्यतत्त्वको समुचित प्रयोग हुन्छ, माटामा 
प्रङ्गारिक पदार्थको वृद्धि हुन्छ र बाढीबाट हुने क्षति न्यूनीकरण गरेर पानीको उपलब्धता वृद्धि गर्दछ (Nuryati et al., 2019) । यो 
अभ्यास मध्यपहाड र उच्च पहाडका लागि उपयुक्त भए पनि तराईमा पनि यो अभ्यास गर्न सकिन्छ विशेष गरेर तराईमा नगदे बाली 
जस्तै, कपास, उखु, चिया, कफी आदिको प्रवर्धन गर्न सकिन्छ । 

यस अभ्यासले जलवायुमैत्री कृिषका आधार-स्तम्भहरूमा निम्नानुसारको योगदान पुर्याउँदछः 

अनुकूलन न्यूनीकरण खाद्यसुरक्षा
•	 जग्गा तथा माटामा भएको 

खाद्यतत्त्वको उचित प्रयोग हुन्छ ।

•	 माटोमा प्राङ्गरिक पदार्थको वृद्धि 
गरेर पहिरो कम गर्न मद्दत  
गर्दछ ।

•	  कृषि वनबाट दिगो भूमि व्यवस्थापन 
हुने हुँदा माटामा कार्बनको मात्रा 
बढनाका साथै हावामा भएको कार्बन 
डाईअक्साइड पनि माटामा भण्डारण 
हुन्छ ।

•	 एकै स्थानमा फरक–फरक प्रकारका 
बाली लगाउँदा धेरै बालीहरू उत्पादन 
लिन सकिन्छ ।

नेपालमा कृषि वन अभ्यासका उदाहरणहरू 
कृषिबाली र रूखः  िशरीष+चिया; उत्तिस+अलैचँी; सिसौ+ंकफी; पाखुरी+मरिच आदि

वन र पशुधनः  पशु+घाँसे बाली

कृषि, वन र पशुधनः  बकाइनो/इपिलइपिल+मकै+कोदो+बाख्रापालन; पिडालु/अदुवा/बेसार+डाले घाँस+पशु

कृषि वनप्रणाली

४) लिफ कलर चार्ट (एल.सी.सी.)

स्थानः  तराई, पहाड र हिमाल

लिफ कलर चार्ट (एल.सी.सी.) एउटा जलवायुमैत्री कृषि हो । 
यसले खाद्यान्न बाली जस्तै, धान, गहुँ र मकै आदिमा 
नाइट्रो जनको मात्रा कति आवश्यक छ भन्ने कुरा बिरुवाको 
पातको हरियोपनका आधारमा निर्धारण गर्दछ । यसको 
प्रयोग गरेर बिरुवाको आवश्यकताका आधारमा बिरुवालाई 
नाइट्रो जन उपलब्ध गराउन सकिन्छ । लिफ कलर चार्ट 
पातमा नाइट्रो जनको उपलब्धताका आधारमा पहेंलाे–हरियो 
हुँदै गाढा हरियो गरेर छ वटा विभिन्न रङ्गहरू हुन्छन् । यो 
प्रविधि देशका सम्पूर्ण क्षेत्र (तराई, पहाड र हिमाल) जहाँ खाद्यन्न बाली उत्पादन गरिएको छ त्यहाँका लागि उपयुक्त छ । यसलाई 
महिलामैत्री प्रविधिको रूपमा लिइन्छ र महिलाहरूले यसलाई सधारण सुझाउका आधारमा प्रयोग गर्न सक्दछन् । 

यस प्रविधिले जलवायुमैत्री कृिषका आधार-स्तम्भहरूमा निम्नानुसारले योगदान पुर्याउँदछः

अनुकूलन न्यूनीकरण खाद्यसुरक्षा
•	 नाइट्रो जनकाे प्रयोगमा कमी 

आउँदा रोग तथा कीराहरूको 
सङ्क्र मण कम हुन्छ ।	

•	 नाइट्रो जनको प्रयोगमा कमी 
गरेर नाइट्र स अक्साइड ग्यासको 
उत्सर्जनमा कमी ल्याउँदछ ।    

•	 उत्पादनलागत कम गर्दछ ।

•	 नाइट्रो जनको प्रयोगमा कमी ल्याएर 
बाली ढल्ने समस्या कम गरी बालीको 
उत्पादकत्वमा वृद्धि गर्दछ ।

घ. बीउ/जातमैत्री प्रविधि र अभ्यासहरु

१) जलवायु उत्थानशील बाली र जातहरू

स्थानः  तराई, पहाड र हिमाल

जलवायु उत्थानशील बाली तथा जातहरूबाट मौसमको प्रतिकूल असर हुँदाहुँदै पनि सामान्य अवस्थामा जति नै उत्पादन लिन सकिने 
हुनाले जलवायु परिवर्तन अनुकूलनमा यसको महत्त्वपूर्ण भूमिका रहन्छ । सुक्खा तथा खडेरी पर्नु जलवायु परिवर्तनको एउटा प्रमुख 
असर हो । वर्षाका समयमा तलमाथि हुनाले गर्मीको मौसममा लामो समयसम्म खडेरी र बर्सातका समयमा बाढीको समस्या हुने  
गर्दछ । तसर्थ सुक्खा तथा डुबान सहन सक्ने जातहरू यस्तो समयका लागि महत्त्वपूर्ण हुन्छन् । नेपालमा पनि अहिले विभिन्न सुक्खा 
तथा डुबान सहन सक्ने जातहरूका बीउहरू उपलब्ध छन् ।  यस्ता बालीका जातहरू सुक्खा तथा डुबान हुने स्थानमा लगाउँदा 
जलवायुका कारणले गर्दा हुन सक्ने बालीको क्षति कम गर्न सहयोग पुग्दछ । हालसालै नेपालमा सिफारिस  गरिएका मकै र गहुँका 
जातहरू जलवायु उत्थानशील छन् । यीबाहेक मुख्य अन्नबालीहरू, अन्य स्थानीय बालीहरू, जस्तै लट्टे , चिनो, कोदो, फापर, कागुनो, 
दुधे चिनो पनि जलवायु उत्थानशील बालीहरू हुन् । यी बालीहरू सुक्खा ठाउँहरूमा लगाउँदा पनि राम्रो उत्पादन लिन  
सकिन्छ । जलवायु उत्थानशील बाली तथा जातको प्रयोग गर्नु जलवायु परिवर्तनको असर न्यूनीकरणको एउटा व्यावहारिक रणनीति 
हो र यो नेपालका तीनवटै कृषि पर्यवरणीय क्षेत्रका लागि उपयुक्त छ । 

लिफ कलर चार्टकाे प्रयाेग गरिँदै

यस अभ्यासले जलवायुमैत्री कृिषका आधार-स्तम्भहरूमा निम्नानुसारको योगदान पुर्याउँदछः

अनुकूलन न्यूनीकरण खाद्यसुरक्षा
•	 जलवायु उत्थानशील बाली जातहरू 

सुक्खा तथा बाढीको समयका लागि 
अनुकुल हुन्छन् ।

•	 कीरा तथा रोग सहन सक्ने क्षमता 
भएका जातहरू जलवायु परिवर्तनका 
कारण हुन सक्ने राेगकीराकाे सङ्क्र मण 
सहन सक्ने हुन्छन् ।	

•	 सुक्खा समयमा बाली लगाउनाले  
कार्बन सञ्चितीकरणमा योगदान 
पुर्याउँदछ ।

•	 राेगकीरा सहन सक्ने जातका बाली 
लगाउँदा त्यसमा प्रयोग गर्नुपर्ने 
विषादीकाे मात्रा घटाउँदछ ।

•	 वातावरणीय तनावका समय समेत 
जलवायु उत्थानशील बालीहरूले 
सामान्य अावश्यकता जस्तै, समान 
उत्पादन दिन सक्ने हुनाले खाद्य तथा 
पोषण सुरक्षामा योगदान  
पुर्याउँदछ ।

नेपालमा उपलब्ध जलवायु उत्थानशील केही बाली तथा तिनका जातहरू 
१) धान : सुक्खा सहन सक्ने जातहरूः   सुक्खा – १,२,३,४,५ र ६ 
	  डुबान सहन सक्ने जातहरू ः  बहुगुणी – १ र २

२) मकै : तापक्रम सहन सक्ने ः  रामपुर हाईब्रिड– ८ र रामपुर हाईब्रिड– १०;  
	  अन्य मकैका जातहरूः  गणेश– १ र २, गुल्मी – २, मनकामना – १,३,४,५ र ६ आदि

३) गहुँ : अन्नपूर्ण – १,२,३ र ४; धौलागिरी आदि

४) अन्य बालीहरू : कोदो, फापर

२) सामुदायिक बीउ बैंक

स्थानः  तराई, पहाड र हिमाल

सामुदायिक बीउ बैंक आनुवंशिक स्रोतहरूको संरक्षण, कृषक 
समुदायहरूमा स्थानीय जातको पहुँच र समुदायस्तरमा गुणस्तरीय 
बीउको उत्पादन र वितरणका लागि एउटा असल प्रयास हो । 
सामुदायिक बीउ बैंक गुणस्तरीय बीउको उत्पादन र 
बजारीकरणबाट समुदायका लागि जैविक विविधतामा आधारित 
आम्दानीको स्रोत बन्न सक्दछ । सामुदायिक बीउ बैंकले खाद्यसुरक्षा 
र जलवायु परिवर्तनको असरहरूको जोखिममा रहेका साना 
किसानहरूको जीविकोपार्जनमा सुधार ल्याउनाका लागि  स्थानीय 
तथा कृषकहरूले मन पराएका उन्नत जातहरूको संरक्षण गर्दछ ।  
आजकल सामुदायिक बीउ बैंक उत्पादन भएका बीउहरू सङ्कलन गर्ने, भण्डारण गर्ने र बीउ कम्पनीहरू र अन्य कृषकहरूलाई विक्री 
वितरण गर्ने किसानहरूको संस्था बनेको छ । सामुदायिक बीउ बैंकको जलवायु परिवर्तनका असरलाई कम गर्ने परिप्रेक्ष्यमा महत्त्वपूर्ण  
भूमिका रहेको छ । खडेरी, बाढी र रोगकीराको प्रकोपले गर्दा क्षति भएका समयमा आवश्यक बीउ उपलब्ध गराउनका लागि स्थानीय 
तथा उन्नत जातका बीउहरूको संरक्षण र प्रवर्धन अपरिहार्य छ । सामुदायिक बीउ बैंकले सुक्खा सहन सक्ने र बाढी सहन सक्ने (सुक्खा 
समूह र बहुगुणी) जातका धानका उन्नत बीउहरू उत्पादन गरेर वितरण गरिरहेका छन् जसले जलवायु परिवर्तनका असरसँग 
अनुकूलनमा सहयाेग पुर्याउँदछ । सामुदायिक बीउ बैंक नेपालका तीनवटै कृषि पर्यावरणीय क्षेत्रमा स्थापना गर्न सकिन्छ ।

सामुदायिक बीउ बैंक

यस अभ्यासले जलवायुमैत्री कृिषका आधार स्तम्भहरूमा निम्नानुसारको योगदान पुर्याउँदछः

अनुकूलन न्यूनीकरण खाद्यसुरक्षा
•	 सामुदायिक बीउ बैंकले जलावायु 

परिवर्तनका कारणले सिर्जित कठिन 
अवस्थामा पनि बीउ-उपलब्ध गराउँदछ ।

•	 सामुदायिक बीउ बैंकले स्थानीय र जलवायु 
उत्थानशील बीउ-उत्पादनमा विविधता 
ल्याएर वितरण गर्दछ ।	

•	 सामुदायिक बीउ बैंकबाट उपलब्ध 
गराइएको उन्नत बीउले उत्पादनवृद्धि 
गर्दछ ।

•	 सामुदायिक बीउ बैंकबाट अभावका 
समयमा उपलब्ध गराइएको स्थानीय 
स्तरमा अनुकुल बीउले  बालीमा हुन 
सक्ने क्षति न्यूनीकरण गरी खाद्यसुरक्षामा 
योगदान पुर्याउन सक्दछ ।

अभ्यासः विभिन्न कृषि पर्यावरणीय क्षेत्रका लागि उपयुक्त जलवायुमैत्री कृषि प्रविधि र 
अभ्यासहरुको सूची बनाउनुहोस् ।
•	 सहभागीहरूलाई भौगोलिक क्षेत्रका आधारमा समूहमा विभाजन गरी एकजना टोलीनेताको छनोट गर्ने;

•	 उनीहरूलाई आफ्नो क्षेत्रमा उपयुक्त हुने जलवायुमैत्री कृषि प्रविधि र अभ्यासहरूको सूची बनाउन लगाउने;

•	 उनीहरूलाई आफ्नो भौगोलिक क्षेत्रका आधारमा प्रविधि तथा अभ्यासहरूको सूचीलाई वर्गीकरण गर्न लगाउने;

•	 टोलीनेताबाट समूहको कामको प्रस्तुतीकरण गर्ने र सहजकर्ताबाट थप सुझाउहरू दिने । 

	

तेस्रेा सत्रः  नेपालका हिमाल, पहाड र तराई क्षेत्रका लागि कुखुरा र पशुपालनका 
लागि उपयुक्त जलवायुमैत्री प्रविधि र अभ्यासहरू
नेपाल कृषिप्रधान देश हाे । यहाँ देशको कुल गार्हस्थ उत्पादनको ३१.७ प्रतिशत योगदान कृषि क्षेत्रको रहेको छ । यसमा सम्पूर्ण कृषि 
क्षेत्रको योगदानको २७ प्रतिशत योगदान पशुपालनबाट भएको छ । पशुपालन अन्तर्गतको गार्हस्थ उत्पादनको ६३ % हिस्सा दूध र 
दूधजन्य पदार्थ, ३२ % हिस्सा मासु र ५ % हिस्सा अण्डाले अाेगटेको छ (MoALD, 2017) । बढदै गइरहेको जलवायु परिवर्तनका 
असरहरू विभिन्न क्षेत्रमा देखापरिरहेका छन् । यी असरहरूबाट हाँसकुखुरा तथा पशुपालन क्षेत्र पनि अछुतो रहन सकेको छैन । 
जलवायु परिवर्तनका असरले पानीको उपलब्धता, घाँस–उत्पादन, चरन र कृषिजस्ता क्षेत्रहरूमा नकारात्मक असर पुर्याएर पशुहरूमा 
कुपोषण र स्वास्थ्यसम्बन्धी विभिन्न समस्याहरू निम्त्याइरहेको छ । जसका कारण पशुपालनमा थप संकट सिर्जना हुने निक्यौर्ल गर्न 
सकिन्छ भने पशुपक्षीपालनमा  थप असर गर्ने विभिन्न आधारहरू जस्तै, बढ्दो जनसंख्या र आर थ्िक वृद्धि, खाद्यतत्त्वहरूको बढदो माग, 
सीमित स्रोतहरूको प्रयोगमा मतभिन्नता सिर्जनाजस्ता नकारात्मक असरहरूलाई थप सबलीकरण गर्न टेवा पुग्दछ । जलवायु 
परिवर्तनका विभिन्न असरहरू हुँदै गर्दा हाम्रा कतिपय क्रियाकलापहरूले पनि यिनलाई अझ बढी मद्दत पुगिरहेको छ । हाँस तथा 
कुखुरापालनबाट पनि हरितगृह ग्यास उत्सर्जनमा योगदान पुगिरहेको छ । एउटा ब्रोइलर कुखुरा एकदिने चल्लादेखि मासुका लागि 
प्रयोग गर्ने अवस्थासम्म पुग्दा पाचँ के जी हरितगृह ग्यास उत्सर्जन गर्न सक्छ (Reay, 2019) भने हामीले यस व्यवसायबाट जलवायु 
परिवर्तनमा कति योगदान पुर्याइरहेका छौ ँभन्ने आँकलन आफै गर्न सकिन्छ । यी विभिन्न समस्याहरूको न्यूनीकरण गर्नका लागि नेपाल 
कृषि अनुसनधान परिषद्(नार्क ) द्वारा जलवायुमैत्री पशुपक्षीसम्बन्धी प्रविधि र अभ्यासहरू सिफारिस गरिएको छ । कुखुरा तथा 
हाँसपालनका लागि खोर निर्माण देखि, उक्त खोरमा प्रयोग हुने विभिन्न सामग्री र त्यस खोरमा हुर्क ने हाँसकुखुरालाई कसरी व्यवस्थापन 
गर्दा जलवायु परिवर्तनमा यसबाट पुग्ने योगदानलाई कम गर्न सकिन्छ र अहिलेको अवस्थामा हाँस तथा कुखुरालाई हामीले भोग्नुपरेका 
जलवायु परिवर्तनका असरहरूबाट कसरी बचाउन सकिन्छ भन्नेबारे कृषकलाई जानकारी गराउनु यस सत्रकाे उद्देश्य रहेको छ । यस 
सत्रको समापनसम्ममा सहभागीहरू आफ्नो क्षेत्रका लागि उपयुक्त पशु र कुखुरापालनका जलवायुमैत्री प्रविधिहरूबारे जानकार 
हुनाका साथै वर्गीकरण गर्न सक्ने हुनेछन् । 

नेपालमा अभ्यासरत कुखुरा सम्बन्धी जलवायुमैत्री प्रविधि

क) जलवायुसम्बन्धी सूचना र कृषि मौसम सल्लाहका लागि सूचना तथा सञ्चार प्रविधि

स्थानः  तराई, पहाड र हिमाल

कुखुरापालन जलवायु संवेदनशील व्यवसाय हो । यसबाट कुखुराको उच्च क्षमतानुसारको लाभ लिनका लागि विशिष्ट जलवायु अवस्था 
आवश्यक रहन्छ भने जलवायु परिवर्तनका कारण वातावरणको आवस्थामा आउने परिवर्तनले यो व्यवसायलाई सङ्कटासन्नतातिर 
उन्मुख गराउँदछ । जलवायुका अवस्थाले कुखुराको तौल, अण्डा–उत्पादन, दानासेवन र विभिन्न रोगहरूबाट संक्रमित हुने सम्भावनामा 
प्रभाव पारेको हुन्छ । दाना रुचाउने नरुचाउने, प्रजनन क्षमता, स्वास्थ्य सुरक्षा, खोर व्यवस्थापन र बजारले कुखुरापालन व्यवसायमा 
मुख्य भूमिका निर्वाह गर्दछन् । यी विभिन्न पक्षहरूको व्यवस्थापनमा जलवायु तथा कृषि मौसम सूचनाले महत्त्वपूर्ण योगदान पुर्याउन 
सक्ने हुनाले किसानहरू समक्ष यी सूचनाहरू कुखुरापालक किसानहरू समक्ष पुर्याउन जरुरी छ । जलवायु तथा कृषि मौसमका 
महत्त्वपूर्ण सूचनाहरू कृषकहरूमा पुर्याउन सकेमा उनीहरूले सोहीअनुसार उत्पादनपद्धतिको व्यवस्थापन गर्न सक्दछन् । कुखुराका 
विभिन्न प्रजातिहरू मध्ये पनि ब्रोइलर कुखुराहरू चिसो वातावरण र सापेक्षिक अाद्रतासँग निकै संवेदनशील हुन्छन् भने स्थानीय 
कुखुराका जातहरू प्रतिकूल जलवायु अवस्थामा अनुकूल भएर सजिलै बाँच्न सक्दछन् । पोल्ट् री क्षेत्रमा जलवायु परिवर्तनका नकारात्मक 
असरहरूको न्यूनीकरणका लागि उपयुक्त माध्ययम (प्रिन्ट, अडियो र दृश्य) बाट जलवायु तथा कृषिसम्बन्धी सूचनाको सम्प्रेषण गर्नु 
निकै नै आवश्यक छ । अहिलेका अवस्थामा किसान कल सेन्टर र कृषि सल्लाह बुलेटिनले यी सूचनाहरू किसान समक्ष पुर्याइरहेका 
छन् । कृषि सल्लाह सेवा बुलेटिनमा हरेक हप्ताको मौसमको जानकारी रहेको हुन्छ जसबाट कुखुरा र हाँसपालक कृषकले एक 
हप्ताको मौसमको जानकारी लिएर त्यसै अनुसार आफू तयार रहन सक्छन् जस्तै, चिसोको समयमा दाना धेरै खाने समस्या कम गर्न 
खोरभित्रको तापक्रम बढाउने र गर्मीको समयमा दाना कम खाने हुँदा कुखुराको संख्या घटाउन सक्छन् । यस बुलेटिनले कृषकलाई 
आवश्यक सरसामान जोड्न समय पनि उपलब्ध गराउँदछ । 

ख) जलवायुमैत्री खोर 

स्थानः तराई, पहाड र हिमाल

छोटो समयमा नै परिवर्तन भइरहने तातो वा चिसो मौसमसँग 
जुध्नका लागि व्यावसायिक कुखरापालनका लागि बनाइएको खोरमा 
पानी तथा दाना खानका लागि विशेष सुविधाको व्यवस्था गरी 
जलवायुमैत्री बनाउनु आवश्यक हुन्छ । जलवायुमैत्री खोरले जलवायु 
परिवर्तनका प्रतिकूल असरहरूको न्यूनीकरण गर्नाका साथै 
आवश्यक कामदारको संख्या पनि घटाउँदछ । कुखुराको खोरको 
स्थापना गर्दा यसलाई कुन दिशातर्फ  फर्काएर बनाउने भन्ने कुरामा 
ध्यान दिनु जरुरी छ । पूर्वपश्चिम लम्बाइ र उत्तरदक्षिण चौडाइ 
भएको खोर राम्रो मानिन्छ । यसो गर्दा कुखुरालाई सिधा घामबाट जोगाउन सकिन्छ । खोरको लम्बाइ आवश्यकताअनुसार बनाउन 
सकिन्छ भने गर्मी ठाउँमा चौडाइ २२ देखि २५ फिटभन्दा बढी गराउनुहुँदैन । चौडाइ बढी हुँदा खोरको बीचतिर राम्रोसँग हावा खुल्न 
पाउँदैन । यदि २५ फिटभन्दा बढी चौडाइ राख्नु परेमा खोरको छतको बीच भागबाट पनि हावा छिर्ने व्यवस्था मिलाउनुपर्दछ । खोरको 
भुइँदेखि छतसम्म जोडिने छेउतिरको उचाइ ६ देखि ७ फिट सम्मको हुनुपर्दछ भने बीचको उचाइ १० देखि १२ फिट अग्लो               
हुनुपर्दछ । साथै बलेनी ३.५ फिट हुनुपर्दछ जसले गर्दा कुखुरालाई वर्षाको पानीले भिज्नबाट जोगाउन सकिन्छ । कुखुरापालनका लागि 
ढलान गरिएकाे भँुइमा सुक्खा काठको धूलो, पराल वा धानको भुसलाई बिछयौनाका रूपमा प्रयोग गर्नुपर्दछ । यसले कुखुरालाई जाडो 
मौसम र चिस्यानबाट जोगाउन मद्दत गर्दछ । कुखुराको खोरको छतका रूपमा यू.पी.भी.सी प्रयोग गर्नु उपयुक्त हुन्छ, यसले कुखुरालाई 

जलवायुमैत्री कुखुराकाे खाेर

अति नै तातो र चिसो वातावरणमा जोगाउँदछ । स्वचालित चिस्यान र तापक्रम व्यवस्थापन गर्ने यन्त्रको जडान गर्नु पनि आवश्यक  
हुन्छ । खोरमा झ्याल तथा पंखाका सहयताबाट निरन्तर रूपमा ताजा हावाको प्रवाह गराई कुखुरामा रोग तथा परजीवीको  संक्रमण 
न्यूनीकरण गर्न सकिन्छ । 

ग) पशुबीमा (कुखुरा तथा हास)

स्थानः तराई, पहाड र हिमाल

कुखुरापालन व्यवसाय मौसमको उतार चढावसँग सम्बन्धित रोगहरू जस्तै, कोसिडियोसिस (Coccidiodsis), सी.आर.डी. (Chronic 
Respiratory Disease- CRD), कोली बेसिलोसिस (Colibacillosiss), साल्मोनेलोसिस (Salmonellosis), एसाइटिस (Ascites) सँग 
निकै नै संवेदनशील हुन्छ । यसले ले कुखुराको मृत्युदरमा वृद्धि गराउँदछ । जलवायु परिवर्तनका विभिन्न असरसँगै कुखरापालनमा पर्न 
आउने समस्यहरूसँग जुध्नका लागि पशुपन्छी बीमाको भूमिका महत्वपूर्ण हुन्छ ।  यसलाई सम्बोधन गर्न नेपाल सरकारको शासकीय 
तथा आर थ्िक सुधारको तत्कालीन कार्ययोजना, २०६९ को कृषि क्षेत्र विकाससम्बन्धी बँुदा नं. ११ मा माछा, पशुपन्छी र कृषि उपजको 
व्यावसायिक उत्पादनमा जोखिम बीमा गरिदिने र सो बीमाका लागि नेपाल सरकारले तोकिदिएको अनुदानसमेत प्रदान गर्ने व्यवस्था 
रहेको छ । बाली तथा पशुपन्छीहरूको बीमा गराउँदा लाग्ने बीमाशुल्क हरेक बाली तथा पशुपन्छी बीमालेखमा तोकिएअनुसार हुन्छ । 
अन्य पशुपक्षीकाे हकमा ५ % बीमा शुल्क बुझाउनुपर्दछ भने ब्रोईलर कुखुराका हकमा प्रत्यक ब्याचको १.२५ % बीमा शुल्क 
बुझाउनुपर्दछ र बीमाशुल्कका रूपमा बुझाउनुपर्ने रकमको ७५ % रकम नेपाल सरकारले अनुदानका रूपमा सहयोग गर्दछ । बीमा 
गरिएको पशुपन्छी पूर्ण क्षति भएमा बीमाङ्क रकमको ९० प्रतिशत र आंशिक क्षति भएमा क्षतिको प्राविधिक मूल्याङ्कन तथा बीमालेखमा 
उल्लेख भएअनुसारको रकम प्राप्त हुन्छ । हालसम्म १७ वटा  बीमा कम्पनीहरू बीमा समितिमा दर्ता भएर कार्य सञ्चालन गरिरहेका 
छन् । कृषकहरूको सहजताका लागि बीमा समितिले हरेक बीमा कम्पनीलाई ३ देखि ५ वटा जिल्लाहरू कार्यक्षेत्रको रूपमा 
तोकिदिएको छ । पक्षीका विषयमा बीमाका लागि बीमा कम्पनीहरू त्यति इच्छु क देखिदैनन् र यदि भएमा पनि किसानहरूले बीमा 
बापतको रकम प्राप्त गर्नका लागि झन्झटिलो प्रक्रियाहरू पूरा गर्नुपर्दछ । यस सन्दर्भमा पन्छीसम्बन्धी बीमाका बारेमा राष्ट्रि य स्तरमै 
व्यापक रूपमा प्रचारप्रसार गरिनु आवश्यक छ र किसानहरूले बीमाअनुसारको रकम प्राप्त गर्ने प्रक्रियालाई सहज बनाउनु जरुरी    
छ । 

घ) स्थानीय र उन्नत जातको प्रयोगमा जोड

स्थानः तराई, पहाड र हिमाल

जलवायु परिवर्तनका असरले वातावरणमा परिवर्तन आइरहेको छ । जलवायु परिवर्तन सँगै पशुपन्छी व्यवसायमा हुने क्षति न्यूनीकरण 
गर्नका लागि विभिन्न जातका कुखुरा तथा हाँसको विकास हुनु जरुरी छ । वातावरणमा आइरहने परिवर्तनका कारण कुखुरा तथा 
हाँसहरूमा तापक्रममा आउने उतारचढाव सहन सक्ने र कुनै एक ठाउँमा रहन सक्ने क्षमतामा ह्रास आउँदै गइरहेको छ । 
हाँसकुखुराबाट छोटो समयमा नै उत्पादन लिन सकिने भए पनि मौसमको प्रतिकूलताका कारण यसबाट असफलता प्राप्त हुने जोखिम 
हुन्छ । त्यसैले तनाव सहन सक्ने जातको विकास र वातावरणमा सजिलै घुलमिल हुन सक्ने स्थानीय स्तरमा उपलब्ध जातहरूमा सुधार 
ल्याउनु नै नेपालमा हाँसकुखुरा उत्पादनको विकासको विकल्प हो । ब्रोइलर कुखुरामा कब–४०० र कब–५००, लेयर्समा हाइलाइन 
ब्राउन र लो–म्यान ब्राउन जातहरू सिफारिस गरिएका छन् । यी मुख्यतया नेपालको तराईका क्षेत्रहरूमा पालिने गरिएका छन् ।  
तापनि यी जातहरू उच्च पहाड र हिमालका लागि उपयुक्त छैनन् तसर्थ हामी सगँ धेरै चिसोमा समेत बाँच्न सक्ने जातहरूको विकास 
गर्नु आवश्यक छ र यसलाई अवसरको रूपमा पनि परिणत गर्न सकिन्छ । स्थानीय वातावरणमा सजिलै घुलमिल हुन सक्ने, साकिनी, 
घाँटीखुइले, प्वाँखउल्टे जस्ता स्थानीय जातहरू हामीसँग भए पनि तिनीहरूको उत्पादन र उत्पादकत्व अलि बढी नै कम रहेको छ 
तसर्थ यी जातहरूको अनुसन्धानमा ध्यान दिर्इ इन्टेनसिभ सेलेक्सन र क्रस ब्रिडिङ्गका माध्यमबाट उत्पादकत्व बढाउनमा जोड गर्नु 
पर्दछ (Pokhrel, et al., 2012) । स्थानीय जातहरू यहाँको वातावरणमा सजिलै घुलमिल हुन सक्ने हुन्छन् , तुलनात्मक रूपमा स्थानीय 
जातका कुखुराहरूलाई रोग तथा परजीवीले सजिलै छुन सक्दैन र चल्ला कोरल्न सक्ने क्षमता राम्रो हुन्छ । वर्षमा तीन पटकसम्म चल्ला 
कोरल्न सक्ने यी कुखुराहरू परिपक्व हुन पाँच देखि अाठ महिना लाग्छ भने तौल २ देखि २. ५ के.जी. सम्म हुन्छ । स्थानीय जातहरूसँगै 
नेपालमा गिरिराज, व्ल्याक अष्टोलोर्प तथा न्यू हेम्सायर जातका कुखुरा प्रचलनमा रहेका छन् । यिनीहरू उन्नत जातका कुखुराहरू  

हुन् । उन्नत जातका कुखुराहरूमा अण्डा दिने क्षमता बढी हुनाका साथै कुखुराको तौल पनि स्थानीयका तुलनामा बढी  
हुन्छ । जलवायुमैत्री उत्पादनका लागि, गण्डकी प्रदेशले पनि मुख्यमन्त्री वातावरणमैत्री नमुना कृषि गाँउ कार्यक्रमअन्तर्गत कृषक 
समुदायमा स्थानीय जातका कुखुरापालनमा प्रवर्धन गरेको छ ।

ङ) पोल्ट् रीको दाना

स्थानः  तराई, पहाड र हिमाल

व्यावसायिक पोल्ट् री सञ्चालन मुख्यतया दानामा निर्भर रहन्छ र यसमा उत्पादन लागतको ६० देखि ७० प्रतिशत हिस्सा खर्च हुन्छ  
(Uprety, 2013) । दानाको भाउ निरन्तर रूपमा बढिरहनाले पोल्ट् री व्यवसाय महङ्गो हुँदै गइरहेको छ । यस समयमा अनुसन्धानमा 
आधारित रहेर दानाको फर्मुलेसन गर्नु आवश्यक छ ताकि उक्त दानामा पोल्ट् रीका लागि आवश्यक पर्ने सम्पूर्ण पोषक तत्त्व, एमिनो 
एसिड र प्रोबायोटिकहरू उपलब्ध हुन्छन् । यसले जलवायु परिवर्तनको विभिन्न असरहरूका कारण कुखुरामा देखिएका प्रभावहरूको 
न्यूनीकरण गर्दै  पाचनप्रक्रियामा सुधार गरोस् । मासु र अण्डा उत्पादनमा वृद्धि गर्नाका साथै प्रतिकूल वातावरणबाट कुखुरा र हाँसलाई 
बचाउनका लागि कुन समयमा दाना खुवाउने र कति खुवाउने भन्ने कुराले पनि महत्त्व राख्दछ । यसका लागि जाडाका समयमा धेरै 
दाना खुवाउने र गर्मीका समयमा थोरै दाना खुवाउने गर्नुपर्दछ । कुखुराले दाना खाने क्रममा तिनीहरूको शरीरमा तापक्रम बढ्न  
जान्छ, जसले हरितगृह ग्यास उत्सर्जनमा टेवा पुर्याउँदछ । यसको व्यवस्थापनमा दाना तयार गर्ने क्रममा उच्च गुणस्तरीय पेलेट दाना 
तयार गरेर प्रयोगमा ल्याउनुपर्दछ । अण्डा दिने कुखुराका दानामा १६% र मासुका लागि प्रयोग हुने कुखुराका दानामा २० % प्रोटिन 
हुनुपर्दछ । दानामा अत्यधिक प्रोटिनको मात्रा कम र एमिनो एसिडको उचित मात्रा मात्र प्रयोग गर्नाले उत्सर्जन हुने एमोनिया ग्यासमा 
कमी ल्याउन सकिन्छ जसबाट कुखुरामा हुने तनाव व्यवस्थापन गर्न सकिन्छ । दाना सँगसँगै कुखुरा हाँसका दानामा थोरै फाइबर हुने 
पातसहितका घाँसहरू र कीराका लार्भाहरू पनि समाहित गर्नुपर्दछ (Uprety, 2013) । ब्रोइलर र लेयर्सका लागि आवश्यक पर्ने 
सम्पूर्ण आहार दानाबाट प्राप्त हुन्छ तर स्थानीय जातका कुखुराहरूका लागि भने ५० % आहार दाना र बाँकी ५० % आहार चरन 
क्षेत्रबाट उपलब्ध गराई पाल्ने चलन रहेको छ (Uprety, 2013) । उन्नत जातका कुखुरा तथा हाँसहरूले आहारमा २० % हरियो घाँस र 
कीराको लार्भा थप गर्दा धेरै मासु तथा अण्डा उत्पादन गरको पाइएको छ । गर्मी मौसममा भन्दा चिसो मौसम भएको समयमा 
पोल्ट् रीलाई बढी प्रोटिन भएको दाना आवश्यक हुन्छ ।

पशुपालनसम्बन्धी जलवायुमैत्री प्रविधि तथा अभ्यासहरु
पशुहरूको उत्पादकत्व वृद्धि, परिवर्तित जलवायुसँग पशुपालन पद्धतिको अनुकूलन र हरितगृह ग्यासहरूको उत्सर्जनमा न्यूनीकरण 
गरी जलवायु परिवर्तनका असरहरूलाई कमी गर्न पशुपन्छीपालन व्यवसायमा जलवायुमैत्री प्रविधिहरूको प्रयोग गर्नु आजको 
आवश्यकता हो । जलवायुमैत्री प्रविधिहरूको प्रयोगले जलवायु परिवर्तनका नकारात्मक असरहरूबाट पशुपन्छीहरूको उत्पादकत्वलाई 
पुनरोत्थान गर्ने र प्रभाव न्यूनीकरणका उपायहरूले पशुपालन व्यवसायबाट वातावरणमा पुग्ने क्षतिलाई कम गर्ने काम गर्छ  ।

पशुपालनसम्बन्धी जलावायुमैत्री केही प्रविधिहरूलाई तल छोटकरीमा व्याख्या गरिएको छः

१) नश्लसुधार
विशेष गरी हाम्रा स्थानीय प्रजातिका कम उत्पादनशील उग्राउने पशुहरूमा आहाराको धेरै हिस्सा शारीरिक सन्तुलन बनार्इ  राख्नुका 
साथै मिथनजस्तो हरितगृह ग्यासको उत्सर्जनमा प्रयोग भएको हुन्छ । यसले गर्दा उत्पादनका तुलनामा वातावरणमा धेरै क्षति पुग्छ । तर 
उत्पादनक्षमता बढी भएका पशुहरू भने यी कुरा अपवादका रूपमा रहन्छन् । तसर्थ हाम्रा रैथाने पशुहरूलाई बढी उत्पादकत्व भएका 
आयातीत पशुहरूसँग क्रस गराई जातीय सुधार गर्न सकेमा स्थानीय वातावरण सुहाउँदो र बढी उत्पादन दिने तथा वातावरणलाई पनि 
कम क्षति पुर्याउने वर्णसङ्कर जातहरूको विकास गर्न सकिन्छ । 

नेपाल सरकारले सम्भव भएका क्षेत्रहरूमा वर्णसङ्कर जातहरू विकासका लागि जमेको वीर्य प्रयोग गरी कृत्रिम गर्भाधान गर्ने व्यवस्था 
गर्नाको साथै सम्भव नभएका क्षेत्रहरूमा विकासे जातका भाले वितरण गरी प्राकृतिक गर्भाधानका कार्यक्रमहरूलाई प्रोत्साहन गरेको 
छ । उदाहारणका लागि होलिस्टेन र जर्सी वर्णसङ्कर गाई, मुर्रा वर्णसङ्कर भैंसी, जमुनापारी र बाेयर बाख्राका वर्णसङ्कर जातहरूलाई 
लिन सकिन्छ ।

यस अभ्यासले जलवायुमैत्री कृिषका अाधारस्तभमा िनम्नानुसार याेगदान पुर्याउदँछः

अनुकूलन न्यूनीकरण खाद्यसुरक्षा
•	 वातावरण सुहाउँदो वर्णसङ्कर जातको 

विकास हुन्छ ।	
•	 आहाराको पाचन राम्रो 

भई हरितगृह ग्यासको 
उत्पादनमा कमी आउँछ ।

•	 दूध तथा मासुको उत्पादनमा वृद्धि हुन्छ ।

२) पशुको आहारा व्यवस्थापन 
पशुहरूको आहारालाई व्यवस्थित गर्ने उपायहरू अवलम्बन गर्न सकेमा पशुको पाचनप्रक्रियामा सुधार भई हरितगृह ग्यास उत्सर्जनमा 
कमी हुन्छ । जस्तै, घाँस खुवाउनअघि टुक्रयाउन सके घाँसको पाचनमा सुधार भई पोषणमा वृद्धि हुन्छ जसले गर्दा पशुको उत्पादकत्व 
बढ्ने र हरितगृह ग्यासको उत्पादन समेत कम हुने हुन्छ । पशुको आहारालाई व्यवस्थित गर्ने केही उपायहरू निम्नानुसार छन्ः

क) युरिया मिनरल मोलासेस ब्लक बनाउने 

युरिया मिनरल मोलासेस ब्लकमा भएको ऊर्जा, प्रोटिन र खनिजले आहाराको पच्ने क्षमता बढाउँछ । १० भाग युरिया, ३२ भाग मोलासेस 
(खुदाे), ३६ भाग चोकर, ६ भाग खनिजको मिश्रण, ५ भाग नून, ६ भाग सिमेन्ट र ५ भाग डाईक्यालसियम फोस्फे ट मिलाएर बनाइएको 
ढिक्कालाई युरिया मिनरल मोलासेस ब्लक भनिन्छ । यस्तो ढिक्का गाईभैंसीलाई दैनिक ५०० देखि ८०० ग्राम र भेडाबाख्रालाई ६० देखि 
१२५ ग्राम दिन सकिन्छ ।

ख) कृषि उपजको उपचार 

हरिया घाँसहरूको उपलब्धता न्यून हुने हिउँदे मौसममा विशेष गरी पोषण र पाचन गुणमा कमी भएका कृषि उपजहरूलाई पशुहरूको 
मुख्य आहाराका रूपमा प्रयोग गरिन्छ । यस्ता कृषि उपजहरूमा चार प्रतिशत युरियाको झोल छर्कि एर प्रयोग गर्न सकेमा प्रोटिनको 
उपलब्धता बढ्न गई मिथनको उत्सर्जनमा ४४ प्रतिशत सम्म कमी आउने कुरा विभिन्न अध्ययनहरूले देखाएका छन् । टुक्रयाइएकाे 
कृषि उपजमा ४५ प्रतिशत युरियाको घोल छर्कि एर छायाँ पर्ने स्थानमा छोपेर राखी तीन  हप्तापछि जनावरलाई खुवाउन सकिन्छ ।

ग) साइलेजको प्रयोग 

हरियो घाँसको उपलब्धता कम हुने समयलाई लक्षित गरी घाँस बढी भएका समयमा घाँसलाई टुक्रयाएर सिन्कीझै खाँदी तयार गरिएको 
आहारालाई साइलेज भनिन्छ । मकै, जुनेलो, मकैचरी, उखुका टुप्पाजस्ता गुलिया गोला डाँठ भएका घाँसहरूलाई ५० प्रतिशत जति 
फूल फुलेपछि काटी ओइलाई टुक्रयाएर साइलो पिटमा खादी साइलेज तयार गरिन्छ । यसरी डेढदुई महिनामा तयार गरिएको 
साइलेजलाई पशुलाई बानी पार्न सुरुवातमा पाचँ के.जी प्रतिजनावर प्रतिदिनका हिसाबले र बानी परिसकेपछि हरियो घाँसको विकल्पको 
रूपमा समेत प्रयोग गर्न सकिन्छ ।

घ) शारीरिक अवस्था अनुसारको खुराक 

जीवनका विभिन्न शारीरिक अवस्था जस्तै, बाच्छा र बाच्छी अवस्था, कोरेली अवस्था, गर्भावस्था र दुहुनो अवस्था आदिमा पशुहरूलाई 
फरक–फरक किसिमको आहाराको आवश्यकता हुन्छ । यसरी शारीरिक अवस्थाअनुसार पोषण अनुकूलन गरिएको खुराकलाई 
पशु–आहाराका रूपमा प्रयोग गर्न सक्नुपर्दछ । यसरी उत्पादन भए बराबरको प्रतिएकाइ हरितगृह ग्यासमा कमी आउँदछ ।

ङ) दुई तिहाइ र एक तिहाइ सन्तुलित आहाराको सिद्धान्त 

सन्तुलित आहाराले जनावरको पाचनप्रणालीमा सुधार भई मिथन ग्यास उत्पादनमा कमी ल्याउँछ । हाम्रा गाउँघरमा पशुलाई सन्तुलित 
आहारा उपलब्ध गराउन दुई तिहाइ र एक तिहाइको सिद्धान्त प्रयोग गरिन्छ जसअनुसार पशुले खाने सम्पूर्ण आहारामध्ये दुई तिहाइ 
भाग पराल (रफेज) र एक तिहाइ भाग हरियो घाँस हुन्छ । हरियो घाँसमध्ये बर्सिम, बोडी, लुर्सनजस्ता कोसे घाँसको मात्रा एक तिहाइ 
र मकै, नेपियर, जै, मकैचरीजस्ता अकोसे घाँसको मात्रा दुई तिहाइ रहन्छ ।

३) चरन व्यवस्थापन 
पशुहरूलाई चरनबाटै सन्तुलित आहार उपलब्ध गराउनका लागि 
चरनलाई सोहीअनुसारको व्यवस्थापन गर्न सकिन्छ । कोसे र 
अकोसे हिउँदे, वर्षे र बहुवर्षीय घाँसहरूलाई मिलाएर छरी 
चरनलाई व्यवस्थापन गर्न सकिन्छ । यसका साथै चरनमा चर्ने 
जनावरको घनत्वमा कमी ल्याउन घुम्ती चरनप्रणाली अपनाउन 
सकिन्छ । उत्पादकत्व र पोषणको मात्रा बढी भएका घाँसहरू छर्ने, 
मिश्रित खेती गर्ने, खाली रहेका खेतबारीका डिलकान्ला आदिका 
साथै, वन जङ्गलका उपयुक्त खाली स्थानहरूमा घाँस लगाउनेजस्ता 
कार्यहरू गर्दा चरनबाट पशुले पाउने आहाराको गुणस्तरमा वृद्धि 
भई माटाकाे पानी सोस्ने र जर्गना गर्ने क्षमता बढ्ने, जैविक विविधताको संरक्षण हुने र भूक्षयमा समेत कमी आउने देखिन्छ ।

तािलका ९ः  विभिन्न बालीमा बाह्रै महिना गर्न सकिने मिश्रित खेतीकाे विवरण 

क्र. सं. घाँसकाे नाम भाैगाेलिक क्षेत्र बीउ छर्ने समय
बीउकाे मात्रा (के.

जी./हे.)
घाँस काट्न 

सकिने अवधि

हरियाे घाँस 
उत्पादन  

(मे. टन/हे.)
१ हिउँदे घाँस

क. जै
तराई/मध्यपहाड कात्तिक-मङ्सिर १००–१२० पुस-चैत २५–५०

उच्च पहाड चैत-वैशाख १००–१२० असाेज-असार २५–४५

ख. बर्सिम
तराई कात्तिक-मङ्सिर १००–१२० पुस-चैत ७०–८०

मध्यपहाड कात्तिक-मङ्सिर २०–२५ पुस-वैशाख ७०–८०

ग. भेच तराई/मध्यपहाड असोज-मङ्सिर ३५–४० पुस-चैत ६०–७०

घ. बाेडी तराई/मध्यपहाड असोज-मङ्सिर २०–२५ पुस-चैत ८–१०

२ वर्षे घाँस

क. टियोसेन्टी तराई/मध्यपहाड फागुन-असार ३५–४० असार-असाेज ६०–८०

ख. जुनेलो तराई/मध्यपहाड चैत-असार २५–३० असार-असाेज २५–५०

ग. सुडान तराई/मध्यपहाड चैत-असार १०–१५ असार-असाेज ५०–८०

घ. बाजरा तराई/मध्यपहाड चैत-असार १०–१२ असार-असाेज ५०–६०

ङ. मकै तराई/मध्यपहाड फागुन -असार ४०–५० वैशाख-भदाै ५०–८०

च. दिनानाथ तराई/मध्यपहाड वैशाख-असार १०–१२ असार-असाेज ८०–१००

३ बहुवर्षीय घाँस

क. नेपियर तराई/मध्य पहाड फागुन-चैत, जेठ-
असार, असाेज-
कात्तिक

१०००० सेट्स जेठ–मङ्सिर १२०–१५०

ख. पारा ग्रास तराई/बेशँी असार–साउन १०–१५ वैशाख-मङ्सिर ३०–६०

ग. सेटेरिया तराई/मध्य पहाड वैशाख-असार ८–१० जेठ-कात्तिक ३०–८०

घ.  क्लोभर मध्यपहाड/ 
उच्च पहाड

जेठ -असोज ३–५ वैशाख-कात्तिक १२–१५

ङ. राइग्रास मध्यपहाड/ 
उच्च पहाड

जेठ -असोज १०–१२ वैशाख-कात्तिक १०–१४

च. स्टाइलो तराई/मध्यपहाड जेठ -असार ४–५ भदाै-पुस २५–३०
स्रोतः घासेँ बाली पुस्तिका, २०७५

चरन व्यवस्थापन



37जलवायुमैत्री कृषि तालिम–पुस्तिका

४) बायोग्यास स्थापना 
पशुको गोबरबाट हुने ग्यास उत्सर्जन र अन्य तत्त्वहरूको चुहावट 
एवं गन्धले वातावरणमा नकारात्मक असर पर्न जान्छ । बायोग्यासको 
स्थापनाले गोबरको उपयुक्त उपचार भई दाउरा र मट्टितेलको 
प्रयोगमा कमी ल्याउनाका साथै खेतबारीको उत्पादन बढाई 
रासायनिक मलको प्रयोगमा कमी ल्याई वातावरणीय प्रदुषणको 
साथै हरितगृह ग्यास उत्सर्जनमा समेत कमी गर्न मद्दत पुर्याउछ । 
नेपालमा घरेलु स्तरमा २, ४, ६ वा ८ घनमिटरका गोबरग्यासहरू 
निर्माण गर्ने गरिएको छन् ।

५) जलवायु परिवर्तनसँगै वृद्धि हुने रोगहरुको 
नियन्त्रण 
जलवायु परिवर्तनसँगै पशुहरूमा झिगा, किर्ना, लामखुट्टे  र भुसुनाजस्ता 
कीराहरूको े टोकाइबाट सर्ने मलेरिया र डेंगुजस्ता रोगहरूको 
प्रकोपमा वृद्धि हुन जान्छ । यस्ता कतिपय रोगहरू जनावरबाट 
मानिसमा सोही माध्यमबाट सर्न सक्छन् जसलाई जुनोटिक रोग  
भनिन्छ । हाल मानिसमा देखिएका करिब ७५५ नयाँ रोगको स्रोत 
पशुहरू हुन् भने  संसारमा भएका करिब ६१५ रोगहरू जुनोटिक छन् 
भन्ने विश्व स्वास्थ्य सङ्गठनको मान्यता रहेको छ । यस्ता रोगहरूको 
फैलावटलाई नियन्त्रण गर्न गोठमा पर्याप्त भेन्टिलेसनको प्रबन्ध 
मिलाउने, सरसफाइमा ध्यान दिने र जैविक सुरक्षाका उपायहरू 
कडाइका साथ पालना गर्नेजस्ता देख्दा साना तर महत्त्वपूर्ण उपायहरू 
प्रभावकारी हुन सक्छन् ।

यस अभ्यासले जलवायुमैत्री कृिषका अाधारस्तभमा िनम्नानुसार याेगदान पुर्याउदँछ :

अनुकूलन न्यूनीकरण खाद्यसुरक्षा
•	 वातानुकुलित र सुरक्षित गोठहरूको 

निर्माण हुन्छ ।	
•	 रोग सार्ने माध्यम र रोगमा 

कमी आउँछ ।
•	 उत्पादन र उत्पादकत्वमा वृद्धि हुन्छ ।

६) पशुलाई आहाल बसाउने
भैसँी र बङ्गु गुरजस्ता जनावरका शरीरमा थोरै मात्र पसिनाका 
ग्रन्थिहरू हुन्छन् तसर्थ यिनीहरूलाई उच्च तापक्रमले छिटो असर 
गरी शारीरिक वृद्धि, दूध, सन्तान र मासु उत्पादनजस्ता कुराहरूमा 
ह्रास ल्याउँछ । तापक्रम बढी भएका समयमा भैसँी तथा बङ्गु गुरलाई 
आहाल बस्न लगाउने, गाईलाई नुहाइदिनेजस्ता गतिविधिले जलवायु 
परिवर्तनले भएको तापक्रमवृद्धिलाई झेल्न सहज बनाउँछ र विभिन्न 
रोगहरूको प्रकोपमा समेत कमी ल्याउँछ ।

बायाेग्यास जडित घर

भैंसीलार्इ  खाेप दिदै पशु चिकित्सक

पशु अाहाल

यस अभ्यासले जलवायुमैत्री कृिषका अाधारस्तभमा िनम्नानुसार याेगदान पुर्याउँदछः 					      
अनुकूलन न्यूनीकरण खाद्यसुरक्षा

•	 बढी तापक्रम झेल्न सहज बनाउँछ ।

•	 पशुकाे कल्याण सुनिश्चित हुन्छ ।	

•	 रोगको प्रकोपमा कमी 
ल्याउँछ ।

•	 उत्पादनमा वृद्धि आउँछ ।

७) भकारोसुधार तथा मलखाद व्यवस्थापन 
हाम्रा गाउँघरमा धेरै जसो परिवारले प्राचीन तरिकाले नै गोठहरूको निर्माण गरी पशुहरूको मलमूत्र व्यवस्थापन गर्ने गरेका छन् । तर 
प्रविधिको अनुसरण गर्दै  सानो परिवर्तन गरी भकारोसुधार गरी मलखादलाई व्यवस्थापन गर्न सके एकातिर जनावरको स्वास्थ्य राम्रो 
हुन्छ भने अर्कातर्फ  मलमूत्रबाट निष्कासन हुने हरितगृह ग्यासको उत्पादनमा समेत कमी आउँछ । खोर गोठको भुइँ नियमितसफा गरी 
मलमूत्रलाई छोपेर राख्ने व्यवस्था गरेमा मिथन र नाइट्र स अक्साइड ग्यासको उत्सर्जनमा क्रमशः  ५५ र ४१ प्रतिशतले कमी आउने 
तथ्याङ्क छ । नेपालका मध्य तथा उच्च पहाडहरूमा नेपाल सरकार तथा विभिन्न संस्थाहरूले यस प्रविधिलाई सफलताका साथ प्रचार 
तथा विस्तार गर्ने गरेका छन् । गोठलाई सुधार गर्ने क्रममा सानो गोठमा आकासे पानी सङ्कलन गर्ने ट्याङ्‍की निर्माण एवं ठूलो 
गोठहरूमा पानी रिसाइकल गर्ने प्रविधि जडान गरेर पानीको अभावलाई केही हदसम्म टार्न सकिन्छ ।

क) गोठे मलको प्रयोग

गाईभैंसीको मल बाली लगाउनुभन्दा ७ देखि १० दिन अगाडि पहिलो खनजोत गर्ने बेलामा माटोमा मिसाउनु राम्रो हुन्छ । 
साधारणतया गोठे मल बढी भएर बालीनालीलाई नोक्सान हुँदैन । तर धान, मकै, गहुँ जस्ता बालीमा ज्यादै नै धेरै गोठे मल भएको 
खण्डमा अलिक हौसिने, ढल्ने र ढिलो पाक्ने हुन सक्छ । (गोठ तथा भकारो सुधार, जलवायुमैत्री कृषि प्रविधि सँगालो, २०२०)

ख) गहुँतको प्रयोग

१५ दिन जति प्लाष्टिकका भाँडामा जम्मा गरी घाममा राखिएको मूत्र वा गहुँत प्रयोग गर्नु राम्रो हुन्छ । बालीको जात र बोटबिरुवाको 
उमेरअनुसार गहुँत र पानीको अनुपात घटबढ गर्नुपर्दछ । साधारणतया १ भाग गहुँतमा कम्तीमा ४ देखि ८ भागसम्म पानी मिसाएर 
मात्र बोटबिरुवामा प्रयोग गर्नुपर्दछ । जस्तै, साना बिरुवाका लागि १ भाग गहुँतमा ८ भाग पानी मिसाएर प्रयोग गर्न सकिन्छ भने 
छिप्पिएका बोट वा कडा खालका बोटबिरुवाको लागि भने १ भाग गहुँतमा ४ भाग पानी मिसाएर प्रयोग गर्न सकिन्छ । तर बोट तथा 
बिरूवामा छर्कँ दा डाँठ तथा पात भिज्ने गरी र फेदमा राख्दा एक कप चिया जति मात्र राख्नुपर्दछ । गहुँतको मात्रा बढी भएमा बिरुवा 
वा पात डढ्छन् त्यसैले सही मात्रामा राख्नु जरुरी छ । (गोठ तथा भकारो सुधार, जलवायुमैत्री कृषि प्रविधि सँगालो, २०२०) 

सुधारिएकाे गाेठ मलखाद व्यवस्थापन

यस अभ्यासले जलवायुमैत्री कृिषका अाधारस्तभमा िनम्नानुसार याेगदान पुर्याउँदछः

अनुकूलन न्यूनीकरण खाद्यसुरक्षा
•	 पशु–स्वस्थ्यमा सुधार ल्याउँदछ ।

•	 बिरुवामा प्राङ्गारिक मलको प्रयोगले 
रासायनिक मलको प्रयोगमा कमी हुन्छ ।

•	 माटामा सूक्ष्मजीवहरूको सङ्ख्या  
बढाउँदछ र माटाको स्वास्थ्यमा सुधार 
ल्याउँदछ ।	

•	 प्राङ्गारिक मलको प्रयोगले 
रासायनिक मलको प्रयोगमा 
न्यूनीकरण गरी हरितगृह 
ग्यास उत्सर्जन कम गर्दछ ।

•	 गोठको राम्रो व्यवस्थापन 
गर्नाले मिथन ग्यासको 
उत्सर्जन कम हुन्छ । 

•	 पशुले दिने उत्पादनमा वृद्धि हुन्छ । 

•	 बाली उत्पादनमा सुधार ल्याउँदछ ।

•	 कृषिमा लागतखर्च कम गर्दछ । 

सफलताकाे कथा
लमजङु जिल्ला, मर्स्याङ्दी गाउँपालिका, वडा नं ७, उस्ताबेसँीका कृषक श्री हुमबहादरु गुरुङले गाउँवँेसी पौरखी कृषि सहकारी संस्था लि. मार्फ त 
आ.व. २०७५ र ७६ को मुख्यमन्त्री जलवायमुैत्री नमूना कृषि गाउँ कार्यक्रमसँग आबद्ध भए पश्चात उनका बाख्रापालन व्यवसायलाई विस्तार गरी 
अाठ वटा बाख्राबाट हाल ११० वटा पुर्याएका छन ्। कृषि प्राविधिक सरोजकुमार शाहको अनुसार हाल उनका खोरमा ५० प्रतिशत र ७५ प्रतिशत 
बोयर जातका बाख्राहरू रहकेा छन ्। कार्यक्रमको अनुदान रकमबाट उनले नया ँघासेँ बाली विस्तार, पुरानो खोरमर्मत तथा नया ँखोर निर्माण गरी 
खोरबाट निष्काशित मलमूत्रको असल व्यवस्थापन गरेका छन ्।  वार्षिक ८० देखि ९० वटा पाठापाठी विक्री गर्ने गुरुङले खोरबाट वार्षिक उत्पादन 
हुने ४०० देखि ५०० बोरा मल मध्ये ३०० बोरा मल विक्री गरी वार्षिक रु ११ लाखसम्म आम्दानी गरेका छन ्। मुख्यमन्त्री वातावरणमैत्री नमूना 
कृिष गाउँ कार्यक्रमबाट अनुदान सहयोग पाएपश्चात ्आफ्नै व्यवस्थित खोरबाट उत्पादित मलमूत्रले विषादीमुक्त घासँखेती तथा अर्गानिक तरकारी 
उत्पादन गरी स्वस्थ तरकारी तथा मासु खान तथा विक्री गर्न पाएको उनका ेभनाइ रहकेो छ । व्यवसायको सुरुवातमा प्राविधिक ज्ञानको कमीले गर्दा 
पाठापाठी तथा माउहरू मर्ने समस्या  रहकेो खोरमा कार्यक्रमसँग आबद्ध भई जलवायमुैत्री प्रविधि अगँालेसँगै सो समस्यामा समेत कमी आई 
व्यवसायमा पनि निरन्तर सफलता हासँिल हँदैु गइरहेको अनुभव गुरुङसँग रहेको छ । 

८) पशुपन्छी बीमा
जलावायु परिवर्तनका कारणले पशुधनमा हुने क्षतिबाट हुने नोक्सानीलाई कम गर्दै  कृषकलाई राहत प्रदान गर्ने कार्यमा पशुपन्छी बीमा 
एक राम्रो व्यवस्था हो । बीमा ऐन, २०४९ को दफा (८घ) ले दिएको अधिकार प्रयोग गरी बीमा समितिले तत्कालीन कृषि विकास 
मन्त्रालयको सहयोग र समन्वयमा बाली तथा पशुपन्छी बीमा निर्देशन, २०६९ जारी गरी नेपालमा औपचारिक र कानूनी रूपमा कृषि 
बीमाको सुरुवात गरिएको हो । कानूनले निषध गरेका बाहेक कृषकले लगाएका कृषिजन्य बाली तथा पालेका पशुपन्छीहरू बीमाको 
दायरामा पर्छ न् । बाली तथा पशुहरूको बीमा गराउँदा लाग्ने बीमा-शुल्क को ७५ प्रतिशत अनुदान नेपाल सरकारबाट उपलब्ध हुने 
व्यवस्था छ । आ.व. २०७७ र ७८ बाट गण्डकी प्रदेश सरकारले बाँकी रहेको २५ प्रतिशत बीमा-शुल्क पनि अनुदान उपलब्ध गराउने 
व्यवस्था गरेसँगै गण्डकी प्रदेशका कृषकहरूले आफ्नो बाली तथा पशुको निः शुल्क बीमा गराउन पाउने भएका छन् । 

बाली तथा पशुपन्छी बीमा, बीमा समितिमा दर्ता भएका २० वटा निर्जीवन बीमा कम्पनीहरूले नेपालका सबै जिल्लाहरूमा गराउन सक्ने 
भए तापनि बीमा समितिद्वारा बीमाकार्यमा सहजताका लागि ती कम्पनीहरूलाई तीनदेखि चार वटा जिल्ला विभाजन गरी कार्यक्षेत्र 
तोकिएको छ । तोकिएका जिल्लाहरूमा ती कम्पनीहरूको उपस्थिति अनिवार्य रहेको छ ।

क) बाली तथा पशुपन्छी बीमा गर्ने प्रक्रिया

अ)	कृषकद्वारा सर्वप्रथम आफ्ना बाली तथा पशुपन्छी केको बीमा गराउने हो ? सोको बीमा कम्पनीद्वारा उपलब्ध गराइएको प्रस्ताव 
फारम भरी सोधिएको प्रश्नहरूको सही उत्तर दिई सो फाराम सम्बन्धित बीमा कम्पनी वा सो कम्पनीको बीमा अभिकर्तालाई 
बुझाउनुपर्छ  ।

आ)	 कृषकद्वारा पेश गरिएको प्रस्ताव उपर मूल्याङ्कन गर्न सम्बन्धित कृषि वा पशु प्राविधिकलाई सो प्रस्ताव फाराम बीमा कम्पनीले 
उपलब्ध गराई बीमाङ्कन रकम कायम गराउनुपर्छ  ।

इ)	 कृषकद्वारा पेश गरेर सम्बन्धित प्राविधिकद्वारा सो प्रस्तावउपर मूल्याङ्कन गरी दिइएको प्राविधिक प्रतिवेदनअनुसार कायम 
भइआएको बीमाङ्कन रकमको बीमालेखमा व्यवस्था भएबमोजिमको बीमा शुल्कको २५ प्रतिशत बीमा शुल्क कृषकले बीमा 
कम्पनीलाई बुझाएपश्चात बीमालेख जारी हुन्छ । (कृषि तथा पशुपन्छी डायरी, २०७७)

अभ्यासः विभिन्न कृषि पर्यावरणीय क्षेत्रका लागि उपयुक्त जलवायुमैत्री कृषि प्रविधि र 
अभ्यासहरुका सूची बनाउनुहोस् ।
•	 सहभागीहरूलाई भौगोलिक क्षेत्रका आधारमा समूहमा विभाजन गरी एकजना टोलीनेताको छनोट गर्ने;

•	 उनीहरूलाई आफ्नो क्षेत्रमा उपयुक्त हुने जलवायुमैत्री कृषि प्रविधि र अभ्यासहरूको सूची बनाउन लगाउने;

•	 उनीहरूलाई आफ्नो भौगोलिक क्षेत्रका आधारमा प्रविधि तथा अभ्यासहरूको सूचीलाई वर्गीकरण गर्न लगाउने;

•	 टोलीनेताबाट समूहको कामको प्रस्तुतीकरण गर्ने र सहजकर्ताबाट थप सुझाउहरू दिने ।

जलवायुमैत्री कृषिको योजना तर्जुमा, कार्यान्वयन र अनुगमनमा 
लैङ्गिकताको समावेशीकरण

समय १ दिन

चाहिने सामग्री ब्राउन पेपर, प्रोजेक्टर, बोर्ड मार्क र

 

पषृ्ठभमूि 
विश्वभरिमा कृषि र ग्रामीण अर्थतन्त्रमा महिलाहरूकाे याेगदान महत्त्वपूर्ण रहेको छ । विश्वको खाद्यान्न उत्पादनमा महिलाले उल्लेख्य 
भूमिका निर्वाह गरेको कुरा विभिन्न प्रतिवेदनले पुष्टि गरेका छन् । विकासोन्मुख राष्ट्र हरूमा कृषिश्रम क्षेत्रमा ४३ प्रतिशत महिला रहेका 
छन् र देशभित्रका विभिन्न क्षेत्रमा भने विविधता रहेको छ (विश्व खाद्य तथा कृषि सङ्गठन, २०११) । विकासोन्मुख राष्ट्र का महिलाहरूले 
कृषिमा उल्लेख्य योगदान गरे तापनि सूचना, स्रोत, सेवा, जमिन, कर्जा र प्रविधिमा पुरुषका दाँजामा कम पहुँच छ । विश्व खाद्य तथा 
कृषि सङ्गठनको प्रतिवेदनअनुसार यदि महिलाले पुरुषले जस्तै स्रोतमा पहुँच प्राप्त गरेका खण्डमा कृषि-उत्पादकत्वमा ३० प्रतिशतले 
वृद्धि आई गरिबको सङ्ख्या मा उल्लेख्य कमी आउनेछ । तर कृषिका नीति, कार्यक्रम र सहयोग संयन्त्रहरू साना महिला किसानका 
पक्षमा छैनन् । साथै विकासोन्मुख राष्ट्र हरूमा महिलाको पारम्परिक भूमिकाका कारणले यस क्षेत्रमा उल्लेख्य परिवर्तन ल्याउन सम्भव 
देखिदैन । 

नेपालमा पुरुषहरूको बाह्य बसाइँसराइले गर्दा पनि महिलाहरूलाई कृषिजन्य गतिविधिलगायत सबै क्षेत्रमा सहभागिता जनाउनुपर्ने 
बाध्यता छ र उनीहरूको पारम्पिरक भूमिकामा पनि परिवर्तन आएको छ । साथै जलवायु परिवर्तनले गर्दा कृषिकर्मले धेरै समय लिने 
तर जलवायु परिवर्तनले सृजना गर्ने जोखिम र विपतका कारण कम नाफामूलक हुन थालेको छ । रोग तथा कीरा नियन्त्रणसमेत 
चुनौतीपूर्ण बनेको सन्दर्भमा कृषकहरूले कृषिका लागि थप सिचाइ, गोडमेल, मल एवं कीटनाशक सामग्रीको आवश्यकता महसुस 

गरेका छन् । तसर्थ, महिलाहरूलाई जलवायु परिवर्तन अनुकूलनको लागि तयार गर्न जलवायुमैत्री कृषिमा समावेश गर्नैपर्दछ । 

यस खण्डले सहभागीहरूलार्इ जलवायु परिवर्तनले महिलाहरूलाई कसरी असर पारेको छ भन्नेबारे प्रस्ट पार्दै  महिला, जलवायु परिवर्तन 
र कृषिको अन्तर्सम्वन्धबारे बुझाउनेछ । साथै, यस सत्रमा कृषि, जलवायु परिवर्तन तथा लैङ्गिक उत्तरदायी योजना तथा बजेटसम्बन्धी 
नेपालका प्रमुख नीतिहरूबारे सहभागीलाई परिचित गराउँदैै जलवायु परिवर्तन, कृषि क्षेत्रको कार्यबोझ घटाउनका लागि प्रयोग हुने 
महिलामैत्री औजारहरू बारे परिचित गराउनेछ ।

उद्देश्यहरु
यस खण्डका अन्त्यमा सहभागीहरूले निम्नानुसारका कार्य गर्न सक्षम हुनेछन् ः

•	 महिला, कृषि र जलवायु परिवर्तनको अन्तर्सम्बन्ध बारे व्याख्या गर्न;

•	 जलवायुमैत्री कृषिमा महिलासम्बन्धी विषयहरू समाहित गर्न किन आवश्यक छ भनी बुझ्न;

•	 महिलामैत्री एवं जलवायुमैत्री कृषिअभ्यासहरूका बारे बताउन;

•	 कृषि तथा जलावायु परिवर्तन सम्बन्धमा महिलाका लागि गरिएका नीतिगतका बारेमा बुझ्न ।   

पहिलाे सत्रः  नेपालको कृषिप्रणालीमा लैङ्गिकताको सम्बन्ध र महत्व 
महिला, कृषि र जलवायु परिवर्तनको अन्तर्सम्बन्ध

नेपालका विभिन्न क्षेत्रमा जलवायु परिवर्तनले पारेको असर फरक छ । यद्यपि, प्रकृतिसँग प्रत्यक्ष सम्बन्ध राख्ने र मौसममा धेरै निर्भर रहने 
भएकाले नेपालको कृषि क्षेत्र जलवायु परिवर्तनको चपेटामा परेको छ । यसका अलावा जलवायु परिवर्तनको असर महिलाहरूको लागि 
अझै महत्त्वपूर्ण छ किनभने रोजगारीका सिलसिलामा पुरुष सदस्य बाहिर जाने भएकाले सामाजिक, आर थ्िक तथा जनसाङ्ख्यि क 
परिवर्तनका कारणले महिलालाई थप कार्य तथा भूमिका प्राप्त भएको छ । केन्द्रीय तथ्याङ्क विभागको २०६८ को तथ्याङ्क अनुसार 
कृषिमा ७६.७ प्रतिशत सहभागिता महिलाको छ भने पुरुषको सहभागिता ५४.६ प्रतिशत रहेको छ । यसमा पुरुषको बाहिर वा विदेश 
जाने कारण प्रमुख रहेको छ । तथ्याङ्कले देखाएअनुसार कृषिमा महिलाको मुख्य भूमिका रहे तापनि महिलाहरूलाई स्रोतमा पहुँच र 
नियन्त्रणका सन्दर्भमा ठूलो खाडल रहेको छ ।  यसले गर्दा महिला कृषकहरूलाई कमजोर बनाउनका साथै समग्र कृषि उत्पादकत्वमा 
समेत नकारात्मक असर पारेको छ । 

यसका अलावा नेपाली समाजमा महिलाका लागि विशेष गरी घरायसी रूपमा असमान कार्यबोझ र भूमिका थोपरिएकाले पनि 
महिलाहरू जोखिम समूहका रूपमा रहन्छन् र जलवायु परिवर्तनका असरविरुद्ध जुध्ने क्षमतामा समेत कमी आउँछ । विद्यमान लैङ्गिक 
संरचना, महिलाका फरक आवश्यकता, उनीहरूलाई जलवायु परिवर्तनले पार्ने प्रभाव, र प्राथमिकताबारे थप विश्लेषण गरेर नीति तथा 
कार्यक्रममा समाहित नगरे कृषि तथा अन्य क्षेत्रमा जलवायु परिवर्तनको अनुकूलन कम प्रभावकारी बन्छ । तसर्थ, खाद्य तथा 
पोषणसुरक्षाको अभिवृद्धि, उत्पादकत्वलाई दिगो बनाउन, जीविकोपार्जनमा अभिवृद्धि गर्न र समग्र विकासमा प्रभाव पार्नका लागि 
लैङ्गिक असमानता, जलवायु परिवर्तन र जलवायु परिवर्तनको 
अन्तर्सम्बन्ध बुझी महिलाका माग सम्बोधन गर्ने जलवायुमैत्री 
कृषिप्रणालीको आवश्यकता रहेको छ ।

जलवायु परिवर्तन र महिलाको कार्यभार 

जलवायु परिर्वतनका जोखिमले महिलाहरू प्रत्यक्ष प्रकृतिको 
सम्पर्क मा हुने भएकोले मात्र नभई ग्रामीण क्षेत्रमा पुरुषको 
बसाइँसराइबाट घरायसी संरचनामा आएको परिवर्तनका साथै 
कृषि क्षेत्र महिलामा निर्भर हुनुपर्ने बाध्यता सिर्जना गरेको छ । साथै 
दैनिक कृषिका कार्यमा समेत महिला नै संलग्न रहने भएकाले पनि 

ग्रामीण भेगका महिलाहरूमा कामकाे बाेझ छ ।

जलवायु परिवर्तनको जोखिम महिलाहरूमा बढी छ । जलवायु परिवर्तनको असरस्वरूप लामो समयको खडेरीले  झारको समस्या 
बढेको र झार गोडमेल गर्ने जिम्मेवारी प्रमुखतः  महिलाको भएकाले पनि जलवायु परिवर्तनका कारण महिलाको कार्यबोझ बढेको छ । 
(भट्ट, २०१५) 

जलवायु परिवर्तनले महिलाहरूलाई पार्ने नकारात्मक असर पानीको तीव्रता र निरन्तरतासँग (समयमा आवश्यकतानुसार पानी पर्नु वा 
नपर्नु) पनि जोडिएको छ । पानीको स्रोत सुक्नु, अस्वभाविक धेरै वर्षा हुनु, खडेरी पर्नु, रोगकीरा, झार बढ्नाले समेत महिलाको 
अनुकूलन क्षमतामा विभिन्न किसिमले नकारात्मक असर पारेको छ । समय, गरिबी, शिक्षा, आम्दानी र सीपको कमीले गर्दा 
महिलाहरूलाई सूचनाको पहुँचमा सीमितता छ जसले गर्दा कृषि तथा कृषि क्षेत्रबाहिर महिलाले आफ्नो जीविकोपार्जन अभिवृद्धिका 
लागि विभिन्न उपायहरूका बारे बुझ्न र  जान्न पाउँदैनन् । ली–बर्डले नवलपरासी र बर्दिया जिल्लाका महिला कृषकहरूसँग जलवायु 
परिवर्तनले महिलाहरूलाई पारेको असरका बारेमा सामूहिक छलफल (Focus Group Discussion) सञ्चालन गरेको  
थियो ।

पहिलो केसः जलवाय ुपरिवर्तनका कारणले हाल कृषि पेशामा संलग्न हुँदा समय र लगानी दबु ैबढ्दो छ ।  रोग र कीराले धरैे सताउने भएकाले 
खेतबारीको  निरन्तर रेखदेख गर्नाका साथ ैरोगकीरा नियन्त्रणका उपाय अपनाउनुपर्दछ । महिलाहरूका लागि सिचँाइ र पानीको व्यवस्था र निरन्तर 
झारहरू गोडमेल गर्न निकै कठिन हुन्छ । विगतमा सिचँाइको व्यवस्था र झारको नियन्त्रणलाई पुरुषले गर्ने कार्यका रूपमा लिइए तापनि पुरुषहरूका 
रोजगारीका कारण यो कार्यसमेत महिलाको जिम्मामा आएको छ । महिलामा पहिलेदेखि नै धरैे कार्यबोझ रहकेा यस कार्यले थप बोझ थपेको छ । 
परम्परागत रूपमा महिलाका आफ्ना भनिएका कामबाहके हाल कृषिमा सि चँाई, खनजोत, रोग तथा कीरा नि यन्त्रणसमेत महिलाको कार्यको 
हिस्साका रूपमा आएकाले महिलाहरूलाई समय व्यवस्थापन गर्न निकै चुनौतीपूर्ण रहकेो छ । 

“पहिले मकै छर्दा, धानको ब्याड राख्दा, धान पसाउँदासमेत पानी पर्दथ्यो । यस समयमा पानी पर्नु अत्यावश्यक छ किनकि यी बालीहरूका लागि 
पानी अपरिहार्य छ । तर आजकल पहिलेजस्तो पानी पर्दैन ।”कुलेनी रजहर समूह, नवलपरासीकी एक महिला कृषकका ेभनार्इ रहकेा ेछ । 

दोस्रो केसः ग्रामीण क्षेत्रमा घरायसी प्रयोजनका लागि पानी जटुाउने प्रमुख जिम्मेवारी महिलाको हुन्छ । पानीको मूल सुक्नु व ा लामो समय खडेरी 
पर्नाले महिलाहरूलाई घरायसी प्रयोजनको लागि पानी सङ्कलन गर्न लामो दूरीका ेयात्रा गर्ने बाध्यता सिर्जना हुँदा उनीहरूको कार्यभार थपिन्छ । 
मेलम्ची जलाधार क्षेत्रमा अध्ययन गर्दा ८५ प्रतिशत पानी ओसार्ने काम महिलाले गर्दछन ्। जबकि बाह्रैमास पानी आउने ४४ प्रतिशत स्रोतको पानी 
पचास प्रतिशतले घटेको छ । पानीको उपलब्धता असहज हुँदा महिलाहरू पानी ल्याउनका लागि समय खर्चिन बाध्य हुन्छन ्। यसबाट उनीहरू अन्य 
उत्पादनशील र सिर्जनात्मक कार्यमा सहभागिता जनाउन सक्दैनन ्। 

स्रोतः  Shrestha et al., 2019 (retrieved on 25 Feb 2020f\ (https;|/journals.sagepub.com/doif|fllu/10f\.1177/2158244018823078#)

दाेस्रेा सत्रः  महिलामैत्री प्रविधि, अाैजार र अभ्यासकाे मूल्याङ्कन
कृषि क्षेत्रमा महिलाको जिम्मेवारी थपिनाका प्रमुख कारण पुरुषहरू श्रमका लागि विदेश जानु हो । तसर्थ, महिलाको कार्यबोझ घटाउने 
वा समयको बचत गराउने जस्तासुकै औजार र प्रविधिले पनि महिलाहरूलाई कृषिमा संलग्न हुन र कृषि उत्पादकत्व वृदृ्धि गर्न प्रेरित 
गर्दछन् । कम लागत लाग्ने अन्वेषणहरू धेरै छन् जसले महिलाको कार्यबोझ घटाउनाका साथै जलवायु परिवर्तनको अनुकूलनमा 
सहयोग गर्दै  कृषि उत्पादकत्व बढाउन भूमिका निर्वाह गर्दछन् । सबै जलवायुमैत्री प्रविधि महिलामैत्री नहुन पनि सक्दछन् । साथै 
अनुसन्धानबाट प्राप्त अन्वेषणात्मक प्रविधिलाई किसानले स्वीकार नगर्न पनि सक्दछन् । तसर्थ, उपयुक्त प्रविधि र औजारको छनोट र 
स्वीकार्यताको अध्ययन, विश्लेषण पनि जलवायुमैत्री कृषि प्रविधिको अवलम्वनका लागि एक प्रमुख चरण हो । जलवायुमैत्री कृषि प्रविधि 
तथा अभ्यासको छनोटका सन्दर्भमा महिला तथा सीमान्तकृत समुदायको अवस्था सुधार्नमा योगदान गर्ने र हानि नगर्ने मापदण्डलाई 
प्रमुख आधार बनाइएको थियो । 

जलवायुमैत्री कृषि प्रविधि तथा अभ्यासको छनोट गर्दा यी प्रविधि तथा अभ्यासहरूले महिलाको अवस्था र भूमिकामा सुधार ल्याउन 
योगदान गर्ने र हानि नगर्ने आधारहरूलार्इ लिइएको छ (तालिका १०) । साथै यी मापदण्डका अलावा स्थान र सन्दर्भ विशेष महिलामैत्री 
जलवायुमैत्री कृषि प्रविधि तथा अभ्यासलाई प्रवर्धन गर्ने मापदण्ड विकास गरिएको छ ।

तालिका १०ः  जलवायुमैत्री कृषि प्रविधि तथा अभ्यासको छनोटमा महिल ाको अवस्था र भूमिकामा सुधार ल्याउन योगदान गर्ने र  
हानि नगर्ने आधारहरू

मापदण्ड १ः  महिलाकाे अवस्था मापदण्ड २ः  महिलाकाे अवस्था
•	 समयको बचत र सहजता 

•	 सूचना तथा ज्ञानमा पहुँच

•	 आम्दानी

•	 पोषण

•	 स्वास्थ्य	

•	 नेतृत्व क्षमता र भूमिका

•	 निर्णय तहमा पहुँच

•	 पहिचान

महिलाको कार्यबोझ घटाउन सहयोग गर्ने र समय बचत गराउने महिलामैत्री प्रविधिका केही उदाहरण यहँा दिइएको छ । 

ज्याब प्लान्टर : ज्याब प्लान्टरलाई मकै तथा चनाकाे बीउ रोप्नका लागि प्रयोग गरिन्छ । यसको प्रयोगले 
बीउ रोप्नका लागि जमिन तयार पार्दा मानिस तथा वस्तुको कम प्रयोग हुन्छ । यो मेसिन हल्का हुने भएकाले 
सजिलै सञ्चालन गर्न सकिन्छ र लाइनमा बीउ रोप्न सकिन्छ ।

कर्नशेलर (मकै छोडाउने हाते यन्त्र) : मकै छोडाउने मेसिन सामान्य औजार हो यसका सहायताले मकैलाई 
घोगाबाट सहजै निकाल्न सकिन्छ । यो हल्का, सस्तो, जता लग्न पनि सहज, सर्वसुलभ हुनाका साथै प्रयोग गर्न 
पनि निकै सहज छ र यसको प्रयोग गर्दा समय र श्रमको बचत हुन्छ । यसकाे प्रयाेगले धेरै मकै छोडाउँदा 
हातमा फोका आउने, हात दुख्ने समस्याबाट समेत छुटकारा मिल्छ ।

कोदो चुट्ने  मेसिन : परम्परागत रूपमा कोदो चुट्दा धेरै श्रम  र समय लाग्छ । कोदो चुट्ने मेसिनको प्रयोग 
गर्दा समय बचत हुनाका साथै बीउमा कम क्षति पुग्ने भएकाले फाइदा हुन्छ । 

फार्म रेक (दाँते) ः  भकारो सफा गर्ने, झारपात काट्न, हटाउन, सफा गर्ने जिम्मेवारी सामान्यतया महिलाहरूले 
निर्वाह गर्दछन् । रेकले झाडी सफा गर्न सघाउँछ । साथै हात फोहोर नपारी, धेरै बल नलगाई भकारो सफा 
गर्न टौवाबाट गाईवस्तुका लागि पराल निकाल्न समेत यो औजार निकै उपयोगी हुन्छ ।  

बोरामा तरुलखेती : तरुलखेती गर्दा निकै गहिरो खन्नुपर्ने हुँदा सामान्यतया पुरुषले खन्दछन् । भित्ताको 
छेउमा बोरामा तरुल खेती गर्दा कम श्रम खर्च हुन्छ र कार्यभार कम हुन्छ । यसले महिलाको पोषणमा वृद्धि 
गर्न र पुरुष सदस्यको अनुपस्थितिमा समेत आम्दानी गर्न मद्दत गर्दछ ।

अभ्यासः कर्नशेलरको प्रभावकारिताको मापन । 
•	 सहभागीहरूलाई चार देखि छ जनाको समूह हुने गरी विभाजन गर्ने ;

•	 एउटा समूहलाई पाचँ वटा मकै र एउटा कर्नशेलर दिने;

•	 सहभागीलाई मकै छोडाउन भन्ने र समय रेकर्ड गर्ने;

•	 एक समूहलाई मकै हातले छोडाउन लगाएर समये रेकर्ड गर्ने;

•	 दुई समूहले मकै छोडाउँदा लगाएको समयको फरकलाई कर्नशेलरको प्रभावकारिताको रुपमा लिन सकिन्छ ।  

समूहमा थप छलफल गर्नपर्नेः  महिला, गरीब, सीमान्तकृत समुदाय र पछाडि पारिएका समूहको उत्थानशीलता अभिवृद्धि गर्नका 
लागि सहयोग गर्ने जलवायुमैत्री कृषि औजारहरू के-के हुन सक्छन् ? (उदाहरणका लागि माथिको तालिका हेर्नुहोला) 

तेस्रेा सत्र : लैङ्गिक उत्तरदायी जलवायुमैत्री कृषि योजना, कार्यान्वयन र अनुगमन
अध्ययनहरूले देखाएअनुसार पोखरी, पानीको स्रोत, मुहान सुक्नु, धेरै पानी पर्नु, कम पानी पर्नु, खडेरी बाढीजस्ता जलवायु परिवर्तनका 
कारण सिर्जित अवस्थाले महिलाको कार्यभार र अप्ठ्यारोपना झनै बढाएका छन् । महिलाको कार्यभार थपिदा महिलाहरूमा धेरै असर 
परेको छ जस्तै, महिलाको स्वास्थ्य, आम्दानी, सुरक्षा, पोषण, महिला विरुद्ध हिसाका साथै महिलाको सामाजिक, आर थ्िक र राजनीतिक 
सशक्तिकरण । जलवायु पविर्तनले पहिलेदेखि नै सीमान्तकृत महिलालाई अनुकूलन, प्रविधि, जलवायुसम्बन्धी कोष तथा पूर्वाधारसम्बन्धी 
ज्ञानको पहुँचसम्म पुग्न रोकेको छ । जलवायुमैत्री कृषिको उद्देश्य कृषि उत्पादकत्वलाई दिगो तवरले वृद्धि गर्ने र कृषकहरूको 
उत्थानशीलतामा वृद्धि गरी उनीहरूको जलवायु अनुकूलन क्षमता अभिवृद्धि गर्ने रहेकाले जलवायुमैत्री कृषिमा महिलाहरूको 
मूलप्रवाहीकरण अत्यावश्यक छ । जलवायुमैत्री कृषिमा महिलाका सवाललाई सम्बोधन गर्नका लागि विशेष परियोजना क्षेत्र र समुदायमा 
रहेको लैङ्गिक असमानताका बारेमा जानकारी लिर्ई सोहीअनुसार परियोजनाका गतिविधिहरूको योजना तर्जुमा, कार्यान्वयन र 
अनुगमन गर्न आवश्यक रहेको छ । 

जलवायुमैत्री कृषिसम्बन्धी योजना तयार गर्दा ध्यान दिनुपर्ने कुराहरूः 

•	 लैङ्गिक विश्लेषण र भूमिकाको अध्ययन : कृषिमा महिला र पुरुषको सहभागिता, भूमिकाका साथै स्थानीय सन्दर्भमा जलवायु 
परिवर्तनले महिला तथा पुरुषलाई कसरी फरक–फरक ढङ्गले असर पुर्याउँछ सोको यथोचित विश्लेषण गर्नु जरुरी  छ । यस्तो 
विश्लेषणले महिलाहरूको जोखिमको अवस्थाको चित्रण गरी के–कस्ता जलवायुमैत्री कृषि प्रविधि उपयुक्त हुन सक्छन् भन्ने बारे 
जानकारी दिन्छ । 

•	 महिलाको अवस्था सुधार गर्ने र महिलाको सशक्तिकरणमा थप भूमिका निर व्ाह गर्ने खालका जलवायुमैत्री प्रविधि र 
अभ्यासको पहिचानः  स्थानीय सन्दर्भका महिलामैत्री प्रविधि र अभ्यासहरूको पहिचान गर्ने जसले महिलाको अवस्था सुधार गर्न 
र महिलाको सशक्तिकरणमा भूमिका निर्वाह गर्न सक्छन् ।  

•	 महिलाको क्षमता अभिवृद्धि र तालिमको लागि विशेष उपयोगी हुने सञ्चार सामग्री विकास गर्ने । 

जलवायुमैत्री कृषि योजना लागू गर्दा ध्यान दिनुपर्ने कुराहरूः 

•	 सूचनालाई बुझ्ने सम्बन्धमा महिला र पुरुषको फरक क्षमता हुन्छ । महिलाहरूसँग पुग्नका लागि सामान्य तर प्रभावकारी सञ्चार 
साधनको विकास गर्नुपर्छ   । सूचना पढ्ने र बुझ्ने सम्बन्धमा सबै महिलाको क्षमता समेत समान छैन । तसर्थ ज्ञानका सामग्री 
विकास गर्दा नेपालका विभिन्न भू-भागमा बस्ने महिलाहरूलाई लक्षित गर्दै  विशेष ध्यान दिनुपर्दछ । 

•	 पहिचान गरिएका गतिविधिले महिला र पुरुषलाई कसरी समान फाइदा पुग्दछ भनेर हेर्ने साथै यी गतिविधिले महिलालाई हानि 
गर्दछन् िक गर्दैनन् भनेर समेत हेर्नुपर्दछ ।

•	 महिला र पुरुषले सूचना प्राप्त गर्ने स्थान र तरिकासमेत फरक हुन्छन् । तसर्थ, महिला तथा पुरुष दुवैका लागि समान रूपमा 
उपयुक्त हुने गरी स्थान, समय र स्रोत व्यक्ति छानिनुपर्दछ । 

•	 जलवायुमैत्री कृषिका क्रियाकलाप गर्दा महिला र पुरुषका बीच विद्यमान विभेद हटाउने । जलवायुमैत्री कृषि कार्यक्रमको 
योजना, परीक्षण र कार्यान्वयनमा महिलाको समान सहभागिता सुनिश्चित गर्नुपर्दछ ।  

जलवायुमैत्री कृषिको अनुगमन तथा मूल्याङ्कनमा ध्यान दिनुपर्ने कुराहरूः

•	 जलवायुमैत्री कृषि प्रविधि र औजारहरू महिलाका लागि कति प्रभाकारी भए सोको मूल्याङ्कन र अनुगमनः  जलवायुमैत्री कृषि 
प्रविधि र औजारको छनोट र प्रर्वद्धन भए पश्चात् ती प्रविधि, औजार र अभ्यासको प्रभावकारता अध्ययन गरेर मात्र व्पायक प्रसार 
गर्नुपर्दछ । 

•	 जलवायुमैत्री कृषि औजार, प्रविधि र अभ्यासहरू लैङ्गिक उत्तरदायी छन् भन्ने सुनिश्चित गर्नका लागि जलवायुमैत्री कृषिको 
अनुगमन तथा मूल्याङ्कन ढाँचामा निम्नानुसार मापदण्ड थप्न जरुरी हुन्छ ।  

तालिका ११ ः  जलवायुमैत्री कृषि अनुगमन तथा मूल्याङ्कन ढाँचामा

मापदण्ड सूचकाङ्क सकारात्मक तटस्थ नकरात्मक

महिलाको अवस्था समयको बचत र कार्य 
सहजता 

ज्ञानमा पहुँच

आम्दानी

सम्पत्ति

पोषण

स्वास्थ्य

निर्णय तहमा महिला नेतृत्व क्षमता र भूमिका

निर्णय तहमा फरक 
पार्न सक्ने

पहिचान

चाैथाे सत्र : महिलाप्रति उत्तरदायी बजेट र कोड 
नीतिलाई व्यवहारमा उतार्नका लागि बजेट र योजना अत्यावश्यक हुन्छ । नेपाल सरकारले २०१३–१४ देखि जलवायु परिवर्तनको कोड 
प्रयोग गरी जलवायु परिवर्तन विरुद्ध जुध्ने सन्दर्भमा आफ्नो लगानीलाई मापन गर्ने प्रयास थालेको हो । नेपाल सरकारले जलवायु 
परिवर्तनका अलावा लैङ्गिक उत्तरदायी बजेटको समेत प्रयोग गर्देै  आएको छ । बजेटको वर्गीकरण गर्दा महिलालाई लाभ दिने सम्बन्धमा 
प्रत्यक्ष उत्तरदायी, परोक्ष उत्तरदायी र तटस्थको रूपमा वर्गीकरण गर्दछ ।

प्रत्यक्ष उत्तरदायी : ५० प्रतिशत देखि माथि बजेटले प्रत्यक्ष महिलालाई लाभ दिने

परोक्ष उत्तरदायी : २० देखि ५० प्रतिशत बजेटले प्रत्यक्ष महिलालाई लाभ दिने

तटस्थ : २० प्रतिशतभन्दा कम बजेट मात्र महिलालाई लाभ दिने

प्रतिशत निर्धारणका सूचकहरू 

सूचकाङ्क अङ्क

कार्यक्रम विकास र कार्यान्वयनमा महिला सहभागिता २०

महिलाको क्षमता अभिवृद्धि २०

लाभमा महिलाको सहभागिता ३०

महिलाको आयवृद्धि तथा रोजगारीको सृजनामा सहयोग २०

महिलाको कार्यबोझ हटाउन वा कम गर्नमा गुणात्मक सुधार १०

स्राते: Ministry of Finance, Gender Responsive Budget Guideline

पाँचाै ंसत्रः  महिलाप्रति उत्तरदायी नीतिहरू, रणनीति, संयन्त्र र यसको महत्त्व
महिलाप्रति उत्तरदायी जलवायुमैत्री कृषि प्रविधि र औजारको उपलब्धता मात्रै जलवायुमैत्री कृषिमा महिलाको सवाल समाहित गर्न 
पर्याप्त छैनन् । जलवायुमैत्री कृषिबाट महिलाले लाभ लिनका लागि सहयोगी नीति एवं प्रावधानहरू समेत आवश्यक छन् । साथै 
कृषिमा महिलाको भूमिकालार्ई सशक्त पार्नका लागि र जलवायुमैत्री कृषिका लागि विभिन्न नीतिहरूबीच तादम्य आवश्यक छ । 

नेपालमा महिला, कृषि र जलवायु परिवर्तनसम्बन्धी विभिन्न नीति तथा रणनीतिहरू रहेका छन् । यहाँ कृषि तथा जलवायुमैत्री कृषिमा 
महिलाको सहभागिताका सम्बन्धमा यी नीति तथा रणनीतिमा रहेका विशेष प्रावधनहरू बारे सङ्क् षिप्त समीक्षा गरिएको छ ।

राष्ट्रिय कृषि नीति (अा. व. २०६१)

राष्ट्रि य कृषि नीति २०६१ ले विद्यमान निर्वाहन्मुख कृषिप्रणालीलाई व्यावसायिक र प्रतिस्पर्धी कृषिप्रणालीमा रूपान्तरण गर्ने लक्ष्य 
राखेको छ । यस नीतिले कृषि उत्पादकत्व वृद्धिका लागि महिलाको भूमिका उल्लेख्य रहने स्वीकारेको छ र महिलाको सहभागिताको 
आवश्यकता औलँ्याएको छ । साथै यस नीतिले महिला कृषकका विशिष्ट आवश्यकता हुने कुरालाई स्वीकार्दै  सशक्तिकरणका सन्दर्भमा 
महिलाहरूलाई विशेष सहयोग आवश्यक रहेको प्रस्ट पारेको छ ।

राष्ट्रिय कृषि नीतिमा महिलाको विषयमा रहकेो मुख्य प्रावधानहरू 
»» कृषि क्षेत्र सम्वन्धी सब ैउत्पादन, कार्य, तथा संस्थामा महिलाहरूको न्यूनतम ५० प्रतिशत सहभागिता सुनिश्चित गर्ने; 

»» महिलाहरूको क्षमता अभिवदृ्धिका लागि उनीहरूलाई पायक पर्ने स्थानमा तालिम संचालन गर्ने;

»» लैङ्गिकताका दृष्टिकोणले व्याख्या एवं विश्लेषण गर्न मिल्ने गरी तथ्याङ्क तथा सूचना राख्ने र पहुँच बढाउने ।

 

महिलाहरूलाई मूल प्रवाहीकरण रणनीति २००६ ले प्रस्ताव गरेका रणनीति र मध्यस्थता (interventions) हरू निम्नानुसार रहेका छन ्ः

»» उच्च मूल्य हुने उत्पादन र कृषिजन्य उद्यममा महिलाको सहभागिता बढाउनका लागि कृषिजन्य जानकारी र सेवामा महिलाको पहुँचमा वदृ्धि गर्ने; 

»» महिलाहरूलाई पानीको बचत गर्ने सिचँाइ प्रविधिसम्बन्धी प्राविधिक ज्ञान प्रदान गर्ने र सो अवलम्बन गर्न प्रेरित गर्ने;

»» महिलाहरूलाई पायक पर्ने ठाउँमा उत्पादन, प्रशोधन र उद्यमशीलतासम्बन्धी तालिम प्रदान गरी क्षमता अभिवदृ्धि गर्ने;

»» महिला कृषकहरूसँग प्रत्यक्ष र प्रभावकारी कार्य गर्न सहजताका लागि महिला प्राविधिकहरूको विकास गर्ने;

»» महिला कृषक समूहको गठन र परिचालन गरी कृषि इन्पुटर र सेवा प्रदान गर्ने;

»» लैङ्गिकताका दृष्टिकोणले व्याख्या एवं विश्लेषण गर्न मिल्ने गरी तथ्याङ्क तथा अभिलेख राखी त्यसका ेअनुगमन गर्ने;

»» महिला कृषकका गुनासा सुन्ने र व्यवस्थापन गर्ने संयन्त्रको विकास गर्ने;

»» कार्यक्रमको योजना, अनुगमन र क्षमता अभिवदृ्धिमा लैङ्किक फोकल डेस्कको संलग्नता गराउने;

»» महिला विशेष मामिलामा कार्य गर्ने सरोकारवालासँग परामर्श एवं समन्वय गर्ने;

»» महिलाहरूको अगुवाइमा कृषि उद्यम सञ्चालन गर्ने (उच्च मूल्यका बाली);

»» महिला विशेष सूचना संयन्त्र र सञ्चारलाई प्रर्वद्धन गर्ने;

»» कर्मचारीको मूल्याङ्कन गर्दा लैङ्किक उत्तरदायित्वलाई समेत ध्यान दिने ।

 

महिलाहरूलाई मूलप्रवाहीकरण रणनीति (सन् २००६)

नेपाल सरकारले कृषि क्षेत्रमा लैङ्गिक असमानता हटाउन र प्रणालीगत बेफाइदाका कारण महिलालाई कृषिमा हुने बाधालाई हल 
गर्नका लागि महिलाहरूको मूलप्रवाहीकरण रणनीति २०६३को विकास गरेको हो । यस रणनीतिको मुख्य उद्देश्य नेपाल कृषि नीतिले 

कृषि क्षेत्रमा महिलाका सम्बन्धमा गरेका प्रतिबद्धतामा जोड दिदै तिनलाई कार्यान्वयन गर्ने र लैङ्गिकताको दृष्टिकोणले व्याख्या एवं 
विश्लेषण गर्न मिल्ने गरी तथ्याङ्क राखी कृषिमा कम्तीमा ५० प्रतिशत महिला सहभागिता सुनिश्चित गरी उनीहरूलाई पायक पर्ने गरी 
मोबाइल तालिम सञ्चालन गरेर उनीहरूको क्षमता अभिवृद्धि गर्ने रहेको छ । 

यस रणनीतिले महिला कृषकको पहुँच, लाभ र सशक्तिकरणका सम्बन्धमा निर्दिष्ट इन्टरभेन्सन दिएको भएता पनि यो रणनीति 
महिलाहरूलाई जलवायु परिवतर्नले पार्ने असर र यस सन्दर्भमा  महिलाका विशेष आवश्यकताका सम्बन्धमा भने मौन रहेको छ । 
तसर्थ, लैङ्किक मूल प्रवाहीकरण नीतिलाई जलवायु परिवर्तनका सन्दर्भमा महिला कृषकहरूको  आवश्यकता र प्राथमिकतालाई 
सम्बोधन गर्ने किसिमले परिमार्जन गर्न आवश्यक छ । अर्कातिर यी रणनीतिक मध्यस्थता निर्देश�ि का, योजनाहरूसँग जोडिएर 
कार्यान्वयनका लागि पर्याप्त स्रोत प्रदान गरिएको छ भन्ने सम्बन्धमा प्रमाणहरू नगण्य छन् । तसर्थ, रणनीतिको कार्यान्वयनका लागि 
अन्य क्षेत्रगत योजना र बजेटसँग रणनीतिको तालमेल हुनु आवश्यक छ ।

नेपाल कृषि प्रसार रणनीति (सन् २००७) 

नेपाल सरकारले सन् २००७ मा कृषि प्रविधिको विस्तार सबै कृषकहरूको सर्वसुलभ पहुँचका लागि नेपाल कृषि प्रसार रणनीति विकास 
गरेको हो । यस रणनीतिले कृषिजन्य सामग्री उत्पादकहरूलाई चुस्त र प्रभावकारी सेवा प्रदान गर्नका लागि प्रसार सेवाको 
विकेन्द्रीकरणमा विशेष जोड दिएको छ । महिलाहरू कृषि क्षेत्रको प्रमुख हिस्सा रहे तापनि यस रणनीतिले महिला कृषक सदस्यको 
पहुँच र लाभका मामिलामा व्यवस्थाहरू गरेको छैन । 

बीउ बिजनकाे दीर्घकालीन राष्ट्रि य साेच (सन् २०१३ देिख २०२५)

जलवायुमैत्री कृषिका लागि जलवायु उत्थानशील जातको विकास, संरक्षण र प्रर्वद्धन पनि प्रमुख रणनीतिहरू मध्ये एक हो । बीउको 
प्रमुख प्रयोगकर्ताहरू महिला हुन् । यिनीहरूले उत्पादन, संरक्षण, प्रशोधन, भण्डारण, र कृषक समुदायमा बीउ उपलब्ध गराउनमा 
समेत नेतृत्वदायी भूमिका निर्वाह गर्दछन् । साथै, हालैका दिनमा बीउको बजारीकरणमा समेत महिलाहरूको सहभागितामा उल्लेखनीय 
रूपले वृद्धि भएको छ । तसर्थ महिला कृषकहरूका लागि बीउ बिजनकाे दीर्घकालीन राष्ट्रि य साेच २०१३ देखि २०२५ को विशेष महत्त्व 
छ । 

बीउ बिजनकाे दीर्घकालीन राष्ट्रि य साेचले जलवायु परिवर्तनले बीउका क्षेत्रमा नकारात्मक असर पारेको महसुस गर्दै  अनुकुलनका लागि 
जलवायु उत्थानशील जातहरू (बाढी, खडेरी र रोगकीरा सहने) विकास गर्न आवश्यक रहेको स्वीकारेको छ । यसले कृषिमा विशेष 
गरी बीउको संरक्षण र प्रयोगमा महिलाको विशेष भूमिका रहने कुरालाई स्वीकारेको छ । महिला तथा सीमान्तकृत समुदायको 
पहुँचवृद्धिका लागि विशेष कार्यक्रमहरू सञ्चालन गर्नुपर्ने, सूचना, सीप, सेवा र बीउप्रयोगको क्षमता अभिवृद्धि गर्नका लागि प्रस्ताव 
राखेको छ । साथै यस बीउ बिजनकाे दीर्घकालीन राष्ट्रि य साेचले बीउ उत्पादन र मूल्यशृङ्खलामार्फ त सिर्जित थप रोजगारीमध्ये ५० 
प्रतिशत ग्रामीण महिला र सीमान्तकृत समुदायलाई हुनुपर्ने प्रावधान आवश्यक भएको र सोका लागि निम्नानुसार कार्य गर्न सकिने 
जनाएको छः

•	 महिला र पछाडि पारिएका समुदायहरूको उत्पादक समूह, श्रम सङ्गठनहरूमा सहभागिताका लागि प्रोत्साहित गर्ने; 

•	 महिला र पछाडि पारिएका समुदायहरूलाई बीउको मूल्यशृङ्खलामा हिस्सा जनाउँदा आउने व्यवधानहरूलाई कम गर्न 
सघाउने; 

•	 महिला र पछाडि पारिएका समुदायका आम्दानीमा बीउको मूल्य शृङ्खलामार्फ त वृद्धि गराउने ।  

कृषि जैविक विविधता नीति (सन् २०१४ मा संशोधित ) 

सन् २००६ मा विकसित भई सन् २०१४ मा संसाेिधत  कृषि जैविक विविधता नीतिले समग्रमा कृषि जैविक विविधताको पहिचान, 
प्रर्बद्धन, सम्बर्द्धन, विकास र दिगो प्रयोग प्रावधानहरू समेटेको छ । जैविक विविधताका प्राथमिक प्रयोगकर्ताहरू महिला भएकाले 
जैविक विविधतामा ह्रास आउँदा महिलाहरूलाई प्रत्यक्ष असर पर्दछ । जैविक विविधताको पहिलो प्रयोगकर्ता महिला भएकाले जैविक 
विविधता संरक्षण, प्रर्वद्धन र दिगो प्रयोगका मामिलामा महिलाहरूसँग महत्त्वपूर्ण ज्ञान तथा क्षमता समेत रहेको हुन्छ ।  राष्ट्रि य स्तरको 
स्टेरियङ समितिमा एक महिला कृषकलाई प्रतिनिधिको रूपमा राख्ने अलावा यो जैविक विविधता संरक्षण र व्यवस्थापनमा महिलाको 

भूमिकाको सवालमा मौन छ । साथै याे नीति महिलाहरूसम्म कसरी पुर्याउने, उनीहरूलाई जैविक विविधताको पहिचान, संरक्षण, 
सम्वद्र्ध न, प्रर्वद्धन र दिगो प्रयोगको समग्र प्रक्रियामा लाभ दिर्इ , सशक्तिकरण गर्ने सवालमा समेत मौन छ । जैविक विविधता संरक्षण 
र प्रर्वद्धनमा महिला कृषकको सहभागिता र सशक्तिकरणका सम्बन्धमा यस नीतिमा विशेष प्रावधानहरू उल्लेख गरिएका छैनन् । 

कृषि विकास रणनीति (सन् २०१५–२०३०)

नेपाल सरकारले पछिल्लो समयमा विकास गरेको नीतिमध्ये यो नीति आगामी दुई दशकका लागि नेपालको कृषि क्षेत्रको दिशानिर्देश 
गर्ने भएकाले निकै महत्त्वपूर्ण छ । महिलाका सवालमा कृषि विकास रणनीतिमा केही विशेष प्रावधानहरू छन् जसले महिलाको पहुँच, 
लाभ र सशक्तिकरणका सन्दर्भमा सहयोग गर्नेछन् । यसको एउटा मुख्य उद्देश्य निम्नानुसार रहेको छ : 

कृषि विकास रणनीतिमार्फ त स्थानीय र केन्द्रीय तहमा रहेका सम्बन्धित संस्थाहरूको क्षमता अभिवृद्धि गरी लैङ्गिक समता, सामाजिक 
र भौगोलिक समावेशीकरणलाई सुनिश्चित गर्न नीति, योजना तर्जुमा र कार्यान्वयन तहमा समग्र संयन्त्र निर्माण गर्ने । (कृषि विकास 
रणनीति, पृष्ठ ६३) 

कृषि विकास रणनीतिमा महिला कृषकका पक्षमा निम्नानुसारका विशेष व्यवस्था रहेका छन्ः 

•	 महिलाहरूलाई भूमिको अधिकार, कृषिउत्पादनमा यसको महत्त्वका बारेमा चेतना अभिवृद्धि गर्ने; 

•	 एकल वा संयुक्त रूपमा सन् २०१० मा भूमिमा महिलाको एकल वा संयुक्त रूपमा १० प्रतिशत स्वामित्वलाई सन् २०३५ सम्ममा 
५० प्रतिशत पुर्याउने ;

•	 महिलाको क्षेत्रमा काम गर्ने संस्थाहरू र सहकारीलाई प्रविधि विस्तार, बजारीकरण, वित्तलगायतलाई प्रर्वद्धनको लागि विशेष  
व्यवस्था गर्ने; 

•	 कृषिजन्य उद्यमशीलताको विकासका लागि कृषिजन्य उद्यम कार्यक्रम र अन्वेषण कार्यक्रमहरूको प्रर्वद्धन गर्ने;

•	 मूल्य शृङ्खला मार्फ त महिलाहरूका लागि रोजगार सृजना गर्ने;

•	 कृषक, सहकारी, कृषि उद्यमी, ग्रामीण युवा र कृषि उद्यमीहरूलाई तालिम प्रदान गर्ने, कृषिजन्य उद्यममा सहज ऋणको अवस्था 
सृजना गर्ने । 

सन्दर्भसामग्रीहरु 

Please refer : (Image) https://www.youtube.com/watch?v=yMFx4AJ7DcA

www.libird.org: Sustainable Agriculture Kits (SAKs) Reduce Drudgery and Increase Farm Income

FAO 2019, Country gender assessment of agriculture and the rural sector in Nepal retrieved from https://	
reliefweb.int/report/nepal/country-gender-assessment-agriculture-and-rural-sector-nepal

LI-BIRD 2019. Communicating Climate Smart Agriculture to the Stakeholders; Impact of LI-BIRD/CCAFS	
Travelling Seminars in Climate-Smart Villages of Nepal

LI-BIRD 2019. Scaling up Climate-Smart Technologies and Approaches Using Travelling Seminar as a Method	
and Tool in Nepal

Sherpa, L. and Thapa, B. 2019. Travelling Seminar: action for strengthening elected women’s leadership in Local	
Government for Scaling up Climate Smart Village Approach in Nepal

LI-BIRD. 2020. Women responsive agricultural systems: Approaches and Practices appropriate for smallholder	
farmers in Nepal: A study report retrieved from file:///C:/Users/User/Downloads/Documentation%20on%20	
Women%20Responsive%20Agriculture-Assessment%20Report.pdf

फिल्डको सिकाइ तथा योजनानिर्माण र समापन 
समय १ दिन

चाहिने सामग्री मेटाकार्ड, मार्क र, चार्ट पेपर, ब्राउन पेपर 

पृष्ठभूमि
यस खण्डमा सहभागीहरू जलवायुमैत्री कृिषका सिकाइ क्षेत्रकाे अवलाेकन गरी  त्यहाँका विषयवस्तु समेटेर प्रस्तुति गर्नेछन् । त्यसपश्चात् 
अाफ्ना अनुभव तथा कार्यत्रमकाे पृष्ठपाेषण दिइन्छ र प्रमाणपत्र वितरण गरी समापन गरिन्छ  । 

उद्देश्यहरू
यस खण्डकाे अन्त्यमा सहभागीहरूले निम्नानुसारका कार्य गर्न सक्षम हुनेछन् :

•	 नििश्चत क्षेत्रका लागि जलवायुमैत्री कृषिकाे याेजना िनर्माण गर्न । 

पहिलाे सत्रः  िफल्ड अवलाेकन तथा याेजनानिर्माण 
यस सैद्धान्तिक सत्रमा सहभागीहरूलाई दुई भागमा विभाजन गरी कृषक समुदायका खेतमा जानका लागि पर्याप्त अभिमुखीकरण 
गरिन्छ । फिल्डमा पुगेपछि प्रत्येक समूहले ती समुदायसंँग छलफल गर्नेछन् र आफूलाई लागेका जिज्ञासाहरू राख्नेछन् । 
त्यसक्रममा विभिन्न सल्लाहसुझाउ पनि दिइन्छ । फिल्डभ्रमण सकिएपछि, हरेक सहभागीलाई जलवायु जोखिमको पहिचान गर्न 
लगाएर त्यसलाई कम गर्न जलवायुमैत्री कृषिका सही प्रविधि तथा अभ्यासका बारेमा सोधिन्छ ।

अभ्यास  
•	 सहभागीहरूलाई दुईवटा समूहमा विभाजन गरी पाचँ देखि छ समूह बनाउने र त्यस समूहको टोली नेता छान्ने;

•	 त्यसपछि समूहलार्इ  भ्रमणमा जाने स्थान तथा समुदाय र त्यहाँ गएर गरिने कामका बारेमा जानकारी गराउने;

•	 प्रत्येक समूहलाई जलवायु जोखिम पत्ता लगाएर त्यसको जलवायुमैत्री कृषि योजना बनाउन भन्ने;

•	 त्यसमा सभ्भावित जलवायुमैत्री कृषि प्रविधि तथा अभ्यासहरूको पहिचान गरी त्यसमा आबद्ध हुने विभिन्न सरोकारवालाहरूको 
भूमिका बारे लेख्न लगाउने;

•	 सहजकर्ताले प्रत्येक समूहलाई चाहिने सहयोग प्रदान गर्ने;

•	 प्रत्येक टोलीनेतालाई प्रस्तुति गर्न लगाउने र पृष्ठपोषण तथा सुधार गर्नका लागि सुझाउ दिने ।

दाेस्रेा सत्रः  सहभागीको अनुभव तथा सहजकर्ताको पृष्ठपोषण–सङ्कलन 
यस सत्रमा सहजकर्ताले अायोजकलाई मूल्याङ्कन तथा समापनका लागि हस्तान्तरण गर्ने । त्यसपछि आयोजकले सहभागीहरूलाई 
कार्यक्रमको विषयमा, त्यसका सत्रको सहजीकरण, स्थान तथा विभिन्न पाटालाई मध्यनजर गरी पृष्ठपोषण लिने ताकि आगामी दिनमा 
सुधार गर्न सकियोस् । त्यसै गरी सहजकर्तालगायत अन्य सहभागी तथा आयोजकलाई अा–अाफ्ना सुझाउ राख्न अनुरोध गर्ने । 

सहभागितामूलक मूल्याङ्कन 
कार्यक्रमको मूल्याङ्कन सहभागीले तालिमबाट लिएका प्राविधिक जानकारी तथा सूचना र बुझाइलाई आधार मानी गर्न सकिन्छ । 
यसका लागि आयोजकले सहजकर्ताको सहयोगले प्रश्नोत्तर निर्माण गरी तालिम शुरु हुनुअगाडि तथा तालिम सपन्न भएपछि सहभागीलाई 
दिन सकिन्छ ।

तेस्रेा सत्र : प्रमाणपत्र वितरण तथा समापन
यस अन्तिम सत्रमा कार्यक्रमका सहभागीलाई प्रमाणपत्र वितरण गरिन्छ । त्यसपश्चात् आयोजकले सहभागी सबैलाई धन्यवाद दिदैं  
कार्यक्रमको समापन गरिन्छ ।

